
Бүлэг 1 УДИРТГАЛ

IRIM ТООГООР

ӨМНӨХ ҮГ

БИДНИЙ ТУХАЙ

ТОГТВОРТОЙ ХӨГЖЛИЙН ЗОРИЛТОД 
ЧИГЛЭСЭН IRIM-ИЙН СТРАТЕГИ 

IRIM
СУДАЛГААНЫ 
ХҮРЭЭЛЭН

ӨМНӨХ ҮГ

2024 он дэлхий даяар өсөж буй сорилтуудын 
нөлөөгөөр өөрчлөлт, шилжилтийн онцгой 
үе байлаа. Уур амьсгалын хямралын асуудал 
эрчимтэй яригдаж, улс төрийн нөхцөл 
байдал хувьсан өөрчлөгдөж, засаглал болон 
судалгааны салбарт технологийн шинэчлэлийн 
эрэлт өссөн нь онцлох чиг хандлагууд байв.

Уур амьсгалын өөрчлөлт нь ирээдүйд учирч 
болзошгүй аюул бус, харин эдийн засаг, 
нийгмийн бүхий л хүрээнд хүчтэй нөлөө үзүүлж 
буй бодит асуудал болжээ. Монгол Улсын хувьд 
ч цаг уурын огцом өөрчлөлт байгаль орчны 
доройтлыг хурдасгаж, малчдын амьжиргаа, 
иргэдийн амьдралд сөргөөр нөлөөлж байна. 
Эдгээр сорилтыг давахад IRIM стратегийн 
түншлэл бий болгож, судалгаанд суурилсан 
шийдлээр бодлого боловсруулах үйл явцыг 
дэмжиж ажилладаг. Бидний эхлүүлсэн “Уур 
амьсгалд тэсвэртэй хөгжлийн чиглэлээрх 
Мэргэжилтэн-судлаачдын бүлэг санаачилга 
2024 онд улам өргөжиж, олон салбарын 
төлөөллийг нэгтгэсэн хамтын ажиллагааны 
талбар болон төлөвшлөө. Энэ хүрээнд мэдлэг 
хуваалцах, хамтын стратеги хэлэлцэх замаар 
уур амьсгалын өөрчлөлтөд дасан зохицох, 
тогтвортой хөгжлийг дэмжих үүргийг улам 
бүр бэхжүүлж, Монгол Улс болон олон улсын 
зорилтуудыг дэмжиж ажиллаж байна.

Монголын ардчиллын 35 жилийн ой тохиож 
түүхэнд онцгой байр суурь эзэлсэн жил болж 
өнгөрөв. Ардчиллыг бэхжүүлж, засаглалын 
чанарыг сайжруулах шаардлага улам тодорхой 
болсон энэ цагт IRIM 13 дахь жилдээ цахим 
ил тод байдлын индексийг тасралтгүй 
үнэлж төрийн байгууллагуудын нээлттэй, 
хариуцлагатай байдалд анхаарсаар ирлээ. 
Мөн жагсаал цуглаан хийх эрхийн талаарх 

Гүйцэтгэх захирал

Н. Минжирмаа

гарын авлагыг боловсруулан, иргэдийн эрхээ 
хэрэгжүүлэх мэдлэгийг нэмэгдүүллээ. Цаашид ч 
бид ардчилал, хүний эрхийг хамгаалах идэвхтэй 
байр сууриа үргэлжлүүлэн, Монгол Улсад 
нээлттэй, эрх чөлөөт нийгмийн үнэт зүйлсээ 
хадгалан хөгжихөд хувь нэмрээ оруулах болно.

Нийгмийн хариуцлагын хүрээнд олон 
улсын түншлэл, оролцоогоо тэлсэн он байв. 
Азийн сайн сайхан байдлын консорциумын 
хөтөлбөрийн хүрээнд бүс нутгийн хамтын 
ажиллагаанд Монголын оролцоог идэвхжүүлж, 
тогтвортой хөгжил, засаглалын сэдвээр олон 
улсын хэлэлцүүлгийг эх орондоо зохион 
байгууллаа. Мөн Give2Asia болон бусад 
хандивлагчдын дэмжлэгтэйгээр Хөвсгөл 
аймгийн Рэнчинлхүмбэ суманд “Гэр сургууль”-
ийг байгуулж, боловсролын хүртээмжийг 
нэмэгдүүлэхэд дэмжлэг үзүүллээ.

Эцэст нь IRIM судалгааны хүрээлэн 2024-2030 
стратегийг шинэчлэн баталж, хэрэгжилтийг 
эхлүүлсэн жил болов.  Тус стратеги нь технологи, 
инновацын хөгжлийг нэвтрүүлэх, хэрэгжүүлж 
буй санал санаачилгуудын нийгэмд үзүүлэх үр 
нөлөөг нэмэгдүүлэх суурийг тавих чухал баримт 
бичиг юм. Бид цаашид Хараат бус, Чанар, Үр 
нөлөө гэсэн үндсэн зарчмуудаа үргэлжлүүлэн 
баримталж, судалгаанд суурилсан бодит 
шийдлүүдийг хөгжүүлж, бодлого, засаглалын 
орчин, нийгмийн сайн сайхан байдлыг 
сайжруулах зорилтоо тууштай үргэлжлүүлнэ.

IRIM-ын энэхүү үйл хэрэгт хамтран ажиллаж 
буй бүх түншүүд, судлаачид, дэмжигчдэд гүн 
талархал илэрхийлье. Та бүхний оролцоо, 
хамтын ажиллагаа бидний ажлыг бодит үр дүнд 
хүргэх гол хүчин зүйл юм. 

2025 оны 04 сарын 04

Онц бөгөөд бүрэн эрхт элчин 
сайд, IRIM-ийн Ерөнхийлөгч
 
Х.Бэхбат

БИДНИЙ ТУХАЙ 

IRIM судалгааны хүрээлэн нь 2008 онд дөрвөн хүний бүрэлдэхүүнтэйгээр үйл ажиллагааныхаа 
гарааг эхэлж байсан бол өнөөгийн байдлаар нийт 27 үндсэн ажилтантай, 300 гаруй үндэсний болон 
олон улсын гэрээт зөвлөх, судлаачдын багтай үйл ажиллагаагаа өргөжүүлэн ажиллаж байна.

Монгол Улсад судалгааны салбар дахь хараат бус зарчмыг түгээн дэлгэрүүлэх, төр засгийн 
шийдвэр гаргалтыг нотолгоо, мэдээлэлд суурилдаг болгох хүсэл зорилгоор их сургуулийн багш, 
шавь нийлсэн дөрвөн хүн Хараат судалгааны хүрээлэнг 2008 онд хамтран үүсгэн байгуулсан. 

Түүнээс хойш харилцагчдаа жинхэнэ үнэ цэнийг бий болгох зорилго өвөртлөн, судалгаа, үнэлгээний 
шинэлэг аргачлал, байгууллагын хүчтэй засаглалыг бүрдүүлэн ажиллаж, үүний үр дүнд хөгжлийн 
судалгаа, үнэлгээ, зөвлөх үйлчилгээний салбарт тэргүүлэн ажиллаж байна. 

Үйл ажиллагааны цар хүрээгээ өргөжин тэлэх зорилгоор 2013 онд MIRIM Консалтант (Marketing 
and Innovation Research Institute of Mongolia) компанийг үүсгэн байгуулж маркетинг, инновацын 
судалгааны чиглэлээр мөн үйл ажиллагаа явуулж байна. Үүний зэрэгцээ Зүүн Өмнөд болон Төв 
Азийн улс орнуудад судалгаа шинжилгээ, зөвлөх үйлчилгээ үзүүлэн олон улсад үйл ажиллагаагаа 
тэлсээр байна. 

IRIM судалгааны хүрээлэн нь 2016 оноос хойш олон улсын Чанарын менежментийн тогтолцоо 
ISO 9001:2015 стандартыг үйл ажиллагаандаа нэвтрүүлж эхэлсэн бөгөөд 2022 оны 8 дугаар сард 
олон улсын баталгаажуулалтын гэрчилгээ, 2023 оны 5 дугаар сард магадлан аудитын гэрчилгээгээ 
гардан авсан. Үүний үр дүнд “Олон улсын стандарт, захиалагчийн хэрэгцээнд нийцсэн, хараат бус 
судалгаа, зөвлөх үйлчилгээ үзүүлдэг, тогтвортой хөгжих байгууллага байх” гэсэн чанарын бодлогоо 
хэрэгжүүлэн, үйл ажиллагаагаа тасралтгүй сайжруулахад анхааран ажилласаар байна

Хэрэглэгчийн хэрэгцээнд нийцсэн, мэргэжлийн түвшний хараат 
бус бүтээгдэхүүн үйлчилгээгээ үзүүлж, тогтвортой хөгжилд 

хөтлөгч, тасралтгүй хөгжих мэдлэгийн төв байна. 

Олон улсын стандарт, захиалагчийн хэрэгцээнд нийцсэн, хараат бус 
судалгааны үйлчилгээ үзүүлдэг, тогтвортой хөгжих байгууллага байна.

ЧАНАРЫН БОДЛОГО

ХАРААТ БУС
Бид өөрсдийн үйл ажиллагааг аливаа шашин, улс төрөөс ангид байлгахыг 
нэн тэргүүнд тавьдаг. Үүнийг хангахын тулд бид өөрсдийн мэдээллийг ил 
тод байлгаж тогтмол хөндлөнгийн аудит хийлгэдэг. 

ТОГТВОРТОЙ ХӨГЖЛИЙН ЗОРИЛТОД ЧИГЛЭСЭН 
IRIM-ИЙН СТРАТЕГИ

АЛСЫН ХАРАА

ЭРХЭМ ЗОРИЛГО

ҮНЭТ ЗҮЙЛС

ЧАНАР
Бид байгууллагынхаа бүтээгдэхүүн, үйлчилгээний чанарыг хангах зорилгоор 
байгууллагын (ISO9001:2015) чанарын бодлогыг тасралтгүй хэрэгжүүлж, 
түүний дагуу сайжруулах арга хэмжээг тогтмол авч хэрэгжүүлдэг. 

ҮР НӨЛӨӨ
Бид өөрсдийн хэрэгжүүлж буй аливаа үйл ажиллагааг улс орны нэн 
тулгамдсан асуудлыг шийдвэрлэхэд нь хувь нэмэр оруулах, эерэг үр нөлөөг 
бий болгоход нэн тэргүүнд анхаарч ажилладаг.  

Байгууллага нь харилцагчдын онцлог 
хэрэгцээг хангаж, үр нөлөөг нь дээд зэргээр 
дээшлүүлэхэд анхаарч байгууллагаас 
үзүүлж буй зөвлөх үйлчилгээгээ 
сайжруулахыг зорино. 

Технологийн ахиц дэвшлийг нэн тэргүүнд 
нэвтрүүлэхийн тулд санал болгодог 
бүтээгдэхүүн, үйлчилгээнд нэн шинэ үеийн 
технологийг нэвтрүүлэхэд ихээхэн ач 
холбогдол өгч ажиллахаар зорьж байна. 

Хүний нөөцийн хөгжил нь стратегийн гол 
анхаарч буй асуудал бөгөөд, солонгорсон, 
тогтвортой, тасралтгүй хөгжих ажиллах 
хүчийг бий болгож, тасралтгүй суралцах, 
дасан зохицох соёлыг бэхжүүлэхэд анхаарч 
ажиллана. 

Байгууллагын үйл ажиллагааны бүх 
түвшинд ил тод, хариуцлагатай, ёс зүйтэй, 
тогтвортой (ногоон) дадал, туршлагыг 
бий болгохыг зорьсон байгууллагын сайн 
засаглалыг бий болгох нь амин чухал 
зорилго болж байна. 

Манай байгууллагын 2024-2030 оны стратеги нь зөвхөн бидний дотоод үйл ажиллагааны 
замын зураг биш бөгөөд бидний зүгээс бүс нутгийн болон үндэсний тогтвортой хөгжлийг 

ахиулахад оруулж буй хүчин чармайлт юм. 

Бид мэдлэгийн төв, нийгмийн өөрчлөлтийг хөтлөгч байна. 

IRIM СТРАТЕГИ 2030

ТОГТВОРТОЙ ХӨГЖЛИЙН ЗОРИЛТОД ЧИГЛЭСЭН 
IRIM-ИЙН СТРАТЕГИ

IRIM судалгааны хүрээлэн нь 2024 онд хувьсан өөрчлөгдөж буй хөгжлийн шаардлагад нийцүүлэн 
үйл ажиллагаагаа бэхжүүлэх стратегийн чухал алхмыг хийж, 2024–2030 онд хэрэгжүүлэх шинэ 
стратегиа албан ёсоор баталсан. Өдгөө стратегийн хэрэгжилтийн эхний жил амжилттай үргэлжилж, 
байгууллагын үйлчилгээний үр нөлөөг нэмэгдүүлэх, хүний нөөцийн олон янз байдлыг дэмжих, 
технологид суурилсан шинэчлэлийг бэхжүүлэх, дотоод засаглалыг сайжруулах гэсэн дөрвөн үндсэн 
зорилгын хүрээнд бодит ахиц дэвшил гарч байна.
Эдгээр зорилтын хэрэгжилт нь зөвхөн байгууллагын дотоод чадавхыг сайжруулаад зогсохгүй, 
Тогтвортой хөгжлийн зорилт (SDG)-2030-той уялдсан, нийгэмд эерэг нөлөө бүхий төслүүдийг 
амжилттай хэрэгжүүлэх суурийг бүрдүүлж байна. IRIM нь судалгааны арга зүйг тасралтгүй хөгжүүлэх, 
бодлогын шийдвэр гаргалтад дэмжлэг үзүүлэх, хамтын ажиллагааны түншлэлийг өргөжүүлэх зэргээр 
олон түвшний хүчин чармайлтаар дамжуулан даян дэлхийн тогтвортой хөгжлийн зорилтуудад 
бодит хувь нэмэр оруулж байна.

Өлсгөлөнг зогсоох, хүнсний аюулгүй байдал: Усалгаатай газар тариалангийн 
хөгжил, хүнсний хүртээмжийг сайжруулах, цаг уурын өөрчлөлтөд нийцсэн 
шийдлийг тодорхойлох замаар хүнсний аюулгүй байдалд чиглэсэн бодлогын 
үндэслэл бүрдүүлж байна.

Эрүүл мэнд, сайн сайхан байдал: Агаарын бохирдлын нөлөөлөл, нийгмийн 
сайн сайхан байдал, уур амьсгалын эрүүл мэндэд үзүүлэх сөрөг үр дагаврыг 
илрүүлж, эрсдэлт бүлгийн дуу хоолойг төвд тавих судалгаанууд хийгдэж байна. 
Эдгээр нь нийгмийн тэгш бус байдлыг бууруулах, эрүүл мэндийн хүртээмжийг 
сайжруулахад чиглэж байна.

Жендэрийн тэгш байдал: Жендэрийн мэдрэмжтэй бодлого боловсруулах, эмэгтэй 
ЖДБ эрхлэгчдийг дэмжих, хөдөөгийн эмэгтэйчүүдийн эдийн засгийн оролцоог 
нэмэгдүүлэх зорилготой төслүүдийг хэрэгжүүлж, шийдвэр гаргах түвшин дэх 
жендэрийн тэгш оролцоог дэмжих үйл ажиллагаа явуулж байна.

Эдийн засгийн өсөлт, инновац ба дэд бүтэц: Ногоон болон тойрог 
эдийн засагт суурилсан жижиг, дунд бизнесүүдийн тогтвортой 
байдлыг бэхжүүлэх, технологид суурилсан шинэчлэлийг дэмжих 
судалгаанууд нь эдийн засгийн тэсвэртэй өсөлтөд чиглэсэн.

Цэвэр эрчим хүч, Тогтвортой хот, Уур 
амьсгалын арга хэмжээ: Хот суурин газрын 
тогтвортой байдал, уур амьсгалд тэсвэртэй 
хөгжлийн шийдлийг дэмжих судалгаанууд нь 
байгаль орчны тулгамдсан асуудлыг шийдэхэд 
орон нутгийн иргэдийн оролцоо, салбар 
хоорондын уялдаа холбоог нэмэгдүүлж байна.

IRIM
СУДАЛГААНЫ 
ХҮРЭЭЛЭН

СУДАЛГАА

ХЯНАЛТ-ШИНЖИЛГЭЭ, ҮНЭЛГЭЭ 

ТӨСЛИЙН МЕНЕЖМЕНТ, ЗӨВЛӨХ ҮЙЛЧИЛГЭЭ

СУРГАЛТ

ҮЗҮҮЛДЭГ ҮЙЛЧИЛГЭЭ

Судалгаагаар дамжуулан нийгмийн олон 
талт бүлэгт хүрч, тэдний дуу  хоолойг 
шийдвэр гаргалтад хүргэхийг зорин, төсөл 
хөтөлбөрүүдийн интервенцэд дэмжлэг 
үзүүлэх, судалгааны үр нөлөөг нэмэгдүүлэхэд 
голлон анхаарч ажиллаж байна Бидний 
нийт хэрэгжүүлсэн төслийн 50 орчим хувийг  
судалгааны төслүүд эзэлдэг.

Хяналт-шинжилгээ үнэлгээ нь бидний хамгийн 
чадавх бүхий, үндсэн үйлчилгээний нэг юм. 
Бусад төслүүдээс ялгаатай нь ХШҮ-ний төслийг 
хэрэгжүүлэхэд хараат бус, хөндлөнгийн байр 
сууринаас, баримт нотолгоонд бүрэн суурилж, 
найдвартай, мэргэжлийн үнэлэлт дүгнэлт 
гаргахыг зорьж ажилладаг. ХШҮ-ний төслүүд 
бидний нийт хэрэгжүүлсэн төслийн 30 гаруй 
хувийг эзэлдэг. 

Зөвлөх үйлчилгээний төрлүүдэд хувь хүн 
болон байгууллагыг чадавхжуулахаас эхлээд 
олон улсын хөгжлийн хөтөлбөр болон төрийн 
байгууллагын шийдвэр гаргагчдад нөлөөлөх 
бодлогын түвшинд хүртэл хүрч ажиллах зэрэг 
өргөн хүрээний үйл ажиллагаанууд багтдаг. 
Бидний нийт хэрэгжүүлсэн төслийн 10 гаруй 
хувийг зөвлөх үйлчилгээний төсөл эзэлдэг.

Бид өөрсдийн үйл ажиллагаа, мэдлэг 
туршлагадаа тулгуурлан харилцагч, захиалагч 
байгууллагуудын үйл ажиллагааг дэмжих болон 
сайжруулахад чиглэсэн сургалтын үйлчилгээг 
үзүүлж байна. Бид сургалтын хөтөлбөр, 
агуулгыг харилцагч бүрийн хэрэгцээ, зорилгод 
нийцүүлэн боловсруулдаг тул сургалтын үр 
дүн, өгөөж, оролцогчдын сэтгэл ханамжийг 
тогтмол өндөр түвшинд хангаж чаддаг. Манай 
байгууллагын нийт хэрэгжүүлсэн төслийн 10 
гаруй хувийг сургалтын төслүүд эзэлдэг.

ЗАСАГЛАЛ

НИЙГЭМ, ЭДИЙН ЗАСАГ, ХӨГЖИЛ

УУР АМЬСГАЛЫН ӨӨРЧЛӨЛТ, ТОГТВОРТОЙ БАЙДАЛ

АЖИЛЛАДАГ САЛБАР

IRIM судалгааны хүрээлэн нь 2008 оноос хойш засаглалын салбарт тогтвортой ажиллаж, цахим 
засаглал, ил тод байдал, иргэдийн оролцоо, ардчилал, хүний эрхийн чиглэлд 70 гаруй судалгааны 
төслийг хэрэгжүүлээд байна. Энэ нь нийт төслүүдийн 20 гаруй хувийг эзэлж байна. Засаглалын 
салбарт төрийн ил тод байдал, цахим засаглал, орон нутгийн засаглал, төрийн үйлчилгээний чанар 
ба хүртээмж, ардчилал, хүний эрх, иргэний оролцоо зэрэг олон чиглэлээр судалгаа, бодлогын 
нөлөөллийн ажлуудыг тогтвортой хэрэгжүүлдэг. 

Засаглалын чиглэлд IRIM нь НҮБ-ын Хөгжлийн хөтөлбөр (UNDP), Азийн сан (TAF), Дэлхийн банк 
(WB), Швейцарын хөгжлийн агентлаг (SDC) зэрэг олон улсын болон төрийн байгууллагуудтай нягт 
хамтран ажилладаг. Түүнчлэн бүс нутгийн болон олон улсын хэмжээнд үйл ажиллагаа явуулдаг 
Innovation for Change (IFC), Asia Democracy Research Network (ADRN), Asia-Pacific Social Accountability 
Network (ANSA) зэрэг сүлжээнүүдийн гишүүнээр идэвхтэй оролцож, мэдлэг, туршлагаа хуваалцан, 
хамтын ажиллагааг өргөжүүлсээр байна.

IRIM судалгааны хүрээлэн нь эдийн засгийн өсөлт, зохистой хөдөлмөрт чиглэсэн судалгаа, 
үнэлгээний ажлуудаар дамжуулан хөдөлмөрийн зах зээл, жижиг дунд бизнес, нийгмийн хамгаалал, 
нийгмийн сайн сайхан байдал зэрэг олон чиглэлээр ажилладаг. Нийгэм, эдийн засаг, хөгжлийн 
салбар нь байгууллагын туршлага бүхий гол чиглэлүүдийн нэг бөгөөд нийт хэрэгжүүлсэн төслийн 
50 орчим хувь энэ салбарт хамааралтай. 

Түүнчлэн хөгжлийн чиглэлээр боловсрол, жендэр, нийгмийн эрүүл мэнд, хот-хөдөөгийн хөгжил 
зэрэг олон талт сэдвийг хамарсан төслүүдийг хэрэгжүүлэх явцдаа хэнийг ч орхигдуулахгүй байх 
зарчмын хүрээнд  эмзэг бүлгийн оролцоог хангах GEDSI хандлагыг бүх судалгаандаа хэрэгжүүлдэг.

Нийгэм, эдийн засаг, хөгжлийн чиглэлд IRIM нь Дэлхийн банк (WB), Азийн хөгжлийн банк (ADB), 
НҮБ-ын Хүүхдийн сан (UNICEF), Японы Хүүхдийг ивээх сан (Save the Children Japan) зэрэг олон улсын 
байгууллагууд болон холбогдох төрийн байгууллагуудтай үр дүнтэй хамтран ажиллаж ирсэн. Мөн 
тус салбарт бүс нутгийн болон олон улсын хэмжээний хамтын ажиллагааг өргөжүүлэх зорилгоор 
Төв Азийн Бүс Нутгийн Эдийн Засгийн Хамтын Ажиллагааны Институт (CAREC), International 
Sociological Association (ISA), Олон улсын Нийгмийн сайн сайхан байдлын судалгааны консорциум 
(ASWBC) зэрэг судалгааны сүлжээ, мэргэжлийн холбоодод гишүүнчлэлтэйгээр оролцож, хамтарсан 
судалгаа хэрэгжүүлэх, арга зүй, мэдлэг туршлагаа хуваалцах замаар идэвхтэй хамтран ажиллаж 
байна.

IRIM судалгааны хүрээлэн нь уур амьсгалын өөрчлөлт, тогтвортой хөгжилд чиглэсэн судалгаа, 
зөвлөх үйлчилгээний ажлуудыг уур амьсгалын тэсвэртэй хөгжлийн үзэл баримтлалд тулгуурлан 
тогтвортой хэрэгжүүлж байна. Байгаль хамгаалал, уур амьсгалын бодлого, ногоон бизнес, уул 
уурхайн хариуцлагатай засаглал зэрэг чиглэлээр хэрэгжүүлсэн төслүүд нь нийт ажлын 20 гаруй 
хувийг эзэлдэг. Энэ чиглэлд IRIM нь БОАЖЯ, ЭМЯ, УУХҮЯ, UNDP, ADB, GGGI, GIZ зэрэг төр, олон 
улсын байгууллагуудтай нягт хамтран ажиллаж, байгаль орчин, хүнс, эрүүл мэндийн салбар дахь 
уур амьсгалын нөлөөлөл, бэлэн байдлыг үнэлэх, судлаачдын хамтын ажиллагааг дэмжих чиглэлд 
бодит хувь нэмэр оруулж байна. Тухайлбал, уур амьсгалын чиглэлээр бүс нутгийн судлаачдын 
хамтын ажиллагааг дэмжих “Судлаачдын бүлгэм”-ийг санаачлан, мэдээлэл, туршлага солилцооны 
орон зайг бүрдүүлэн ажиллаж байна.

IRIM
СУДАЛГААНЫ 
ХҮРЭЭЛЭН

2008 2025ОНЫ ОНЫ
4 сар 4 сар

240,113
Респондент

112
Захиалагч

161
Хамтрагч

МОНГОЛ

ЗҮҮН ӨМНӨД АЗИ
1
1
1

БНХАУ-ын Эрээн хот
Зүүн-Тимор
Бангладеш

ТӨВ АЗИ
Афганистан
Казакстан
Киргизстан
Пакистан
Шри-Ланка
Тажикистан
Туркменистан
Узбекстан

2
2
2
1
1
2
1
1

Архангай
Баян-Өлгий
Баянхонгор
Булган
Говь-Алтай
Говьсүмбэр
Дархан-Уул
Дорнод
Дорноговь
Дундговь
Завхан
Орхон

53
50
60
36
55
35
63
58
50
44
56
47

Өмнөговь
Өвөрхангай
Увс
Сүхбаатар
Сэлэнгэ
Төв
Ховд
Хөвсгөл
Хэнтий
Улаанбаатар

71
60
54
43
59
53
75
65
54
221

НИЙТ

төсөл

312 

ГАЗАР ЗҮЙН ТУРШЛАГА
Хэрэгжүүлсэн төслийн тоо

65
 Засаглал

28
Хүртээмжтэй 
эдийн засаг 
ба зохистой 
хөдөлмөр 

эрхлэлт

77
Хөгжил 

43
Уур 

амьсгалын 
өөрчлөлт, 

тогтвортой 
байдал

Салбараар Үйлчилгээний чиглэлээр 

164
Хяналт-

шинжилгээ, 
үнэлгээ

102
Судалгаа

28
Төслийн 

менежмент

18
Сургалт

99
Хяналт-

шинжилгээ, 
үнэлгээ

IRIM ТООГООР

ТӨРИЙН БАЙГУУЛЛАГА

ОЛОН УЛСЫН БАЙГУУЛЛАГА

АКАДЕМИК БАЙГУУЛЛАГА

ТӨРИЙН БУС БАЙГУУЛЛАГА

ХУВИЙН ХЭВШЛИЙН БАЙГУУЛЛАГА

ГИШҮҮНЧЛЭЛ, ХАМТЫН АЖИЛЛАГАА 

IRIM
СУДАЛГААНЫ 
ХҮРЭЭЛЭН

ГИШҮҮНЧЛЭЛ, ХАМТЫН АЖИЛЛАГАА 

Төв Азийн Бүс Нутгийн Эдийн Засгийн 
Хамтын Ажиллагааны Институт нь Төв Азийн 
орнууд болон хөгжлийн түншүүдийн хамтын 
ажиллагаагаар дамжуулан хөгжлийг дэмжин 
эдийн засгийн өсөлтийг хурдасгаж, ядуурлыг 
бууруулах чиглэлд үйл ажиллагаа явуулдаг. 
IRIM судалгааны хүрээлэн 2022 оноос хойш 
уг институтээс зохион байгуулдаг Төв Азийн 
Тинк танкуудын сүлжээний форумд жил тутам 
оролцож, бүс нутгийн эдийн засгийн хамтын 
ажиллагааны талаарх цаг үеийн мэдлэгээ 
тасралтгүй нэмэгдүүлж байна. 

IRIM судалгааны хүрээлэн нь Азийн хөгжиж 
буй улс орнуудад тулгамдаж буй асуудлыг 
шийдвэрлэх зорилготой орон нутгийн 
иргэдийн төсөл, хөтөлбөрийг дэмжих хөрөнгө 
босгох чиглэлээр үйл ажиллагаа явуулдаг 
АНУ-д төвтэй Give2Asia олон улсын хандивын 
сүлжээнд 2019 онд нэгдэн орсон. 2024 онд 
бид уг сүлжээгээр дамжуулан алслагдсан бүс 
нутгийн хүүхдүүдийн боловсролын хэрэгцээг 
хангахад хувь нэмэр оруулах зорилготой 
төслийг санаачлан, хэрэгжүүлсэн.  

IRIM судалгааны хүрээлэн нь 2016 оноос 
“Сайн сайхан байдлын судалгаа”-г жил бүр 
санаачлан хэрэгжүүлдэг. Энэ хүрээнд 2017 оны 
10 дугаар сард “Азийн Субьектив сайн сайхан 
байдлын олон улсын консорциумд“-д Монгол 
Улсыг төлөөлөн гишүүнээр нэгдэн орсон. 

Олон Улсын Социологичдын Холбоонд (ISA) 
2010 оноос эхлэн Монгол Улсаас албан ёсны 
гишүүн бөгөөд тус байгууллагаас батлан 
гаргасан “Ёс зүйн дүрэм”-ийг чанд сахин 
ажилладаг. 

Монголын Социологийн холбоо нь Монгол 
Улсад социологийн шинжлэх ухааныг 
хөгжүүлэх, судалгааны ажлыг дэмжих, 
социологичдын мэдлэг, чадварыг нэмэгдүүлэх, 
салбарын ажилтнуудын нэгдмэл ашиг 
сонирхлыг илэрхийлэх, хамгаалах чиглэлээр 
үйл ажиллагаа явуулдаг байгууллага бөгөөд 
2024 оны 6 сард уг холбоог сэргээн байгуулсан. 
IRIM судалгааны хүрээлэн төлөөлөн удирдах 
зөвлөлийн гишүүнээр сонгогдон ажиллаж 
эхлээд байна. 

IRIM нь Монголын үнэлгээний сүлжээг 
байгуулах санаачилгыг 2016 онд эхлүүлсэн 
бөгөөд энэ чиглэлээр ажилладаг төрийн болон 
төрийн бус, ОУ-ын байгууллагын мэргэжилтэн, 
зөвлөхүүдийг эгнээндээ нэгтгэсэн. Одоогоор 
нарийн бичгийн үүрэг гүйцэтгэж байгаагийн 
хувиар Ази Номхон Далайн Бүсийн Үнэлгээний 
Стратеги болон олон улсын үнэлгээний 
стандартуудыг нэвтрүүлэх, түгээх үүрэгтэйгээр 
ажиллаж байна.  

Азийн Ардчиллын Судалгааны Сүлжээ нь 2013 
онд байгуулагдсан бөгөөд Ази тивд ардчилсан 
засаглал, хүний эрхийг дэмжих чиглэлд 
судалгаа, шинжилгээ хийдэг байгууллага юм. 
IRIM судалгааны хүрээлэнгийн төлөөллүүд нь 
2020 оноос эхлэн уг сүлжээнд гишүүнээр орж, 
ардчиллын чиглэлээрх судалгааны үр дүнгээ 
олон улсад хуваалцах, хамтын ажиллагаа бий 
болгох чиглэлээр идэвхтэй ажиллаж байна. 

IRIM судалгааны хүрээлэн 2018 оноос 
Innovation for Change Төв Азийн бүс нутгийн 
сүлжээнд нэгдэн орсон бөгөөд мөн тус онд 
ТУЗ-ийн гишүүн байгууллагаар сонгогдсон. 
Одоогоор иргэний нийгмийн байгууллагуудын 
эрхийг хамгаалах, түүнд тулгарч буй 
бэрхшээлийг даван туулах арга замыг бий 
болгох зорилго дор сүлжээний гишүүдтэй 
хамтран ажиллаж байна. 

2016 оноос хойш гишүүнээр ажиллаж, 
2017 оноос тус холбооны ТУЗ-ийн гишүүн 
байгууллагаар сонгогдон ажиллаж байгаа 
бөгөөд үнэлгээний туршлагаа хуваалцаж, 
бүс нутгийн сайн туршлагуудыг идэвхтэй 
нэвтрүүлэх замаар Монгол Улсдаа болон бүс 
нутагтаа үнэлгээний дадлуудыг сайжруулахад 
хүчин чармайлт гарган ажиллаж байна. 

Монгол Улсын Жендерийн Үндэсний Хорооны 
орон тооны гишүүнээр 2017 оноос ажиллаж 
байна. Энэ хүрээнд нийгмийн бүхий л салбарт 
жендерийн тэгш эрхийг хангуулах, төрийн 
бодлогод жендерийн тэгш эрхийн зарчмыг 
хангуулах тал дээр иргэний нийгэм, хувийн 
хэвшлийг төлөөлөн ажиллаж байна. 

Ази номхон далайн улс орнуудын “Нийгмийн 
хариуцлагын төлөөх 20 сүлжээ” байгууллагын 
гишүүнээр 2010 оноос хойш ажиллаж байна. 

IRIM 2024 ОНД

2024 ОНЫ ОНЦЛОХ МЭДЭЭ 

2024 ОНЫ СУДЛААЧДЫН АКАДЕМИК 
НИЙТЛЭЛ, БҮТЭЭЛИЙН САН

Бүлэг 2

2024
2025

ОНЫ

ОНЫ

4 сар

4 сар

14,908
Респондент

38
Захиалагч

2
Хамтрагч

НИЙТ

төсөл

38 
Салбараар

Үйлчилгээний чиглэлээр 

9
 ЗАСАГЛАЛ

25
ХЯНАЛТ-

ШИНЖИЛГЭЭ, 
ҮНЭЛГЭЭ

13
НИЙГЭМ, ЭДИЙН 
ЗАСАГ, ХӨГЖИЛ

6
СУДАЛГАА

16
УУР АМЬСГАЛЫН 

ӨӨРЧЛӨЛТ, 
ТОГТВОРТОЙ 

БАЙДАЛ

7
ТӨСЛИЙН 

МЕНЕЖМЕНТ

IRIM
СУДАЛГААНЫ 
ХҮРЭЭЛЭН

ГАДААД ХАРИЛЦАА, ГИШҮҮНЧЛЭЛТЭЙ ХОЛБООТОЙ ГҮЙЦЭТГЭСЭН 
ОНЦЛОХ ҮЙЛ АЖИЛЛАГААНУУД

Бид бүс нутаг болон дэлхий дахины мэргэжлийн болон салбар чиглэлийн сүлжээ, холбоодод 
идэвхтэй гишүүнчлэлтэй оролцож, Монгол Улсыг болон өөрсдийн ажилладаг салбар чиглэлийг 
төлөөлөн ажиллаж байна. Энэ хүрээнд бид олон улсын тавцанд туршлага, байр сууриа хуваалцах, 
тулгамдаж буй асуудлыг хөндөж хэлэлцүүлэх, шийдэл санал болгох, бусад орны анхаарлыг тодорхой 
асуудалд хандуулах, хамтран ажиллах шинэ боломжуудыг эрэлхийлэх, сайн туршлага, шийдлийг 
нутагшуулахыг зорьдог. 2024 онд бид дараах онцлох ажлуудыг амжилттай хэрэгжүүллээ.

2024 ОНЫ ОНЦЛОХ МЭДЭЭ  

IRIM судалгааны хүрээлэн нь 2024 оны 7-р сарын 31-ээс 8-р сарын 2-ны өдрүүдэд Улаанбаатар 
хотноо “Азийн хөгжиж буй орнуудад байгалийн гамшигт тэсвэртэй байдлыг бий болгоход нийгмийн 
капиталыг ашиглах нь” төслийн хүрээнд хэрэгжсэн “Залуу судлаачдыг дэмжих хөтөлбөр”-ийн 
хаалтын хурал болон олон улсын нээлттэй симпозиумыг амжилттай зохион байгууллаа. 

Тус  симпозиумд Монгол, Япон, Тайланд, Вьетнам, Филиппин, Индонез, Өмнөд Солонгос, Тайван 
зэрэг Азийн 8 орны нийгмийн шинжлэх ухааны салбарт ажилладаг 20 гаруй залуу судлаач 4 бүлэгт 
хуваагдан, уур амьсгалын өөрчлөлт болон нийгмийн капитал сэдвийн хүрээнд хамтран гүйцэтгэсэн 
судалгааны үр дүнгээ олон улсын индэр дээрээс танилцуулсан.

Мөн тус симпозиум нь Азийн сайн сайхан байдлын судалгааны олон улсын консорциумын 8 
дахь удаагийн бага хурал байсны хувьд, уур амьсгалын өөрчлөлт, нийгмийн капитал, оролцоог 
нэмэгдүүлэх замаар тэсвэртэй хөгжлийг дэмжих асуудлыг хэлэлцэх, залуу судлаачдын оролцоог 
нэмэгдүүлэх зорилготойгоор олон улсын судлаачдын дунд илтгэл, хэлэлцүүлэг өрнүүлсэн.

Тус хуралд IRIM судалгааны хүрээлэнгийн судлаачид Филиппин, Вьетнамын судлаачидтай хамтран 
“Social capital and proactive resilience to natural disasters” сэдвээр хийсэн судалгааны үр дүнгээ 
танилцуулсан. 

Мөн  дүрс зургийн аргыг (photovoice method) ашиглан “Монгол Улс дахь бага насны хүүхэдтэй 
ээжүүдийн агаарын бохирдолтой үеийн нийгмийн сайн сайхан байдал” сэдвийн хүрээнд 
гүйцэтгэгдсэн чанарын судалгааны үр дүн, мэдээллээ энэхүү хурлын үеэр танилцуулсан. 

Энэхүү арга хэмжээ нь залуу судлаачдыг чадавхжуулсан, бүс нутгийн болон олон улсын хамтын 
ажиллагааг шинэ түвшинд гаргасан, шинэлэг санаа, аргачлал, шийдэл солилцсон үр дүнтэй, утга 
учиртай уулзалт болсон тухайд онцолж байна.

АЗИЙН САЙН САЙХАН БАЙДЛЫН СУДАЛГААНЫ ОЛОН УЛСЫН КОНСОРЦИУМЫН 
8 ДАХЬ УДААГИЙН БАГА ХУРЛЫГ МОНГОЛ УЛСДАА АМЖИЛТТАЙ ЗОХИОН 

БАЙГУУЛЛАА

Монголын үнэлгээний салбарын хувьд 2024 оны 
эхний улирлыг олон улсын тавцанд дуу хоолойгоо 
хүргэж, үндэсний үнэлгээний сүлжээндээ шинэ 
уур амьсгал, зорилт бүхий уулзалт зохион 
байгуулж, үйл үйл ажиллагаагаа эхлүүлсэн. 

IRIM судалгааны хүрээлэнгийн ахлах судлаач 
Элбэрэл Түмэнжаргал нь 2024 оны 2-р сарын 27–
28-ны өдрүүдэд Япон улсын Гадаад хэргийн яам 
болон Ази, Номхон далайн Үнэлгээний Холбоо 

IRIM Судалгааны хүрээлэнгийн төлөөллүүд нь 2024 
оны 9-р сарын 20-нд зохион байгуулагдсан “Бүс 
нутгийн хэлэлцүүлэг: Иргэний орон зайг хамгаалах 
нь” сэдэвт цахим хурал, хэлэлцүүлэгт оролцож, 
илтгэл хэлэлцүүлсэн. 

Уг хуралд IRIM судалгааны хүрээлэнгийн 
судлаач Н.Минжирмаа “Төв Ази болон Монгол 
дахь иргэний нийгмийн үүрэг, нөлөө” сэдвээр 
танилцуулга хийсэн бөгөөд Монгол Улс дахь 
ардчиллын нөхцөлд иргэний орон зай ямар 
чухал болохыг онцолж, иргэний нийгмийн 
байгууллагуудын тулгамдаж буй асуудлууд, 
сорилтуудыг хөндөн хэлэлцсэн. Мөн олон нийтийн 
оролцоо, ардчилалд итгэх итгэл, иргэний идэвхтэй 
байдалд хийсэн судалгааны үр дүн болон иргэний 
орон зайн өнөөгийн нөхцөл байдлын талаарх 
сүүлийн үеийн чиг хандлагыг онцлон танилцуулав. 

МОНГОЛЫН ҮНЭЛГЭЭНИЙ САЛБАР БҮС НУТГИЙН ТҮВШИНД ДУУ ХООЛОЙГОО 
ХҮРГЭЖ, ҮНДЭСНИЙ СҮЛЖЭЭНИЙ ҮЙЛ АЖИЛЛАГААГАА ИДЭВХЖҮҮЛЖ БАЙНА

ТӨВ АЗИЙН ИРГЭНИЙ НИЙГМИЙН ОРОН ЗАЙГ ХАМГААЛАХ БҮС НУТГИЙН 
ХЭЛЭЛЦҮҮЛЭГТ ОРОЛЦЛОО

(APEA)-ны хамтран зохион байгуулсан Хөгжлийн албан ёсны тусламжийн (Official Development 
Assistance, ODA) үнэлгээний 19 дүгээр семинарт илтгэгчээр оролцлоо. Тэрээр тус хуралд “Нотолгоонд 
суурилсан Үндэсний сайн дурын тайлан боловсруулахад мониторинг, үнэлгээг үр дүнтэй ашиглах 
нь” сэдвээр илтгэл хэлэлцүүлсэн бөгөөд бодлогын шийдвэр гаргалтад мониторинг ба үнэлгээний үр 
дүнг ашиглахын ач холбогдлыг онцолсон. 

Түүнчлэн Монголын Үнэлгээний Сүлжээ 2-р сарын 29-нд 2024 оны анхны уулзалтаа зохион 
байгуулж, APEA-ийн 4-р чуулганы үр дүнг танилцуулан, салбарын сүүлийн үеийн чиг хандлага, 
дотоодын өөрчлөлт, хамтын ажиллагааны боломжуудыг хэлэлцлээ. Монголын Үнэлгээний Сүлжээ 
нь үнэлгээний чадавхыг нэмэгдүүлэх зорилготой сайн дурын мэргэжлийн нэгдэл бөгөөд IRIM нь 
2016 оноос хойш тус сүлжээний санаачлагч, нарийн бичгийн үүргийг гүйцэтгэж байна.

Эдгээр үйл ажиллагаа нь Монголын үнэлгээний салбарыг бүс нутгийн түвшинд таниулах, үндэсний 
хэмжээнд хамтын оролцоог нэмэгдүүлэхэд бодит хувь нэмэр орууллаа.

IRIM судалгааны хүрээлэн тус арга хэмжээг зохион байгуулсан Innovation for Change (I4C) сүлжээ 
байгууллагатай 2018 оноос идэвхтэй хамтран ажиллаж байгаа билээ. 

IRIM
СУДАЛГААНЫ 
ХҮРЭЭЛЭН

УУР АМЬСГАЛЫН ӨӨРЧЛӨЛТӨД ТЭСВЭРТЭЙ БАЙДЛЫГ НЭМЭГДҮҮЛЭХ 
ЧИГЛЭЛД ГҮЙЦЭТГЭСЭН ОНЦЛОХ ҮЙЛ АЖИЛЛАГААНУУД

Уур амьсгалын өөрчлөлт нь улс орнуудын тогтвортой хөгжилд тулгамдсан, нэн чухал сорилт 
болж байгаа энэ үед IRIM судалгааны хүрээлэн нь салбар дундын судалгаа, бодлогын санаачилга, 
мэргэжлийн хамтын ажиллагааг өргөжүүлэх замаар дасан зохицлын чадавхийг нэмэгдүүлэхэд 
хувь нэмэр оруулсаар байна. Бид уур амьсгалын чиглэлээр ажилладаг судлаач, мэргэжилтнүүдийг 
холбох, мэдээлэл солилцоог сайжруулах, нотолгоонд суурилсан судалгаагаар дамжуулан бодлого 
тодорхойлолтыг дэмжих зорилгоор үндэсний түвшинд шинэ санаачилгыг эхлүүлж, олон улсын 
байгууллагуудтай хамтран хэрэгжүүлж буй төслүүдээ амжилттай үргэлжлүүлж байна.

2024 онд бид уур амьсгалын өөрчлөлтөд тэсвэртэй байдлыг нэмэгдүүлэх зорилго бүхий дараах 
онцлох үйл ажиллагаа, судалгаа, санаачилгуудыг хэрэгжүүллээ:

Уур амьсгалын өөрчлөлтөд тэсвэртэй хөгжлийг дэмжих, салбар хоорондын судалгааны ажлуудыг 
уялдуулах, судлаач мэргэжилтнүүдийн мэдээлэл солилцоог сайжруулах зорилгоор IRIM судалгааны 
хүрээлэнгийн санаачилгаар “Мэргэжилтэн-Судлаачдын бүлэг” байгуулагдаж, 2024 онд хоёр 
удаагийн уулзалтыг амжилттай зохион байгууллаа.

Анхны уулзалт 2024 оны 6-р сарын 7-нд зохион байгуулагдсан бөгөөд GGGI Mongolia, NAP Mongolia 
Project, URECA LLC зэрэг байгууллагын судлаачид өөрсдийн судалгааны үр дүнгээ хуваалцаж, IRIM-
ийн ахлах судлаач Э.Оюундэлгэр АНУ-ын Cornell University-д хамрагдсан туршлагаа танилцуулсан. 
Оролцогчид санаачилгын ач холбогдлыг онцолж, цаашид уулзалтыг тогтмол, хамтран зохион 
байгуулах, судлаачдын бүлгэмээс бодлогын түвшний зөвлөмж гаргах зэрэг боломжуудыг ярилцсан 
юм.

Хоёр дахь уулзалт 2024 оны 10-р сарын 7-нд “Уур амьсгалын өөрчлөлт ба хөдөө аж ахуй” сэдвийн 
хүрээнд зохион байгуулагдав. Уулзалтад энэ чиглэлээр судалгаа хийж, төсөл хэрэгжүүлж буй 
мэргэжилтэн, судлаачид оролцож, салбарын өнөөгийн нөхцөл байдал, бодлогын шинэчлэл, шилдэг 
туршлага, тулгамдсан асуудлыг шийдвэрлэх боломжуудын талаар илтгэл танилцуулж, хэлэлцүүлэг 
өрнүүлсэн.

Цуврал уулзалтууд хагас жил тутам зохион байгуулагдах бөгөөд IRIM судалгааны хүрээлэн энэхүү 
санаачилгыг хүрээнд эхний гурван уулзалтыг зохион байгуулахаар ажиллаж байна. Бидний зорилго, 
санаачилгыг дэмжин, цаашид энэхүү уулзалт, хэлэлцүүлгийг өргөжүүлэхэд хамтран ажиллах 
сонирхолтой байгууллага, хувь хүн бүрд нээлттэй байна.

УУР АМЬСГАЛЫН ЧИГЛЭЛЭЭР СУДАЛГАА, ХАМТЫН АЖИЛЛАГААГ ДЭМЖИХ 
“МЭРГЭЖИЛТЭН-СУДЛААЧДЫН БҮЛЭГ” УУЛЗАЛТЫГ  САНААЧЛАН ЭХЛҮҮЛЖ,  

АМЖИЛТТАЙ ҮРГЭЛЖЛҮҮЛЖ БАЙНА

Тойрог эдийн засаг ба ногоон бизнесийг дэмжих зөвлөх үйлчилгээ: Азийн хөгжлийн банк (АХБ)-
ны дэмжлэгтэй, Монголын Тогтвортой Санхүүгийн холбоо, Хөгжлийн Шийдэл ТББ болон Германы 
Аделпи байгууллагуудтай хамтран бичил, жижиг, дунд бизнес эрхлэгчдэд чиглэсэн сургалт, 
менторинг, грантын хөтөлбөр хэрэгжүүлээд байна. Уг төслийн зорилго нь нь бичил, жижиг, дунд 
бизнес (БЖДБЭ)-ийн тойрог эдийн засаг, ногоон технологийн талаарх мэдлэг, чадавхыг бэхжүүлэх 
замаар жендерийн тэгш байдлыг дэмжих үндсэн зорилготой. Тус зөвлөх үйлчилгээ нь эмэгтэй 
удирдлагатай БЖДБЭ-ийг COVID-19-ийн дараах хямралаас бизнесээ сэргээж, тогтвортой ногоон 
сэргэлтийг хийхэд нь туслах юм. 

“Уур амьсгалын өөрчлөлтийг даван туулах болон жендэрийн мэдрэмжтэй бодлогоор дамжуулан 
хөдөөгийн эмэгтэйчүүд, охидын жендэрийн тэгш байдлыг сайжруулах нь” техникийн туслалцааны 
төсөл: АХБ-ны дэмжлэгтэйгээр хэрэгжиж буй уг төсөл нь хөдөөгийн бүсэд жендэрийн тэгш байдал, 
тогтвортой амьжиргааг дэмжих зорилгоор бодлогын зөвлөмж, сургалт, бизнесийн дэмжлэгийг 
багтаасан. Энэхүү төсөл хэрэгжиж эхэлснээр хүнс, хөдөө аж ахуй, хөнгөн үйлдвэрийн салбарт 
жендэрт мэдрэмжтэй бодлогын хэрэгжилтийг хангах суурь тавигдаж байна.

Эрүүл мэндийн байгууллагын уур амьсгалын эрсдэлийн бэлэн байдлыг үнэлэх судалгаа: Даян 
Дэлхийн Ногоон Хөгжлийн Институт (ДДНХИ)-ийн захиалгаар хэрэгжсэн энэхүү судалгаа нь уур 
амьсгалын өөрчлөлтөд эрүүл мэндийн байгууллагууд хэрхэн бэлтгэгдсэн байдалтай байгааг 21 
аймаг, 9 дүүргийн түвшинд үнэлсэн. Судалгааны үр дүн нь эрүүл мэндийн тусламж үйлчилгээ, 
дэд бүтэц, ажилтнуудын мэдлэг, хандлага зэрэг олон үзүүлэлтэд тулгуурлан салбарын чацавхийг 
бодитоор тодорхойлсон юм.

Уур амьсгалын өөрчлөлт ба эрүүл мэнд, хүнсний аюулгүй байдлын нөлөөллийн судалгаа: ДДНХИ-
ийн захиалгаар хэрэгжүүлсэн уг судалгаа нь цаг уурын хүчин зүйлс хүний эрүүл мэнд, хүнсний 
хүртээмжид үзүүлж буй сөрөг нөлөөг тоон болон чанарын мэдээлэлд үндэслэн тодорхойлсон. 
Судалгааны үр дүн нь дасан зохицлын бодлого, арга хэмжээний төлөвлөлтөд чухал суурь мэдээлэл 
болж байна.

УУР АМЬСГАЛЫН ӨӨРЧЛӨЛТӨД ТЭСВЭРТЭЙ БАЙДЛЫГ НЭМЭГДҮҮЛЭХ ЧИГЛЭЛЭЭР 
ХЭРЭГЖҮҮЛЖ БУЙ ТӨСӨЛ, СУДАЛГААНЫ АЖЛУУД НЭМЭГДЭЖ БАЙНА

IRIM
СУДАЛГААНЫ 
ХҮРЭЭЛЭН

НИЙГМИЙН ХАРИУЦЛАГЫН ХҮРЭЭНД ХЭРЭГЖҮҮЛСЭН ОНЦЛОХ ҮЙЛ 
АЖИЛЛАГААНУУД

IRIM судалгааны хүрээлэн нь нийгмийн салбар дахь бодит хэрэгцээ, орон нутгийн нөхцөл байдал, 
олон нийтийн оролцоонд тулгуурлан нийгмийн хариуцлагын чиглэлд бодитой санаачилга, үйл 
ажиллагаа хэрэгжүүлэн ажиллаж байна. Бид зорилтот бүлгийн хүүхдийн боловсролын хүртээмжийг 
сайжруулах, олон нийтийн оролцоог дэмжих, салбар хоорондын уялдаа холбоог бэхжүүлэх 
зорилгоор төрийн бус байгууллагууд болон орон нутгийн түншүүдтэй хамтран дараах онцлох үйл 
ажиллагааг 2024 онд амжилттай хэрэгжүүллээ:

IRIM судалгааны хүрээлэнгийн 16 жилийн ойн хүрээнд зохион байгуулсан “Спортын нөхөрсөг 
тэмцээн” 2024 оны 4-р сарын 13, 14-ний өдрүүдэд амжилттай болж өндөрлөлөө. Нийгмийн 
салбарын мэргэжилтнүүдийн харилцаа, уялдаа холбоог сайжруулах, залуусын нийгмийн капиталыг 
нэмэгдүүлэх зорилготой уг тэмцээнд хөгжлийн болон нийгмийн салбарын 12 байгууллагын 22 
багийн тамирчид сагсан бөмбөг, гар бөмбөгийн төрөлд хурд хүчээ сорьсон юм.

Тэмцээнийг Лантуун Тохио ТББ-тай хамтран зохион байгуулж, оролцогчдоос төвлөрсөн хураамжийг 
тус байгууллагын “Ид шидийн орон – Орон нутаг” хөдөлгөөнийг дэмжихэд хандивлав. Энэ нь 
зөвхөн спортын арга хэмжээ бус, хамтын хандив, нийгмийн сайн сайхны төлөөх оролцооны жишиг 
боллоо. Энэхүү тэмцээн нь нийгмийн салбарын мэргэжилтнүүдийн хамтын ажиллагаа, уялдаа 
холбоог дэмжих, тогтвортой үргэлжлэх спортын сайн жишиг болгох чухал эхлэлийг тавьж байна.

НИЙГМИЙН САЛБАРЫНХНЫГ НЭГТГЭСЭН “СПОРТЫН НӨХӨРСӨГ ТЭМЦЭЭН” IRIM 
СУДАЛГААНЫ ХҮРЭЭЛЭНГИЙН 16 ЖИЛИЙН ОЙН ХҮРЭЭНД АМЖИЛТТАЙ ЗОХИОН 

БАЙГУУЛАГДЛАА

IRIM судалгааны хүрээлэн 2024 онд Give2Asia олон улсын хандивын сүлжээний дэмжлэгтэйгээр 
Хөвсгөл аймгийн Ренчинлхүмбэ суманд “Алслагдсан бүс нутгийн хүүхдүүдэд зориулсан насан 
туршийн боловсрол” төслийг хэрэгжүүлж, боловсролын үйлчилгээнд хамрагдаж чадахгүй байгаа 
зорилтот бүлгийн хүүхдүүдэд хүрч ажиллах “Насан туршийн боловсролын явуулын төв”-ийг 
байгуулан хүлээлгэн өглөө. Алс хол Дархадын хотгорт байрлах тус сум нь байгалийн болон нийгэм-
эдийн засгийн хүчин зүйлсээс шалтгаалан сургууль завсардалт, боловсролоос гадуур үлдэх эрсдэл 
өндөртэй бүс нутагт тооцогддог.

Төслийн хүрээнд явуулын төвийн зориулалттай иж бүрэн монгол гэр, тоног төхөөрөмж, сургалтын 
хэрэглэгдэхүүнийг худалдан авч, газар дээр нь угсарч ашиглалтад оруулсан бөгөөд энэ нь хавар, 
намрын улиралд сургуульд хамрагдаж чаддаггүй 100 гаруй хүүхдэд боловсролын үйлчилгээг хүргэх 
шинэ боломж нээж байна. Төслийг хэрэгжүүлэхдээ сумын ерөнхий боловсролын сургуультай 
хамтран хэрэгцээ тодорхойлох судалгаа хийж, орон нутгийн нөхцөл байдалд нийцсэн шийдлийг 

Хог хаягдлын менежментийн олон нийтийн оролцоог нэмэгдүүлэх, бодлогын шинэчлэлд суурь 
өгөгдөл бүрдүүлэх зорилгоор “Өнгө нэмье” ТББ болон IRIM судалгааны хүрээлэн хамтран ажиллах 
санамж бичиг байгуулж, хамтын судалгааны ажлыг эхлүүлээд байна. 

Энэ хүрээнд хэрэгжүүлсэн “Хог хаягдлын менежментийн олон нийтийн мэдлэг, хандлага, дадлын 
суурь судалгаа” нь нийслэлийн 6 дүүрэгт 386 иргэнийг хамруулсан анхдагч тоон судалгаа бөгөөд 
иргэдийн оролцоо, зан үйл, дэд бүтцийн нөхцөл байдлыг харьцуулан үнэлэх боломжийг бүрдүүлжээ.

Судалгааны үр дүнгээс харахад иргэд хог хаягдлын ач холбогдлыг ухамсарлаж, эерэг хандлагатай 
байгаа ч мэдээлэл, дадал, дэд бүтцийн хувьд хангалтгүй байна. Энэ нь бодлого, зохицуулалтын 

АЛСЛАГДМАЛ БҮС НУТГИЙН ХҮҮХДҮҮДЭД ЗОРИУЛСАН БОЛОВСРОЛЫН 
ХҮРТЭЭМЖИЙГ САЙЖРУУЛАХ “ЯВУУЛЫН ТӨВ” БАЙГУУЛАГДЛАА

хамтран төлөвлөсөн нь уг ажлыг илүү бодит, 
тогтвортой болгоход чухал нөлөө үзүүлжээ.

IRIM судалгааны хүрээлэн цаашид тус сумын 
боловсролын хүртээмж, чанарыг сайжруулах 
дараагийн санаачилгуудаа төлөвлөн, орон 
нутгийн байгууллагуудтай хамтран ажиллахаар 
зорьж байна. Бидний эхлүүлсэн энэхүү 
санаачилгыг дэмжин, хамтран ажиллах 
сонирхолтой байгууллага, хувь хүмүүст бид 
үргэлж нээлттэй байх болно. 

“ӨНГӨ НЭМЬЕ” ТББ, IRIM СУДАЛГААНЫ ХҮРЭЭЛЭН ХАМТРАН АЖИЛЛАХ САНАМЖ 
БИЧИГ БАЙГУУЛЖ, ОЛОН НИЙТИЙН ХОГ ХАЯГДЛЫН МЕНЕЖМЕНТИЙН ТАЛААРХ 

СУУРЬ СУДАЛГААНЫ АЖЛЫГ ГҮЙЦЭТГЭЖ БАЙНА

түвшинд илүү цогц, уялдаа холбоотой 
арга хэмжээ авах шаардлагатайг тодорхой 
харуулсан.

Судалгааны үр дүнд тулгуурлан цаашид 
бодлогын зөвлөмж боловсруулах, 
олон нийтийн оролцоог нэмэгдүүлэх 
сургалт, мэдээллийн ажлуудыг хамтран 
хэрэгжүүлэхээр төлөвлөж байна.

IRIM
СУДАЛГААНЫ 
ХҮРЭЭЛЭН

ИНСТИТУТЧИЛЭЛ БОЛОН СУДЛААЧДАА ЧАДАВХЖУУЛАХ ЧИГЛЭЛД 
ГҮЙЦЭТГЭСЭН ОНЦЛОХ ҮЙЛ АЖИЛЛАГААНУУД

IRIM судалгааны хүрээлэн нь мэргэжлийн судлаачдыг тасралтгүй хөгжүүлэх, залуу үеийн судлаачдыг 
бэлтгэх, олон улсын хамтын ажиллагааг өргөжүүлэх, мөн нийгмийн тулгамдсан асуудлуудад 
судалгаанд суурилсан, бодит хувь нэмэр оруулах институтийн чадавхыг бэхжүүлэхэд онцгой 
анхааран ажилладаг. Энэ зорилгын хүрээнд 2024 онд бид олон улсын түншлэл, судалгааны арга 
зүйн хөгжил, залуу судлаач бэлтгэх, институтийн нөлөөллийг нэмэгдүүлэх чиглэлд дараах онцлох 
үйл ажиллагааг амжилттай хэрэгжүүллээ:

IRIM судалгааны хүрээлэнгийн ахлах судлаач Э.Оюундэлгэр АНУ-ын Төрийн департаментын 
санхүүжилттэй “Мэргэжилтэн солилцооны хөтөлбөр”-т хамрагдаж, Корнеллийн их сургуулийн 
Байгалийн нөөц, хүрээлэн буй орчны тэнхимд таван долоо хоногийн хугацаанд зочин судлаачаар 
ажиллаад ирлээ. Тэрээр уур амьсгалын өөрчлөлт, байгалийн нөөцийн менежментийн чиглэлээр 
дэлхийд тэргүүлэгч тус тэнхимд ажилласнаар судалгааны арга зүй, олон улсын хамтын ажиллагааны 
шинэ туршлага хуримтлуулсан юм. Үүний зэрэгцээ IRIM нь Америкийн Монгол судлалын төв 
(ACMS) болон Гадаад улс дахь Америкийн судалгааны төвүүдийн зөвлөл (CAORC)-ийн академик 
хөтөлбөрийн хүрээнд Монголд зочилсон АНУ-ын их, дээд сургуулийн уур амьсгал, нийгмийн эрүүл 
мэндийн чиглэлээр ажилладаг багш, судлаачдыг хүлээн авч уулзлаа. Уулзалтаар манай байгууллагын 
уур амьсгал, нийгмийн эрүүл мэндийн чиглэлээр хийсэн сүүлийн үеийн судалгаануудыг танилцуулж, 

IRIM судалгааны хүрээлэн нь Жендэрийн Үндэсний Хорооны гишүүн байгууллагын хувиар “Уур 
амьсгалын өөрчлөлтөд тэсвэртэй хөгжил болон жендэрийн тэгш оролцоо” сэдвийн хүрээнд 
мэдлэг, туршлагаа хуваалцах уулзалтыг зохион байгууллаа. Уулзалтаар манай судлаачид 2023 оны 
9-р сард Австралийн Гриффитийн их сургуульд Australia Awards Fellowship хөтөлбөрийн хүрээнд 
суралцаж ирсэн туршлага, олон улсын чиг хандлага, судалгааны арга зүй, жендэрт суурилсан 
бодлогын хэрэгжилтийн талаар танилцуулж, хэлэлцүүлэг өрнүүлэв.Мөн уулзалтын үеэр уур 
амьсгалын өөрчлөлтөд тэсвэртэй ЖДБ-ийн талаар боловсруулсан тойм өгүүллүүдийн цувралыг 
танилцуулж, бодлогын орчны сул тал, эмэгтэйчүүдийн бизнес эрхлэлтийн нөхцөл байдал, хамтын 

АНУ-Д УУР АМЬСГАЛ, БАЙГАЛЬ ОРЧНЫ ЧИГЛЭЛЭЭР ТУРШЛАГА ХУВААЛЦАЖ, 
АКАДЕМИК ХАМТЫН АЖИЛЛАГААГ ЭХЛҮҮЛЛЭЭ

Монгол дахь нийгмийн судалгааны арга зүй, 
өгөгдлийн хүртээмж, оролцоогүй бүлгийн дуу 
хоолойг тусгахын ач холбогдлын талаар санал 
солилцлоо. IRIM судалгааны хүрээлэн олон 
улсын хамтын ажиллагаа, тасралтгүй хөгжлийг 
эрхэм зорилгоо болгон, илүү ногоон, илүү 
тогтвортой нийгмийн төлөө үйл ажиллагаагаа 
үргэлжлүүлж байна.

IRIM-ИЙН СУДЛААЧИД АВСТРАЛИЙН ГРИФФИТИЙН ИХ СУРГУУЛЬД 
СУРАЛЦАЖ ИРСЭН МЭДЛЭГ, ТУРШЛАГАА ЖЕНДЭРИЙН ҮНДЭСНИЙ ХОРООНЫ 

МЭРГЭЖИЛТНҮҮДТЭЙ ХУВААЛЦЛАА

засаглалын чадавхыг нэмэгдүүлэх хэрэгцээ 
зэргийг онцолсон. Судалгааны үр дүн, олон 
улсын туршлага, зөвлөмжүүд нь цаашдын 
бодлого боловсруулах, хамтын ажиллагааг 
өргөжүүлэхэд чухал суурь мэдээлэл боллоо.

IRIM судалгааны хүрээлэн 2013 оноос хойш тасралтгүй хэрэгжүүлж буй “Судлаач оюутан” хөтөлбөр 
нь энэ жил “DataDive: Unlocking Analytical Potential” сэдвийн хүрээнд 11 дэх удаагаа амжилттай 
зохион байгуулагдлаа. Хөтөлбөр нь нийгмийн шинжлэх ухааны чиглэлээр суралцаж буй 
оюутнуудыг өгөгдөлтэй ажиллах суурь ур чадвар, мэдээллийн аюулгүй байдал, судалгааны арга 
зүйгээр чадавхжуулах зорилготой байв.

IRIM судалгааны хүрээлэнгийн уламжлалт “Жилийн хүлээн авалт – 2024” арга хэмжээ 2024 оны 11 
дүгээр сарын 27-ны өдөр амжилттай зохион байгуулагдлаа. Онц бөгөөд Бүрэн эрхт Элчин сайд, 
IRIM-ийн Ерөнхийлөгч Х.Бэхбатын ивээл дор болсон энэ удаагийн хүлээн авалтаар уур амьсгалын 
өөрчлөлттэй тэмцэхэд оролцогч талуудын хамтын ажиллагаа, оролцооны ач холбогдлыг онцолж, 
салбар дундын уялдаа холбоог хэрхэн бэхжүүлэх тухай идэвхтэй хэлэлцүүлэг өрнүүлэв.

IRIM-ийн гүйцэтгэх захирал Н.Минжирмаа “Towards Progressive Climate Action” сэдвээр үндсэн 
илтгэл тавьж, байгаль орчны асуудлыг зөвхөн нэг салбарын хариуцлага бус, нийгмийн бүх талын 
хамтын оролцоо шаарддаг болохыг онцоллоо. 

Мөн IRIM-ийн санаачилсан “Мэргэжилтэн – судлаачдын бүлэг”-ийн үйл ажиллагааг цаашид 
өргөжүүлж, Үндэсний сайн дурын түншлэл байгуулах санаачилгыг танилцуулсан нь энэ жилийн 
арга хэмжээний чухал дэвшил байлаа.

ОЮУТАН ЗАЛУУСЫГ СУДАЛГААНЫ УР ЧАДВАРТ СУРГАХ “СУДЛААЧ ОЮУТАН – 2024” 
ХӨТӨЛБӨР АМЖИЛТТАЙ ХЭРЭГЖЛЭЭ

Хөтөлбөрийн туршид оролцогч оюутнууд 
судалгааны дата анализ, байгууллагын 
туршлагатай танилцах, бодит төслүүд дээр 
дадлага хийх зэрэг олон талт сургалтад 
хамрагдсан бөгөөд төрийн байгууллагын цахим 
ил тод байдлын судалгаанд оролцож, мэдлэгээ 
бодитоор хэрэгжүүлсэн нь онцлог байлаа. 
Судлаач оюутнуудын ирээдүйн хөгжлийг дэмжих 
энэхүү санаачилга нь улс орны нийгмийн салбар 
дахь залуу боловсон хүчнийг бэлтгэхэд бодит 
хувь нэмэр оруулсан гэдэгт бид итгэлтэй байна.

IRIM-ИЙН ЖИЛИЙН “ХҮЛЭЭН АВАЛТ – 2024” УУР АМЬСГАЛЫН ҮЙЛ АЖИЛЛАГААНЫ 
ЭЕРЭГ ӨӨРЧЛӨЛИЙН ТӨЛӨӨ ЧИГЛЭГДЛЭЭ

IRIM судалгааны хүрээлэн нь бодлогын судалгаанаас гадна олон улсын эрдэм шинжилгээний 
индэрт судлаачдынхаа дуу хоолойг хүргэх, мэдлэг бүтээх, онол-практикийн заагийг ойртуулахыг 
эрхэм зорилгоо болгон ажилладаг. Сүүлийн жилүүдэд манай судлаачид уур амьсгалын өөрчлөлт, 
жендэр, нийгмийн сайн сайхан байдал, орлогын тэгш бус байдал зэрэг олон сэдвийн хүрээнд 
хамтарсан болон бие даасан судалгааны өгүүллүүдээ олон улсын сэтгүүл, эрдэм шинжилгээний 
бүтээлд амжилттай хэвлүүлээд байна. Өнгөрсөн 2024 онд хэвлэгдсэн дараах өгүүллүүд нь манай 
судлаачдын олон улсын түншлэл, бодлогын ач холбогдолтой сэдвүүд дээр хийсэн судалгааны үр 
дүнг тусгасан бөгөөд Монгол Улсад болон бүс нутаг, олон улсын хэмжээнд тулгамдаж буй асуудлыг 
шинжлэх ухаанд суурилсан шийдлээр хөндөж буйгаараа онцлог юм.

IRIM СУДАЛГААНЫ ХҮРЭЭЛЭНГИЙН СУДЛААЧДЫН 
АКАДЕМИК НИЙТЛЭЛ, БҮТЭЭЛИЙН САН 

Д.Бямбасүрэн, Галамбошнэ Тисбэргэр, М. (2024). Төв ба Зүүн Европын сонгогдсон 
орнуудын цалингийн тэгш бус байдлын өөрчлөлтийн шалтгаан, түүний бүтэц. 

The Journal of Economic Inequality 22 (4), 893–935 . 
DOI: https://doi.org/10.1007/s10888-024-09621-0

Д.Бямбасүрэн (2025). Төв ба Зүүн Европын орнуудын орлогын тэгш бус байдал: 
Cистемчилсэн судлагдсан байдлын тойм. 

Comparative Economics Studies 67 (1), 1–49 .
DOI: https://doi.org/10.1057/s41294-024-00240-2

Д.Бямбасүрэн (2024). Унгарын орон сууцны санхүүжилт ба гэр бүлийн дэмжлэг, 
Бэнцэ Коваач (Budapest, Akadémiai Kiadó, 2023). 

Corvinus Journal of Sociology and Social Policy. 15 (1), 175-184.
DOI: 10.14267/CJSSP.2024.1.8.

Л.Цэлмэгсайхан, Т.Элбэрэл, Г.Жаргалмаа, Л.Дашзэвэг, М.Саруул, Дүрс зургийн 
дуу хоолой аргаар нийгмийн асуудлыг судлахуй: Монгол улс дахь бага насны 
хүүхэдтэй ээжүүдийн агаарын бохирдолтой үеийн нийгмийн сайн сайхан байдлыг 
хангахад нийгмийн капиталын гүйцэтгэх үүрэг.

Study Social Well-Being Review 2024, Vol.11(1) 19-28

2024 ОНД 
ХЭРЭГЖҮҮЛСЭН 
ТӨСЛҮҮД 

IRIM-ИЙН САНААЧЛАН ХЭРЭГЖҮҮЛСЭН ТӨСЛҮҮД

ХЭРЭГЖҮҮЛСЭН ТӨСЛҮҮД

ХЭРЭГЖИЖ БУЙ ТӨСЛҮҮД

ТӨРИЙН БАЙГУУЛЛАГЫН ЦАХИМ ИЛ ТОД  
БАЙДЛЫН ИНДЕКС 2024

ТӨСЛИЙН ТАНИЛЦУУЛГА 
Үндэслэл: Мэдээлэл, харилцаа, холбооны 
технологи (МХХТ)-ийн хэрэглээ улам бүр 
нэмэгдэж, хиймэл оюун ухаан асар хурдацтай 
хөгжиж буй өнөө үед мэдээллийн ил тод 
байдал чухал ач холбогдлыг бий болгож байна. 
Сүүлийн жилүүдэд МУЗГ-аас цахим засаглалыг 
хөгжүүлэх, төрийн мэдээллийг ил тод болгох тал 
дээр анхаарал хандуулж, хариуцах шинэ бүтцийг 
бий болгон, дагалдах хууль тогтоомж, бодлогын 
хэрэгжилтийг эрчимжүүлээд байна. Тухайлбал, 
“Нийтийн мэдээллийн ил тод байдлын тухай 
хууль”-д 2022-2024 оны хооронд 6 удаа 
шинэчилсэн найруулга хийж сайжруулснаас 
гадна төрийн “Нээлттэй өгөгдлийн жагсаалт”-
ыг 2022 онд баталж, 2024 онд шинэчлэн 
сайжруулаад байна. Мөн ЗГ-аас НҮБ-ын 
Хөгжлийн хөтөлбөртэй хамтран боловсруулсан 
“Их өгөгдөл, хиймэл оюуны үндэсний стратеги”-
ийг 2025 оны 2-р сард олон нийтэд танилцуулж, 
хэлэлцүүлсэн нь нээлттэй өгөгдөл, мэдээллийн 
ач холбогдол өндөр байгааг харуулсан.
IRIM судалгааны хүрээлэн 2010-2011 онд 
төрийн цахим ил тод байдлыг хэмжих анхны 

IRIM-ИЙН САНААЧЛАН ХЭРЭГЖҮҮЛСЭН ТӨСЛҮҮД

арга зүйг боловсруулж, 2014 оноос хойш жил 
бүр тогтмол үнэлгээг гүйцэтгэж ирсэн. Хуулийн 
мониторингд суурилсан тус арга зүйг 2018 он 
хүртэлх үнэлгээнийдээ ашиглаж байсан бөгөөд 
2019 онд арга зүйг шинэчлэн, сайжруулж “эрх 
зүйн орчин” болон “байгууллагын чадамж”-
ийн үнэлгээний үр дүнг мөн харгалзан “Төрийн 
байгууллагын цахим ил тод байдлын индекс”-
ийг бий болгосон билээ. 
Зорилго: Төрийн байгууллагуудын мэдээллийн 
ил тод байдлыг тоон үзүүлэлтээр хэмжиж, улсын 
хэмжээнд дүгнэх замаар засгийн газар, төрийн 
байгууллагуудын мэдээллийн ил тод байдлыг 
сайжруулахад хөшүүрэг үзүүлж, мэдээлэл 
зөвлөмжөөр хангах явдал юм.
• Төрийн байгууллагуудын цахим ил тод 

байдлын түвшнийг хэмжиж, эрэмбэлэх 
• Үр дүнг өмнөх жилүүдтэй харьцуулж, эерэг 

сөрөг талуудыг тодорхойлох
• Үнэлгээний үр дүнг нэгдсэн дашборд 

хэлбэрээр гаргах
• Цаашид сайжруулахад чиглэсэн санал, 

зөвлөмж боловсруулах юм.

2024.11 - 2025.03

ҮНЭЛГЭЭНИЙ ХАМРАХ ХҮРЭЭ: 

Төрийн захиргааны нийт 98 байгууллагын үр дүнд үндэслэн 
цахим ил тод байдлын индексийг тооцон гаргадаг.  

Арга зүй: Үнэлгээний индекс нь 3 гол 
бүрэлдэхүүн, 10 дэд бүрэлдэхүүн, 35 шалгуур 
үзүүлэлт, 150 асуултын дагуу боловсруулагддаг. 
Индексийн үр дүн нь 0-100-ийн хооронд утга 
авах бөгөөд индексийн утга 100 руу дөхөх тусам 
төрийн байгууллагуудын цахим ил тод байдал 
сайн, харин буурах тусам хангалтгүй байгааг 
харуулна. 
Тооцох аргачлал        Индексийн түвшин 

Сайн ≥0.80

Сул 0.50-0.64

Хангалтгүй 0.35-0.49

Хангалттай 0.65-0.79

Муу <0.35

# Байгууллагын төрөл 2023 оны 
индекс

2024 оны 
индекс Зөрүү 

1 Монгол Улсын Яамд 70.7% 72.4% 1.7%
2 Хэрэгжүүлэгч агентлагууд 66.8% 68.8% 2%
3 Тохируулагч агентлагууд 63.1% 68% 4.9%
4 Аймгуудын ЗДТГ 66.1% 68.7% 2.7%
5 Дүүргүүдийн ЗДТГ 63.8% 68% 4.5%
6 Парламентын харьяа байгууллагууд 65.7% 67.5% 1.8%
Ерөнхий дундаж 65.2% 65.2% 3.8%

Цахим ил тод байдлын өөрчлөлт, оноор

ҮР ДҮН, ДҮГНЭЛТ
Төрийн байгууллагуудын цахим ил тод байдлын 
индекс 2024 онд 69% болж, өмнөх оноос 
3.8%-аар (65.2%) өсөж, “хангалттай” түвшинд 
хүрсэн. Сүүлийн 5 жилийн туршид цахим ил 
тод байдлын индекс жил бүр 2.5-3%-аар өсөж 
байгаа нь тогтвортой өсөлтийг харуулсан эерэг 
үр дүн болж байна. 

Цахим ил тод байдлын индекс өссөн нь төрийн 
нээлттэй мэдээллийн бүрэлдэхүүн хэсгийн үр 
дүн сайжирсантай шууд холбогдож байна. 
Нээлттэй мэдээллийн хэсэг өмнөх оноос 5.3% 
-аар өссөн нь энэ оны цахим ил тод байдлын 
өсөлтөд голлох нөлөө үзүүлсэн хүчин зүйл 
болсон байна.  

Сүүлийн 5 жилийн өсөлтийн түвшнийг (2-2.5%) 
тооцоолбол, энэ хандлага хэвээр үргэлжилбэл 
2030 онд цахим ил тод байдлын индекс 
85% орчимд хүрч, “сайн” түвшинд үнэлэгдэх 
боломжтой. Энэ нь төрийн үйл ажиллагаанд 
иргэдийн оролцоог нэмэгдүүлж, засаглалын 
ил тод байдал, хариуцлагын түвшнийг улам 
сайжруулахад чухал нөлөө үзүүлэх юм.  

7.6 1.9 6.5 2.9 2.1 3.8

2010 2011 2014 2015 2016 2017 2018 2019 2020 2021 2022 2023 2024
Цахим ил тод байдлын индекс Өөрчлөлтийн хувь

# Бүрэлдэхүүн 2023 оны 
индекс

2024 оны 
индекс Зөрүү 

1 Бодлогын орчин 79.2% 79.5% 0.3%
2 Байгууллагын чадамж 72.8% 74.6% 1.8%
3 Цахим нээлттэй байдал 47.5% 52.8% 5.3%

Сүүлийн гурван жилийн хугацаанд эрх зүйн 
орчин болон байгууллагын чадамж тогтвортой 
өссөн ч, нээлттэй мэдээллийн хэсэг хууль эрх 
зүйн шинэчлэлттэй холбоотойгоор бууралттай 
байсан. Харин 2024 онд “Нийтийн мэдээллийн 
ил тод байдлын тухай хууль”-ийн хэрэгжилт 
нийтлэг сайжирсан нь төрийн байгууллагуудын 
цахим хуудасны мэдээллээс илт ажиглагдсан.
Өнгөрсөн оны үнэлгээтэй харьцуулахад бүх 
төрийн байгууллагын цахим ил тод байдлын 
индекс өссөн бөгөөд тэр дундаа “тохируулагч 
агентлагууд” болон дүүргийн ЗДТГ-ууд дундаж 
өсөлтөөс дээгүүр үр дүнг харуулж байна.  

МОНГОЛ УЛС ДАХ БАГА НАСНЫ 
ХҮҮХЭДТЭЙ ЭЭЖҮҮДИЙН НИЙГМИЙН 
САЙН САЙХАН БАЙДАЛ

ТӨСЛИЙН ТАНИЛЦУУЛГА 
Үндэслэл: IRIM судалгааны хүрээлэн нь 
Монголын нийгмийн сайн сайхан байдлын 
талаарх цуврал судалгааны ажлуудыг 2016 
оноос хойш гүйцэтгэж буй бөгөөд өнгөрсөн 
2024 онд 7 дахь удаагийн судалгааны үр дүн, 
тайлангаа олон нийтэд танилцуулаад байна. 
Судалгааны хүрээнд жил бүр нийгмийн ялгаатай 
бүлгүүдийг зорилтот түүврээр сонгон авч 
тухайн бүлгийн нийгмийн сайн сайхан байдлыг 
шинжлэх ухааны арга, аргачлалаар цуглуулсан 
дата мэдээлэлд тулгуурлан тайлбарлахыг 
зорьдог билээ. Энэ удаагийн тайландаа бид 
Улаанбаатар хотод оршин сууж буй иргэдийн 
амьдралын чанарт үлэмж нөлөө үзүүлж 
буй агаарын бохирдлын асуудлыг онцолж, 
нөлөөлөлд нь хамгийн өртөмтгий бүлгүүдийн 
нэг болох бага насны хүүхэдтэй ээжүүдийн сайн 
сайхан байдлыг судаллаа.

Сүүлийн 10 жилийн хугацаанд Улаанбаатар 
хотын агаарын бохирдол эрчимтэй нэмэгдэж, 
хүний эрүүл мэндэд үзүүлэх сөрөг нөлөө улам 
бүр нэмэгдсээр байна. 2024 оны 12-р сарын 
байдлаар PM2.5 тоосонцрын хэмжээ Дэлхийн 
эрүүл мэндийн байгууллагын зөвшөөрөгдөх 
жилийн дундаж түвшнээс 6.9 дахин өндөр 
байгаа нь хүн амын эрүүл мэнд, ялангуяа эмзэг 

бүлгийн сайн сайхан байдалд ноцтой аюул 
учруулж байна. Бага насны хүүхэдтэй ээжүүдийн 
хувьд агаарын бохирдлын нөлөөг хамгийн 
ихээр мэдэрдэг бүлэгт хамаарах бөгөөд тэдний 
өдөр тутмын амьдрал, эрүүл мэнд, нийгмийн 
оролцоо, сэтгэл зүйн байдалд олон талын 
сөрөг үр дагавар бий болж байна. Иймээс 
бага насны хүүхэдтэй ээжүүдийн сайн сайхан 
байдлыг хамгаалах, тэдэнд чиглэсэн бодлого, 
арга хэмжээг тодорхойлохын тулд агаарын 
бохирдлын эрүүл мэнд, нийгмийн болон эдийн 
засгийн нөлөөллийг гүнзгийрүүлэн судлах 
шаардлагатай үүсэж буй юм. 

Сэншү Их Сургууль болон  “Core to Core” 
хөтөлбөрийн зүгээс хэрэгжүүлж буй “Азийн 
хөгжиж буй улсуудын нийгмийн капиталыг 
нэмэгдүүлэх замаар тэсвэртэй байдлыг 
нэмэгдүүлэх нь’’ төсөлтэй хамтран энэхүү 
судалгааны ажлыг гүйцэтгэсэн. Судалгааны 
үндсэн арга зүй нь Photovoice (дүрс зургийн 
аргаар нийгмийн асуудлыг судлах) аргачлалын 
дагуу явагдсан энэ удаагийн судалгааны илүү 
онцлог талыг бий болгосон. 

Зорилго: Бага насны хүүхэдтэй ээжүүдийн сайн 
сайхан байдлын талаарх ойлголтыг нэмэгдүүлэх, 

2023.11 - 2024.02

тэдэнд чиглэсэн бодлого, баримт нотолгоонд 
тулгуурласан шийдвэр гаргалтыг дэмжихэд хувь 
нэмрээ оруулах зорилготой.

Арга зүй: Судалгааг (1) дүрс зургийн арга, (2) 
фокус бүлгийн хэлэлцүүлэг, (3) гүнзгийрүүлсэн 
ярилцлага гэсэн чанарын олон талт аргуудад 
тулгуурлан гүйцэтгэсэн. Эдгээрээс дүрс зургийн 
аргаар судлах буюу “Photovoice method” нь 
харьцангуй шинэ тутам бөгөөд олон нийтийн 
оролцоонд түшиглэсэн чанарын судалгааны 
арга юм. Судалгаанд оролцогчид өөрсдийн 
амьдрал, сайн сайхан байдал, тулгарч буй 
асуудлуудаа гэрэл зургийн тусламжтайгаар 
баримтжуулж, хуваалцдаг арга юм. 

Хамрах хүрээ: Улаанбаатар хот

ҮР ДҮН, ДҮГНЭЛТ

Үр дүн 1. Агаарын бохирдлын үед ээжүүдийн 
сайн сайхан байдал буурах хандлагатай 
байна. Агаарын бохирдлын улиралд ээжүүд 
хүүхдийнхээ эрүүл мэндэд санаа тавьж, аливаа 
эрсдэлээс сэргийлэхийн тулд гэртээ илүү их 
цаг өнгөрөөх шаардлагатай болдог. Үүнээс 
шалтгаалан тэд чөлөөт цагаа гэртээ өнгөрүүлэх, 
ажлаасаа чөлөө авах, цахим хэлбэрээр ажиллах 
зэрэг сонголтуудыг хийх нь элбэг бөгөөд энэ 
нь нийгмийн харилцааг нь хязгаарлаж, сайн 
сайхан байдалд сөргөөр нөлөөлдөг. Нийгмийн 
харилцааны хэрэгцээгээ нөхөхийн тулд ээжүүд 
найз нөхөд, хамаатан садан, ээжүүдийн 
бүлгүүдэд идэвхтэй оролцохыг хичээдэг ч энэ нь 
тогтмол бус, хязгаарлагдмал хэвээр байна.

Үр дүн 2. Ээжүүд агаарын бохирдлоос 
үүдэлтэй өдөр тутмын асуудлууд, түүний үр 
дагавраас урьдчилан сэргийлэх, дасан зохицох  
даван туулах арга хэмжээг маш идэвхтэй 
хэрэгжүүлж байна. Агаарын бохирдлын үе 
дэх эрсдэлийг урьдчилан тооцоолж, дасан 
зохицох, урьдчилан сэргийлэх арга хэмжээг авч, 
мэдээлэл, туршлагаа харилцан хуваалцах арга 
хэмжээг тогтмол хэрэгжүүлж байна. Гэвч тэдний 
ашиглаж буй арга барил нь голчлон уламжлалт 
туршлагад тулгуурлаж, судалгаа, шинжлэх 
ухаанд суурилсан шийдлүүдийг хангалттай 
ашиглахгүй байгаа нь ажиглагдсан. Тиймээс 

агаарын бохирдлын эрсдэлийг илүү үр дүнтэй 
даван туулахын тулд нотолгоонд суурилсан 
аргачлал, мэдээллийн хүртээмжийг нэмэгдүүлэх 
шаардлагатай байна.

Үр дүн 3. Ээжүүд өөрсдийн тэсвэртэй байдлыг 
нэмэгдүүлэх, асуудлаа шийдвэрлэхийн 
тулд нийгмийн капиталын үүрэг маш чухал 
нөлөөтэй болохыг онцолж байна. Нэгдүгээрт, 
гэр бүл, эргэн тойрны дэмжлэг сайтай байх 
хэрээр ээжүүдийн тэсвэртэй байдал сайн 
байх эерэг хамааралтай байна. Хоёрдугаарт, 
ижил асуудалтай ээжүүд хоорондын идэвхтэй 
харилцаа нь ээжүүдийн хувьд онцлог нийгмийн 
сүлжээг үүсгэж байв. Иймд ээжүүдийн ачааллыг 
хуваалцахын тулд гэр бүлийн бусад гишүүдэд 
чиглэсэн нөлөөллийн ажлуудыг хэрэгжүүлэх, 
ижил асуудалтай ээжүүдийн бүлгийг “Дэмжигч 
бүлэг/Community support network” хэлбэрээр 
хөгжүүлэх, дэмжих нь ээжүүдийн сайн сайхан 
байдлыг дэмжихэд ач холбогдолтой байж 
чадахаар байна.
Зураг 1. Өвлийн улиралд хүүхэд нь өвдсөн ээжийн 

сэтгэл зүйн байдал

Зургийн тайлбар: Одоо хүүхдээ өвдөх бүрд 
би сэтгэл гутралд өртдөг. Өмнө миний хүү 
ханиад хүрээд хатгаа болж, хүчил төрөгчийн 
дутагдал гэсэн оноштойгоор сэхээнд орсон 
юм. Хоёр настай хүүхэд ээжээсээ хол 3 хоног 
сахиур байхгүй шөнийг өнгөрүүлсэн. Би 3 хоног 
эмнэлгийн гадаа юу ч хийж чадахгүй хаалганы 
завсраар л хүүхдээ хардаг байсан. Сэхээн 
амьдруулах тасгаас шилжээд 5 хоног эмнэлэгт 
хэвтээд гарахад эмч дахиж хүүхдээ ханиад 
хүргэж болохгүй, хэрвээ хүрвэл уушгины архаг 
өвчин тусах магадлал өндөр гэж хэлж байсан.

Зураг 2. Ханиад, томуу эдийн засагт нөлөөлж буй 
байдал

Зургийн тайлбар: Өвлийн улиралд утаа их, 
ханиад томуу ихэсдэг учраас хамгийн наад зах 
нь нэмэлт витамин ууж дархлаагаа дэмжих 
зайлшгүй шаардлага үүсдэг. Өвлийн улиралд 
бага насны хүүхдүүд утаанаас үүдэж ханиад 
хүрэх нь элбэг тохиолдолд 1 хүүхэд ханиад 
хүрэхэд 1 удаадаа 70-100 мянган төгрөгөөр 
эм тариа авдаг. Өвлийн улиралд агаарын 
бохирдлоос болж өрхийн санхүүд маш их 
ачаалал ирдэг гэсэн үг.

Зураг 3.Цэвэр агаар бол тансаглал

Зургийн тайлбар: Нөхөр бид 2 ажил ихтэй 
байдаг учир хааяа амралтын өдөр өдрүүдэд 
хүүхдүүдтэйгээ агаарт гарахыг хичээдэг. Маш 
их тоосжилт, агаарын бохирдол дунд уушги нь 
их гэмтэж байгаа болохоор болж өгвөл агаарт 
гаргадаг. Агаарт байж байгаад хот руу орж 
ирэхэд маш муухай үнэр үнэртдэг.

Зураг 4. Хүүхдүүдээ дагуулаад ганцаараа явах маш 
хэцүү тул эмээтэйгээ цуг явдаг

Агаарын бохирдол ихтэй үед ээжүүдийн үүрэг 
хариуцлага, нийгмийн оролцоо ихээр буурч 
байгаа нь илэрхий хэдий ч ээжүүдийн сэтгэл 
зүй, боловсрол, нийгмийн оролцоог дэмжихэд 
чиглэсэн зорилтот болон тэгш хүртээмжтэй 
нийгмийн хөтөлбөр, санаачилга, арга хэмжээ 
маш бага байна. Өөрөөр хэлбэл, олон нийтэд 
нийгмийн капиталыг сайжруулах ажлууд 
зайлшгүй шаардлагатай байна.

Энэхүү судалгаа нь арван ээжийн амьдралын 
туршлага, баримтад тулгуурласан хэдий ч 
чанарын судалгааны онцлог болох нийгмийн 
асуудлын ерөнхий хэв маяг (social pattern)-ийг 
илэрхийлэхүйц сонирхолтой бөгөөд онцлог үр 
дүнгүүдийг харуулсан юм. Судалгааны үр дүнд 
үндэслэн хүүхэдтэй ээжүүдийн оролцоог хангах 
нийгмийн үйлчилгээ, төсөл хөтөлбөрүүдийг 
бодлогын болон хөгжлийн төсөл хөтөлбөрийн 
түвшинд эхлүүлэх, хүртээмжийг нэмэгдүүлэх 
боломж, орон зай өргөн байгааг судалгааны 
багийн зүгээс тодотгох байна. 

АЛСЛАГДСАН БҮС НУТГИЙН ХҮҮХДҮҮДЭД 
ЗОРИУЛСАН НАСАН ТУРШИЙН БОЛОВСРОЛ

ТӨСЛИЙН ТАНИЛЦУУЛГА

Үндэслэл: IRIM судалгааны хүрээлэн 2021 
онд “Монгол дахь хөгжлийн бэрхшээлтэй 
хүүхдүүдийн боловсролын хүртээмжийг дэмжих 
нь” санаачилгыг дэвшүүлэн, Give2Asia олон 
улсын хандивын сүлжээгээр дамжуулж, АНУ 
болон бусад улс орнуудын иргэдээс хандив 
цуглуулж эхэлсэн. Төслийн хүрээнд Монгол 
орны алслагдсан бүс нутагт байрших, угсаатны 
цөөнх амьдардаг Хөвсгөл аймгийн гурван 
сумын ерөнхий боловсролын сургуультай 
холбоо тогтоож, боловсролын үйлчилгээнээс 
гадна үлдсэн хүүхдүүдийн нөхцөл байдлыг 
судалсан. Үр дүнд үндэслэн Хөвсгөл аймгийн 
Ренчинлхүмбэ сумын Ерөнхий боловсролын 
сургуультай хамтран ажиллахаар болж, 
“Алслагдсан бүс нутгийн хүүхдүүдэд зориулсан 
насан туршийн боловсрол” төслийг хэрэгжүүлж 
эхэлсэн.
Хөвсгөл аймгийн Ренчинлхүмбэ сум нь 
Улаанбаатар хотоос 1,000 орчим километр, 
аймгийн төв Мөрөн сумаас 265 километр зайд, 
өндөр уулсаар хүрээлэгдэн оршдог. Өвөлдөө 
-50 хэмээс дээш хүйтэрч, их хэмжээний хур 
тунадас ордог байна. Алслагдмал байршлын 
онцлог, байгаль, цаг уур болон нийгэм-эдийн 
засгийн хүчин зүйлсээс шалтгаалан 2024-2025 
оны хичээлийн жилд 100 орчим хүүхэд ерөнхий 
боловсролын танхимын сургалтад, 40 орчим 
хүүхэд боловсролын үйлчилгээнд огт хамрагдаж 
чадахгүй байна. Ренчинлхүмбэ сумын Ерөнхий 
боловсролын сургууль 37 орчим хүүхдийг 

дүйцүүлэх хөтөлбөрөөр сургадаг боловч төсөв, 
нөөцийн хүрэлцээ, дэд бүтцээс шалтгаалж 
алслагдмал бүсэд амьдардаг, зорилтот бүлгийн 
бүх хүүхдүүдэд тогтмол хүрч ажиллаж чадахгүй 
хэвээр байна. 
Энэхүү төсөл амжилттай хэрэгжсэнээр 
боловсролын үйлчилгээнээс гадна үлдсэн 
алслагдсан бүс нутгийн зорилтот бүлгийн 
хүүхдийн боловсрол, хөгжилд бодитой хувь 
нэмэр болно гэж найдаж байна.
Зорилго: Алслагдсан бүс нутаг дахь зорилтот 
бүлгийн хүүхдүүдийн хөгжлийг дэмжих, 
боловсролын хүртээмжийг нэмэгдүүлэх
Хамрах хүрээ: Хөвсгөл аймгийн Ренчинлхүмбэ 
сум

2024.06 - 2024.10

IRIM судалгааны хүрээлэн хэрэгцээ, хамтын 
ажиллагаанд суурилсан аргачлалаар дараах 
үндсэн үйл ажиллагаануудыг хэрэгжүүлэв. 
Үе шат 1. Сургууль сонгох, хэрэгцээ 
тодорхойлох: Бид холбоо тогтоосон гурван 
сургуулийн удирдлагуудад төслийн зорилгоо 
танилцуулан, тухайн сургуулиудын дунд 
хэрэгцээ тодорхойлох судалгааг гүйцэтгэж, 
төслийн саналууд хүлээн авсан. Төслийн 
саналууд болон цуврал уулзалтуудын үр дүнд 
үндэслэн Хөвсгөл аймгийн Ренчинлхүмбэ сумын 
Ерөнхий боловсролын сургуулийг төслийн үйл 
ажиллагаанд хамруулахаар шийдвэрлэсэн.

Үе шат 2. Бэлтгэл хангах, худалдан авалт зохион 
байгуулах: Сонгогдсон сургуультай тогтмол 
уулзалт зохион байгуулж, сумын онцлог, 
боловсролын хүртээмжийн асуудлыг харгалзан 
“Насан туршийн боловсролын явуулын төв” 
байгуулахаар хамтран тохиролцов. Үүний 
хүрээнд монгол гэр, тоног төхөөрөмжүүд, 
сургалтын материал зэрэг явуулын төв 
байгуулахад шаардлагатай худалдан авалтыг 
хийж гүйцэтгэсэн.

Үе шат 3. Явуулын төв байгуулах: Төсөл 
хэрэгжүүлэх баг Хөвсгөл аймгийн Ренчинлхүмбэ 
сумын Ерөнхий боловсролын сургуульд 
зочилж, “Насан туршийн боловсролын 
явуулын төв”-ийг байгуулан, хүлээлгэн 
өгөв. Иж бүрэн тоноглогдсон явуулын төв 
байгуулснаар Хөвсгөл аймгийн Ренчинлхүмбэ 
суманд амьдардаг, боловсролын үйлчилгээнд 
хамрагдаж чадахгүй байгаа хүүхдүүдийн дунд 
хавар, намрын улиралд явуулын сургалт зохион 
байгуулах боломж нээгдэж, Дархад хүүхдүүдийн 
хөгжлийг дэмжихэд үнэтэй хөрөнгө оруулалт 
болсон. 

Үе шат 4. Цаашдын үйл ажиллагааг төлөвлөх, 
эхлүүлэх: IRIM судалгааны хүрээлэн болон 
Ренчинлхүмбэ сумын Ерөнхий боловсролын 
сургууль хамтын ажиллагаагаа хадгалж, 
өргөжүүлэхээр санал нэгдэж, тус суман дахь 
боловсролын хүртээмж, чанарыг сайжруулах 
дараагийн санаачилгуудыг хэрэгжүүлэхэд 
хамтран ажиллахаар тохиролцов. Үүний хүрээнд 
бид дараагийн үйл ажиллагаануудаа төлөвлөж, 
бэлтгэл ажлуудаа хангаж ажилласаар байна.
Бидний санаачилсан энэхүү ажлыг дэмжин, 
хамтран ажиллах байгууллага, хувь хүмүүст 
бид үргэлж нээлттэй байх ба хүүхдийн 
хөгжлийг дэмжих, боловсролын асуудлуудыг 
шийдвэрлэхэд хамтран ажиллахдаа таатай байх 
болно.

“НУТГИЙН ИРГЭДЭД ТҮШИГЛЭСЭН 
БАЙГАЛЬ ХАМГААЛАЛ” ТӨСЛИЙН ДУНД 
ШАТНЫ ҮНЭЛГЭЭ БА ДАРААГИЙН ҮЕ 
ШАТНЫ НИЙГЭМ-ЭДИЙН ЗАСГИЙН СУУРЬ 
СУДАЛГАА
2024.02 - 2024.07

ТӨСЛИЙН ТАНИЛЦУУЛГА
Үндэслэл: Нутгийн иргэдийн оролцоонд 
тулгуурласан байгаль хамгааллын арга нь 
экосистемийг тогтвортой хадгалах, байгалийн 
нөөцийн зохистой менежментийг бий болгох, 
орон нутгийн иргэдийн амьжиргаанд эерэг 
өөрчлөлт авчрах чухал арга замуудын нэг болж 
байна. Монгол Улсад хэрэгжиж буй “Нутгийн 
иргэдэд түшиглэсэн байгаль хамгаалал” төсөл 
нь энэ чиглэлээр бодит туршлага хуримтлуулж, 
байгаль хамгааллыг нутгийн иргэдийн 
оролцоотойгоор хэрэгжүүлэх боломжийг 
судалж, хөгжүүлэх зорилготой юм.

Төслийн хэрэгжилтийн үр нөлөөг үнэлэх, 
ирээдүйн хөгжлийн чиглэлийг тодорхойлох 
шаардлагын хүрээнд Дэ Найче Консерванси 
(TNC)-ийн захиалгаар IRIM судалгааны хүрээлэн 
төслийн дунд шатны үнэлгээ болон дараагийн 
үе шатны нийгэм-эдийн засгийн суурь судалгааг 
гүйцэтгэлээ. Энэхүү судалгаа нь төслийн үр 
дүн, нөлөөллийг үнэлэхээс гадна тулгарч буй 

сорилтууд, ололт амжилтыг тодорхойлж, 
цаашдын үйл ажиллагаанд чиглэсэн бодлогын 
зөвлөмж боловсруулахад чухал суурь мэдээлэл 
болсон гэж найдаж байна.

Зорилго: Төслийн үр дүнг үнэлэх, төслийн 
хүрээнд гарсан бэрхшээл, сургамжийг 
тодорхойлох, зөвлөмж боловсруулах, төслийн 
дараагийн үе шатанд шаардлагатай нийгэм, 
эдийн засгийн суурь судалгааг гүйцэтгэх явдал 
юм. 

Арга зүй: Мэдээлэл цуглуулалтад тоон ба 
чанарын аргыг хослуулан ашигласан. Төслийн 
үр шим хүртэгч 360 малчдаас асуумж судалгаа 
авахаас гадна нийт 8 оролцогч талтай 
ганцаарчилсан ярилцлага хийж, 7 сумдад фокус 
бүлгийн ярилцлагыг зохион байгуулсан. 

Хамрах хүрээ:  Төслийн зорилтот 5 аймаг болох 
Говь-Алтай, Ховд, Хэнтий, Дорнод, Хөвсгөл 
аймгууд 

ХЭРЭГЖҮҮЛСЭН ТӨСЛҮҮД

Үр шим хүртэгч өрхүүд дунджаар 6.74 сая 
төгрөгийн сөрөг тэнцэлтэй байгаа бөгөөд 
өрхүүдийн зарлага ихэвчлэн орлогоосоо 
давсан байдалтай байна. Хөвсгөл, Говь-Алтай 
зэрэг аймгууд санхүүгийн хувьд үлдэгдэлтэй 
байгаа бол Ховд, Дорнод, Хэнтий зэрэг 
аймгууд улирлын хэлбэлзлээс үүдэлтэй ихээхэн 
алдагдалтай байна. Өрхийн жилийн орлого 
2017 онд дунджаар 4,039.70 ам.доллар байсан 
2024 онд 6,670 ам.доллар болж өссөн ч 
өрхийн зарлага 4,154.70 ам.доллароос 8,663.70 
ам.доллар болж өссөн нь орлого, зарлагын 
зөрүүг улам ихэсгэжээ. Нийт өрхийн 75.8% нь 
хадгаламжгүй буюу хадгаламжтай өрхийн улсын 
дунджаас (33.7%) харьцангуй доогуур байгаа нь 
санхүүгийн тогтворгүй байдал түгээмэл буйг 
илтгэж байна.  

Малчдын онцлог болоод уламжлалт мал аж 
ахуйн үнэ цэний талаарх ойлголтыг авч үзвэл, 
малчид өөрсдийгөө “уламжлалт соёлыг өвлөн 
тээгч”, “газар нутгийн эзэн”, “тэвчээртэй”, 
“хөдөлмөрч” болон “байгаль хамгаалагч” 
гэж харах нь түгээмэл байна.  Түүнчлэн нийт 
өрхүүдийн 86.7% нь уламжлалт мал аж 
ахуйг хадгалах нь чухал гэж үзсэн хэдий ч 
насны бүлгээс хамаарсан ялгаа ажиглагдсан. 
Тодруулбал, ахмад оролцогчдын 76.6% нь 
хүүхдүүдээ малчин болгохыг дэмжиж байхад, 
залуу оролцогчдын ердөө 28.9% нь дэмжиж 
байв. Энэ нь уламжлалт мал аж ахуйн тогтвортой 
байдалд сорилт тулгарч болзошгүйг харуулж 
байлаа.

Малчдын эрсдэлийн менежмент, тэсвэртэй 
байдлын тухайд, нийт өрхийн тал орчим хувь 
(45.3%) нь өнгөрсөн нэг жилийн хугацаанд 
хүндрэл бэрхшээлтэй тулгарсан ба тэдний 
95.1% нь зудад өртжээ. Судалгаанд хамрагдсан 
малчин өрхүүд улсын дунджаас их малтай 

байгаа боловч байгалийн гамшгаас, ялангуяа 
зудаас үүдэж ихээхэн хэмжээний малын 
хорогдол амсжээ. Хэдий өрхүүд зудад малаа 
алдсан ч, тэдний 58.6% нь малын тоо толгойгоо 
бууруулах төлөвлөгөөгүй байгаа ба 90% нь 
үргэлжлүүлэн мал аж ахуй эрхлэх сонирхолтой 
байна. Байгалийн гамшгийн үед малчид өвс 
тэжээлийн нөөцөө нэмэгдүүлэх, малын хашаа 
хороогоо засварлаж, сайжруулах, малынхаа 
эрүүл мэндийг дэмжих арга хэмжээнүүдийг 
голчлон авч хэрэгжүүлдэг байна. Эдгээр үйл 
ажиллагаануудыг хэрэгжүүлэхэд ихээхэн 
санхүүгийн нөөц шаардах боловч орон нутгийн 
захиргаа, олон нийтийн байгууллагаас үзүүлдэг 
дэмжлэг тусламж нь ихэвчлэн хангалтгүй 
байдаг аж. Тиймээс гамшгийн үед ашиглагдах 
эрсдэлийн сан, дундын сан, хуримтлалын 
хэрэгцээ шаардлага өндөр байна.

Суурь судалгааны үр дүнгүүдээс харахад 
уламжлалт мал ахуйг тогтвортой хадгалах, 
малчдын амьжиргааны баталгааг хангах, 
орлогын эх үүсвэрийг төрөлжүүлэх, эрсдэлийг 
хохирол багатай даван туулахад чиглэсэн түргэн 
тусламжийн механизм, даатгалын схем зэрэг 
эрсдэлийн менежментийг сайжруулах зорилтот 
үйл ажиллагаанууд шаардлагатай байгаа нь 
харагдаж байлаа.

ХОГ ХАЯГДЛЫН МЕНЕЖМЕНТИЙН ОЛОН 
НИЙТИЙН МЭДЛЭГ, ХАНДЛАГА, ДАДЛЫН 
СУУРЬ СУДАЛГАА

ТӨСЛИЙН ТАНИЛЦУУЛГА

Үндэслэл: Монгол Улсад хог хаягдлын    
менежмент байгаль орчны томоохон 
сорилтуудын нэг хэвээр байна. Хог хаягдлыг 
ангилах, дахин боловсруулах дадал амьдралд 
хэвшээгүйгээс үүдэн байгаль орчинд үзүүлэх 
сөрөг нөлөө буурахгүй байгаа төдийгүй олон 
нийтийн оролцоо хангалтгүй байна. Үүний 
нэг шалтгаан нь бодлогын хэрэгжилт сул, 
хяналт зохицуулалт тогтмол бус байгаатай 
холбоотой. Иймд хог хаягдлын менежментийг 
сайжруулахын тулд олон нийтийн мэдлэг, 
оролцоог нэмэгдүүлэхээс гадна бодлого, 
зохицуулалтын хэрэгжилтийг үр дүнтэй 
болгож, хяналтын механизмыг илүү чангатгах 
шаардлагатай байна.
Иймээс “Өнгө нэмье” ТББ болон IRIM судалгааны 
хүрээлэн хамтран харилцан ойлголцлын санамж 
бичиг байгуулж, хог хаягдлын менежментийн 
асуудлыг олон нийтийн оролцоотойгоор судлан, 
бодлогын түвшинд шинэчлэл хийх санаачилгыг 

2024.09 - 2025.02

эхлүүлээд байна. Энэ хүрээнд хамгийн эхний 
алхам болгон “Хог хаягдлын менежментийн 
олон нийтийн мэдлэг, хандлага, дадлын суурь 
судалгаа”-г хийж гүйцэтгэн, холбогдох үр дүнг 
танилцуулаад байна. 
Зорилго: Олон нийтийн хог хаягдлын 
талаарх мэдлэг, хандлага, дадлыг (KAP – 
Knowledge, Attitude, Practice) үнэлэх, улмаар 
цаашид шаардлагатай бодлогын зөвлөмж 
боловсруулахад шаардлагатай суурь өгөгдлийг 
бий болгох юм.

Арга зүй: Судалгаанд анхдагч болон хоёрдогч 
мэдээллийн эх үүсвэрийг ашиглаж, бодлогын 
баримт бичгүүдэд шинжилгээ хийсний зэрэгцээ 
олон нийтээс асуумжийн аргаар мэдээлэл 
цуглуулсан. Тоон судалгааг Улаанбаатар хотын 
төвийн 6 дүүргээс санамсаргүй түүврийн аргаар 
сонгогдсон 386 иргэний дунд зохион байгуулсан 
бөгөөд түүврийн бүтэц нь гэр хороолол 
болон орон сууцны өрхүүдийн хог хаягдлын 
менежментийн ялгаатай нөхцөл байдлыг 
харьцуулан үнэлэх боломжийг бүрдүүлсэн.

ҮР ДҮН, ДҮГНЭЛТ 
Мэдлэг: Суурь судалгаанд оролцсон иргэд 
өөрсдийн хог хаягдлыг боловсруулах мэдлэгээ 
4 онооноос дунджаар 2.22 оноогоор үнэлсэн 
нь тэдний мэдлэг “суурь, ерөнхий” түвшинд 
байгааг харуулж байна. Судалгаанд хамрагдсан 
иргэдийн 53.1% нь хог хаягдлыг хэрхэн дахин 
боловсруулах талаар ямар нэг байдлаар 
мэдээлэл авч байсан ч, 31.6% нь л Монгол Улсад 
үйл ажиллагаа явуулж буй дахин боловсруулах 
үйлдвэрүүдийн талаар мэддэг гэж хариулсан 
нь мэдээллийн хүртээмж хангалтгүй байгааг 
илтгэж байна.
Хандлага: Иргэд хог хаягдлыг бууруулахад 
өөрсдийн хувь нэмрийг оруулах боломжийг 
5 онооны үнэлгээгээр дунджаар 3.76 гэж 
тодорхойлсон нь тэдний хандлага эерэг 
хандлагатай байгааг илэрхийлж байна. 
Судалгаанд оролцогчдын 81.3% нь өөрийн 
амьдарч буй орчны хог хаягдлын асуудалд 
“санаа зовниж” эсвэл “маш их санаа зовниж” 
байгаагаа илэрхийлсэн бөгөөд 95.3% нь хог 
хаягдлыг бууруулах нь өндөр ач холбогдолтой, 
зөв үйлдэл гэж үзсэн байна.

Дадал: Иргэдийн хог хаягдлын менежмент, 
ангилан ялгах дадал төлөвшөөгүй гол шалтгаан 
нь зориулалтын ангилан ялгах хогийн сав, 
цэгийн хүртээмжгүй байдалтай холбоотой 
гэжээ. Судалгаанд оролцогчдын 78% нь 
амьдарч буй газрынхаа ойролцоо ангилан ялгах 
зориулалтын сав байхгүй гэдгийг илэрхийлсэн 
бол зориулалтын ангилан ялгах хогийн сав ойр 
орчимд байдаг гэж хариулсан иргэдийн 81.1% 
нь тухайн хогийн савыг ашигладаг болохоо 
илэрхийлсэн. Энэ нь ангилан ялгах дадлыг 
төлөвшүүлэхэд хог хаягдлын менежментийн дэд 
бүтэц хангалтгүй байгаа нь томоохон саад болж 
буйг харуулж байна.
Үр дүнгээс харахад иргэд хог хаягдлын 
менежментийн ач холбогдлыг ухамсарлаж, 
хандлага нь эерэг байгаа ч мэдлэг, дадал 
харьцангуй сул хэвээр байна. Хог ангилан 
ялгах дадал төлөвшихгүй байгаа нь мэдээллийн 
хүртээмж, дэд бүтцийн хангалтгүй байдалтай 
холбоотой тул бодлого, зохицуулалтын түвшинд 
цогц арга хэмжээ авах шаардлага үүсээд буйг 
нотолж байна.

“ЖИЖИГ ДУНД БИЗНЕСИЙН ТОГТВОРТОЙ 
ХӨГЖИЛ, ИЛ ТОД БАЙДЛЫГ САЙЖРУУЛАХ” 
BEST ХӨТӨЛБӨРИЙН ЭЦСИЙН ШАТНЫ 
ҮНЭЛГЭЭ
2024.07 - 2024.10

ТӨСЛИЙН ТАНИЛЦУУЛГА
Үндэслэл:  Жижиг Дунд Бизнесийн тогтвортой 
хөгжил, ил тод байдлыг сайжруулах (BEST) 
хөтөлбөр нь АНУ-ын Олон улсын хөгжлийн 
агентлаг (USAID)-ийн санхүүжилттэйгээр 2019-
2024 он хүртэл 5 жилийн хугацаанд хэрэгжсэн. 
Энэхүү хөтөлбөр нь жижиг, дунд бизнес (ЖДБ)-
ийн санхүүжилтийн хүртээмжийг нэмэгдүүлж, 
эдийн засгийн сайн засаглал, хариуцлага, ил 
тод байдлыг сайжруулах замаар Монгол Улс 
(МУ)-ын эдийн засгийг төрөлжүүлэн өсгөх 
зорилготой. IRIM судалгааны хүрээлэн нь энэхүү 
хөтөлбөрийн хэрэгжилтийн эцсийн шатны 
үнэлгээг гүйцэтгэж, өнгөрсөн таван жилийн 
хугацаанд хийгдсэн үйл ажиллагаа, түүний үр 
нөлөөг үнэллээ.

Зорилго: BEST хөтөлбөрийн хүрээнд хэрэгжсэн 
үйл ажиллагааны үр дүн, зорьсон болон 
санаандгүй үр нөлөөг үнэлэх үндсэн зорилготой. 
Мөн цаашдын үйл ажиллагаанд шаардлагатай 
(1) хөгжлийн үр дүнг сайжруулах арга замыг 
тодорхойлох, (2) эгэх хариуцлага, сургамжаас 
суралцах боломжийг нэмэгдүүлэхэд чиглэсэн 
санал зөвлөмжийг боловсруулахад чиглэж 
ажилласан. 

Арга зүй: Үнэлгээ нь BEST хөтөлбөрийн үр 
дүнгийн хүрээ болон гүйцэтгэлийн хяналтын 
төлөвлөгөөнд нийцүүлэн хийгдсэн бөгөөд 
“Өөрчлөлтийн онол”-ын хүрээнд хөтөлбөрийн 
хэрэгжилт, үйл ажиллагаа, үр дүн, үр нөлөө, 
цаашдын үр дагаврыг нарийвчлан тодорхойлж 
дүгнэсэн.

Үнэлгээний мэдээлэл цуглуулалтад тоон болон 
чанарын аргыг хослуулан ашиглан гүйцэтгэсэн. 
Тоон судалгааны хүрээнд төслийн үр шим 
хүртэгчдээс 450 ЖДБ-ийг санамсаргүй түүврийн 
аргаар сонгон мэдээлэл цуглуулсан. Чанарын 
судалгааны хүрээнд баримт бичгийн шинжилгээ 
хийж, 5 удаагийн фокус бүлгийн, 16 удаагийн 
ганцаарчилсан ярилцлагыг зохион байгуулсан. 
Мөн хөтөлбөрийн бодит үр нөлөөг нарийвчлан 
судлах зорилгоор 5 кейс судалгаа хийсэн.

Хамрах хүрээ: Улаанбаатар хот болон 
Баянхонгор, Дархан-Уул, Дорнод, Дорноговь, 
Ховд, Орхон, Сэлэнгэ, Хөвсгөл, Өвөрхангай, 
Ховд, Өмнөговь, Завхан аймгууд

ҮР ДҮН, ДҮГНЭЛТ 

BEST хөтөлбөр нь 2019-2024 онд Улаанбаатар 
болон 12 аймагт хэрэгжиж, ЖДБ-ийн хөгжлийг 
дэмжих замаар Монгол Улсын эдийн засгийн 
өсөлт, төрөлжилтийг нэмэгдүүлэх зорилгодоо 
амжилттай хүрсэн байна. Хөтөлбөр нь ЖДБ-
ийн санхүүжилтийн хүртээмжийг нэмэгдүүлэх, 
компанийн засаглалыг сайжруулах, төр 
болон хувийн хэвшлийн хамтын ажиллагааг 
бэхжүүлэх, судалгаанд суурилсан хөгжлийн 
стратегийг тодорхойлох, бичил санхүүжилтийн 
хүртээмжийг нэмэгдүүлэх гэсэн таван үндсэн 
зорилтын хүрээнд хэрэгжсэн бөгөөд эдгээр нь 
харилцан уялдаатай хэрэгжсэнээр хөтөлбөрийн 
үр нөлөөг нэмэгдүүлсэн.

• ЖДБ-ийн санхүүжилт авах боломжийг 
нэмэгдүүлэх – Орон нутагт бие даасан 
оффисууд байгуулж, тухайн бүс нутгийн 
эдийн засгийн нөхцөлд тохирсон 
санхүүгийн дэмжлэг үзүүлсэн.  Үүний үр 
дүнд хөтөлбөрт хамрагдсан ЖДБ-үүдийн 
85% нь хүссэн санхүүжилтээ авсан гэж 
хариулсан. 

• ЖДБ-ийн компанийн засаглалыг сайжруулах 
– Бизнесийн удирдлага, санхүүгийн 
менежмент, компанийн засаглалын 
чиглэлээр сургалт, зөвлөх үйлчилгээ 
үзүүлсэн. Судалгаанд оролцогчдын 73.1% 
нь хөтөлбөрийн дэмжлэгийг үр ашигтай 
байсан гэж үнэлсэн бөгөөд 61.6% нь 
бизнесийн өсөлтөд хөгжлийн хурдасгуур 
үйл ажиллагаанууд зайлшгүй шаардлагатай 
байсан гэж үзжээ.

• ЖДБ-ийн үйл ажиллагааг дэмждэг 
төрийн болон төрийн бус байгууллагын 
ил тод байдлыг нэмэгдүүлэх, хяналтын 
тогтолцоог сайжруулах – Хөтөлбөрийн 
хүрээнд төр, хувийн хэвшил, санхүүгийн 
байгууллагуудын хамтын ажиллагааг 
бэхжүүлсэн. Судалгаанд оролцогчдын 
73.3% нь санхүүжилтийн механизм илүү 
ил тод, шударга болсон гэж үзсэн боловч 
төрийн санхүүгийн механизмыг бүрэн 
сайжруулах шаардлагатай хэвээр байна. 

• ЖДБ-ийн хөгжлийн стратегийг 
тодорхойлоход чиглэсэн судалгаа хийж 
гүйцэтгэх – Хөтөлбөрийн хэрэгжилтийн 
явцад ЖДБ-үүдийн хэрэгцээ, санхүүгийн 

хүртээмж, жендерийн оролцоо, компанийн 
засаглалын талаар судалгаануудыг 
хийсэн. Судалгаанд оролцогчдын 97% 
нь хөтөлбөрийн судалгаанууд ЖДБ-ийн 
хөгжлийн бодлогыг тодорхойлоход чухал 
байсан гэж үзсэн.

• Бичил санхүүжилт олгох – Судалгаанд 
оролцогчдын 50.2% нь төрийн 
санхүүжилтийн хүртээмж хангалтгүй гэж 
үзсэн ч хөтөлбөрийн бичил санхүүжилтийн 
механизм илүү үр дүнтэй байсан гэж 
дүгнэжээ.

BEST хөтөлбөр нь ЖДБ-ийн санхүүжилтийн 
хүртээмжийг нэмэгдүүлэх, компанийн 
засаглалыг сайжруулах, санхүүгийн ил тод 
байдлыг дээшлүүлэх чиглэлээр бодит ахиц 
гаргаж, бизнесийн орчныг сайжруулахад 
чухал үүрэг гүйцэтгэсэн. Засгийн газрын 
санхүүжилтийн тогтолцоог илүү ил тод, 
хүртээмжтэй болгох шаардлага байсаар байгаа 
ч бизнесийн хөгжил, санхүүгийн дэмжлэг, 
чадавхыг бэхжүүлэх үндсэн зорилтуудаа 
амжилттай хэрэгжүүлсэн.

Цаашид хөтөлбөрийн үр өгөөжийг тогтвортой 
хадгалахын тулд ЖДБ-ийн санхүүжилтийн 
тогтолцоог өргөжүүлж, төр-хувийн хэвшлийн 
хамтын ажиллагааг бэхжүүлэх, жендерийн тэгш 
байдлыг хангах чиглэлд анхаарах шаардлагатай. 
Эдгээр хүчин чармайлтыг алслагдсан орон нутагт 
үргэлжлүүлэх нь ЖДБ-ийн өсөлт, санхүүгийн 
хүртээмжийг нэмэгдүүлэхийн зэрэгцээ Монгол 
Улсын эдийн засгийн тогтвортой байдлыг 
бэхжүүлэх чухал нөхцөл болно.

“ТЭГШ ХҮРТЭЭМЖТЭЙ, ЦОГЦ ҮЙЛЧИЛГЭЭГЭЭР 
БАГА НАСНЫ ХҮҮХДИЙН ХӨГЖЛИЙГ ДЭМЖИХ НЬ” 
ТӨСЛИЙН СУУРЬ СУДАЛГАА
2024.04 - 2024.07

ТӨСЛИЙН ТАНИЛЦУУЛГА
Үндэслэл: Японы Хүүхдийг Ивээх Сан (ЯХИС) нь 
Монгол Улсын бага насны хүүхдийн хөгжлийг 
дэмжих зорилгоор “Тэгш хүртээмжтэй, цогц 
үйлчилгээгээр бага насны хүүхдийн хөгжлийг 
дэмжих нь” буцалтгүй тусламжийн төслийг 
эхлүүлсэн. Энэхүү төсөл нь 2024 оны 3-р сарын 
30-наас 2025 оны 3-р сарын 29-ний хооронд нэг 
жилийн хугацаанд хэрэгжих ба Монгол Улсын 
нийслэл Улаанбаатар хот (Баянзүрх, Чингэлтэй, 
Сонгинохайрхан дүүрэг), Баянхонгор, Сэлэнгэ 
аймгийн төрийн үйлчилгээний байгууллага буюу 
өрхийн эрүүл мэндийн төв, цэцэрлэг, хөгжлийн 
бэрхшээлтэй хүүхдийн эрүүл мэнд, боловсрол, 
нийгмийн хамгааллын салбар комиссуудын дэд 
бүтцийн орчин нөхцөл, чадавхыг бэхжүүлэх 
зорилготой юм. 

Зорилго: Энэхүү судалгааны гол зорилго нь (i) 
хөгжлийн бэрхшээлийн эрт илрүүлэг, хөгжлийн 
дэмжлэгтэй холбоотой бодлогын орчин 
болон ӨЭМТ, салбар комисс, цэцэрлэгүүдэд 
ажиллаж буй болон үйлчилгээ авч буй үр шим 
хүртэгчдийн төсөл хэрэгжихээс өмнөх байдлыг 
нь үнэлэх, (ii) төслийн хэрэгжилтийн явцад 
гарсан өөрчлөлтийг ажиглах, суурь мэдээлэл 
цуглуулах болно. 

Эдгээр хоёр зорилтоос гадна судалгааны баг 
зорилтот бүс нутгийн гол хэрэгцээ, тэргүүлэх 
чиглэл, бэрхшээл, боломжуудыг тодорхойлсон. 

Арга зүй: IRIM судалгааны хүрээлэн ЯХИС-
тай хамтран гүйцэтгэсэн энэхүү судалгаанд 
төслийн хүрээнд дэвшүүлсэн гол таван хүрэх үр 
дүнтэй холбоотой суурь нөхцөл байдлыг цогц 
байдлаар үнэлэхүйц судалгааны аргачлалыг 
ашигласан. Тухайлбал зорилтот цэцэрлэгийн 
хүүхдүүдийн эцэг эхчүүдээс тоон асуумж, гол 
оролцогч талуудтай ганцаарчилсан ярилцлага 
(ГЯ), хөгжлийн бэрхшээлтэй, хөгжлийн 
хоцрогдолтой хүүхдүүдийн эцэг эхчүүдийг 
хамарсан гүнзгийрүүлсэн кейс судалгаа зэрэг 
холимог аргуудыг ашигласан.  

ҮР ДҮН, ДҮГНЭЛТ 

Үр дүн 1: Төслийн зорилтот ӨЭМТ-ийн 
хэмжээнд хүүхдийн эрүүл мэнд, хөгжлийн цогц 
үнэлгээний  ирц 63.7%-тай буюу хангалтгүй 
ирцтэй байна. Үүнд эцэг эхчүүдийн оролцоо 
бага байдлаас гадна тодорхой эрх зүйн орчны 
асуудлууд нөлөөлж байна.Мөн зорилтот ӨЭМТ-
дийн эмч нар хүүхдийн хөгжлийн хоцрогдол, 
бэрхшээлийг илрүүлэх өөрсдийн ур чадварыг 
дунд түвшинд буюу энэ чиглэлд суралцах, 
чадавх бэхжүүлэх хэрэгцээ бий гэж үзсэн.

Үр дүн 2: Суурь судалгааны үр дүн салбар 
комиссуудын давуу болон сул талууд ялгаатай 
байгааг харуулж байна. Комиссууд “Хөгжлийн 
бэрхшээлтэй хүүхдийн эрүүл мэнд, боловсрол, 

нийгмийн хамгааллын комиссын дүрэм”-д 
туссан чиг үүргийг хэрэгжүүлэх өөрсдийн 
чадавхаа 4.0 (сайн) гэж үнэлжээ. Гэвч объектив 
байдлаар үнэлэх аргачлал байхгүй байгаа нь 
салбар комиссын гишүүдийн гүйцэтгэлийг 
үнэн зөв үнэлэх, сайжруулах зүйлсийг 
тодорхойлохуйц цогц үнэлгээний систем 
хэрэгтэй байгааг харуулж байлаа.

Үр дүн 3: Эцэг, эхчүүд хүүхдийнхээ хөгжлийн 
асуудлаар ӨЭМТ-ийн эмч нараас илүүтэй 
цэцэрлэгийн багш нартай зөвлөлдөхийг илүүд 
үзэж байгаа нь нийтлэг байгаа боловч тухайн 
цэцэрлэгээсээ хамаарч оролцоо нь харилцан 
адилгүй байна.

Үр дүн 4: Эцэг эхчүүдийн эрт илрүүлэгт 
хамрагдалт, хөгжлийг нь дэмжих үйлчилгээний 
ач холбогдлын талаарх мэдлэгийн түвшин өндөр 
байгаа хэдий ч ердөө 7.7% нь эрт илрүүлгийн 
үйлчилгээ, хөгжлийг дэмжих хөтөлбөрт идэвхтэй 
хамрагджээ. Мэдлэг ойлголтын түвшин болон 
дадал хоёрын хоорондын зөрүүтэй байдал нь 
цаашид оролцоог сайжруулах хэрэгтэйг илтгэж 
байна.

Үр дүн 5: Сүүлийн жилүүдэд тэгш хамруулах 
боловсролын талаар олон эрх зүйн баримт 
бичгүүдийг боловсруулсан байна. Эдгээр баримт 
бичгүүд нь тэгш хүртээмжтэй боловсролын 
бодлогыг хэрэгжүүлэх үндсийг тавьж, хүүхэд 
бүрийг боловсролд тэгш хамруулахын ач 
холбогдлыг улам бүр хүлээн зөвшөөрч байгааг 
харуулж байна. 



41

ЭРЭГТЭЙЧҮҮДИЙН АМЬДРАЛЫН 
ТУРШЛАГА БА ХҮЧИРХИЙЛЭЛ 
ҮЙЛДЭЖ БУЙ БАЙДАЛ
2024.04 - 2024.09

ТӨСЛИЙН ТАНИЛЦУУЛГА
Үндэслэл: Жендэрт суурилсан хүчирхийлэл 
(ЖСХ) нь дэлхий дахинд хүний эрх, нийгмийн 
тэгш байдлыг хангах томоохон сорилтын 
нэг байсаар байна. ЖСХ-ээс урьдчилан 
сэргийлэх, хариу арга хэмжээ авахын тулд 
зөвхөн хохирогчдод чиглэсэн арга хэмжээнээс 
гадна хүчирхийллийн шалтгаан, нөлөөлөх 
хүчин зүйлсийг гүнзгий судлах шаардлагатай. 
Тэр дундаа эрэгтэйчүүдийн үзэл хандлага, 
амьдралын туршлага нь хүчирхийлэлд хэрхэн 
нөлөөлж буйг ойлгох нь цаашдын бодлого, 
хөтөлбөрийг үр дүнтэй боловсруулахад чухал 
үүрэгтэй. Монгол Улсад НҮБ-ын “Эрэгтэйчүүд 
ба Хүчирхийлэл” сэдэвт олон улсын судалгааг 
нутагшуулан хэрэгжүүлэх замаар ЖСХ-
ээс урьдчилан сэргийлэх шинэ хөтөлбөр 
боловсруулах, одоо хэрэгжиж буй бодлого, 
хөтөлбөрүүдийг бэхжүүлэхэд шаардлагатай 
мэдээллийн баазыг бүрдүүлэх нь чухал ач 
холбогдолтой юм. Иймд энэхүү олон улсын 
судалгаа, түүнийг гүйцэтгэх аргачлалыг 
Монгол Улсад нутагшуулан гүйцэтгэх зөвлөх 
үйлчилгээний ажлыг IRIM судалгааны хүрээлэн 
хариуцан ажиллалаа. 

Зорилго: Энэхүү судалгаа нь эрэгтэйчүүдийн 
амьдралын түүхийг судалж, тэдний өнгөрсөн 
туршлага нь одоогийн амьдрал, жендэрийн 
талаарх ойлголт, харилцаанд хэрхэн нөлөөлж 
байгааг тодорхойлоход чиглэгдсэн.

Арга зүй: Судалгаанд оролцогчид асуумжийг 
өөрөө бөглөх болон судлаачийн асуултад 
хариулж бөглөх гэсэн 2 арга замаар хувийн 
мэдээллээ илэрхийлсэн. Асуулгад судалгаанд 
оролцогчдын хүүхэд насны туршлага, эрэгтэй, 
эмэгтэй хүмүүсийн харилцааны талаарх үзэл 
бодол, дотно харилцаа, эцэг хүний үүрэг, эрүүл 
мэнд, сайн сайхан байдал, бэлгийн амьдралын 
талаарх асуудлууд багтсан. 

АХБ-ны баг болон ЖСХ-ийн ахлах судлаачдын 
зөвлөмжийн дагуу IRIM судалгааны 
хүрээлэнгийн баг судалгааны ёс зүйн 
зөвшөөрөл авах үйл явцыг хариуцан эхлүүлж, 
Монгол Улсын Их Сургуулийн (МУИС) Ёс зүйн 
хяналтын зөвлөл (IRB)-өөс 2024 оны 5-р сарын 
17-нд албан ёсны зөвшөөрөл авсан.

Хамрах хүрээ: 8 аймаг (Ховд, Увс, Өвөрхангай, 
Хөвсгөл, Дархан-Уул, Орхон, Өмнөговь, 
Дорнод) болон Улаанбаатар хотын 6 дүүрэг

Одоогоор уг судалгааны тайланг боловсруулах 
ажлыг гүйцэтгэн, хэвлэлтэд бэлтгэж байна.



42

IRIM
СУДАЛГААНЫ 
ХҮРЭЭЛЭН

УУР АМЬСГАЛЫН ӨӨРЧЛӨЛТИЙН ХҮНИЙ 
ЭРҮҮЛ МЭНД, ХҮНСНИЙ АЮУЛГҮЙ 
БАЙДАЛ, ХООЛ ТЭЖЭЭЛД ҮЗҮҮЛЭХ 
НӨЛӨӨЛЛИЙН ҮНЭЛГЭЭ
2023.05 - 2024.04

ТӨСЛИЙН ТАНИЛЦУУЛГА
Үндэслэл: Цаг уурын эрс тэс байдал нэмэгдэх нь 
цөлжилт, бэлчээрийн доройтлыг даамжруулж, 
ургацын хэмжээ багасахад нөлөөлж, улмаар 
шим тэжээл бүхий дотоодын хүнсний хангамж 
буурах эрсдэлийг улам нэмэгдүүлж байна.  
Цаашид уур амьсгалын өөрчлөлтийн хүний 
эрүүл мэнд, хүнсний аюулгүй байдалд үзүүлж 
буй нөлөөллийн талаар илүү нарийвчлан 
судлах, хариу арга хэмжээ авах тогтолцоог 
нэвтрүүлэх, шинэ болон сэргэж буй халдварт 
өвчний хамаарлыг судлах, халдварт өвчний 
онцлогийг харгалзан хүн амыг хамгаалах арга 
хэмжээг чухлаар тавигдаж байна. 

Иймд уур амьсгалын өөрчлөлт нь хүний эрүүл 
мэнд цаашлаад хүнсний аюулгүй байдал, 
хоол тэжээлд үзүүлж буй нөлөөллийг судалж, 
шаардлагатай суурь мэдээллийг бүрдүүлэх 
шаардлага үүсэж байна. 

Зорилго: Агаарын хэмийн өөрчлөлт болон цаг 
уурын бусад хүчин зүйлс хүн амын нас баралт, 
өвчлөлийн түвшинд хэрхэн нөлөөлж байгааг 
судлан тогтоох явдал юм. Судалгааны үр дүнд 
уур амьсгалын өөрчлөлтөд дасан зохицох 
нийгмийн эрүүл мэндийн бодлогыг нотолгоонд 
суурилан сайжруулах, улмаар бодлого 
боловсруулагчдад хэрэгцээтэй зөвлөмж 
боловсруулахыг зорьсон. 

Судалгаа нь дараах үндсэн зорилтуудыг хангахад 
чиглэсэн. Үүнд: 

• Монгол улсын хэмжээнд уур амьсгалын 
өөрчлөлт хүний эрүүл мэнд, хүнсний 
аюулгүй байдал, хоол тэжээлийн байдлын 
чиглэлээр хийгдсэн нийгмийн эрүүл 
мэндийн бодлого, хөтөлбөрүүдэд дүн 
шинжилгээ хийх; 

• Цаг уурын зарим хүчин зүйлсийн болон 
сонгосон өвчлөл, тэдгээрээс үүдэлтэй 
нас баралт хоорондын хамаарлыг судлаг 
тогтоох; 

Арга зүй: Энэхүү судалгаанд анхдагч болон 
хоёрдогч мэдээлэл цуглуулалтын аргуудыг 
хослуулан ашигласан. 

Баримт бичгийн шинжилгээ. Судалгааны 
хүрээнд амьсгалын тогтолцооны өвчин, зүрх 
судасны тогтолцооны өвчин, хоол боловсруулах 
тогтолцооны өвчин, малаас хүнд халдах өвчин, 
нас баралт гэсэн таван бүлэг өвчлөлийн 2012-
2022 оны хоорондох сар тутмын өгөгдөл 
дээр шинжилгээ хийсэн. Мөн цаг уурын 12 
экстремаль индекс болон 30 орчим цаг уурын 
станцад 2012-2022 оны хооронд бүртгэгдсэн 
агаарын температур, хур тунадас, салхи, 
чийгийн мэдээллийг ашигласан.

Чанарын ярилцлага судалгаа.  Шийдвэр 
гаргагчид, салбарын асуудал хариуцсан 
үндэсний болон орон нутгийн төрийн 
захиргааны байгууллагууд, олон улсын хөгжлийн 
түншүүд, төрийн бус байгууллагууд (ТББ) зэрэг 
бүх оролцогч талын төлөөллөөс ганцаарчилсан 
ярилцлага (ГЯ)-ын аргаар мэдээлэл цуглуулсан. 
Мөн уур амьсгалын өөрчлөлтийн нөлөөлөлд 
хамгийн их өртөж буй бүлгүүдийн төлөөлөл 
болох малчид, газар тариалан эрхлэгчдийг 
хамруулсан фокус бүлгийн ярилцлага (ФБЯ)-ыг 
зохион байгуулж мэдээлэл цуглуулсан.

Хамрах хүрээ: Улаанбаатар хот

ҮР ДҮН, ДҮГНЭЛТ

Уур амьсгалын өөрчлөлт нь хүний эрүүл мэндэд 
олон талын сөрөг нөлөө үзүүлж, ялангуяа 
хүйтэн, хуурай уур амьсгалтай бүс нутагт зүрх 
судасны өвчин, амьсгалын замын өвчлөл, 
хоол боловсруулах тогтолцооны эмгэгүүдийн 
эрсдэлийг нэмэгдүүлж байгааг судалгааны үр 
дүн харуулж байна. 

Зүрх судасны өвчин (ЗСӨ): Агаарын хэм ба 
ЗСӨ-ийн эрсдэлийн хамаарал аймаг бүрт 
ялгаатай бөгөөд хүйтэн, хуурай уур амьсгалтай 
бүс нутагт нас баралт нэмэгдэх хандлагатай 
байна. Ялангуяа, Улаанбаатар хот, хойд бүсийн 
аймгуудад хүйтний эрч чангарахад ЗСӨ-ийн нас 
баралт өсөх магадлалтай байна.

Амьсгалын замын өвчин: Агаарын хэм буурч, 
хүйтэн өдрүүд нэмэгдэхэд амьсгалын замын 
өвчлөл нэмэгдэх хандлага ажиглагдсан. Баруун 
аймгууд болон хот суурин газруудад агаарын 

хуурайшилтын нөлөө харилцан адилгүй байсан 
нь орон нутгийн байгаль орчин, нийгэм-эдийн 
засгийн хүчин зүйлсийн ялгаатай байдлыг 
илтгэнэ. Ахмад настан, эмэгтэйчүүд илүү 
өртөмтгий байгаа тул тусгайлсан бодлого, 
дэмжих тогтолцоо шаардлагатай байна.

Хоол боловсруулах тогтолцооны өвчин: 
Агаарын хэм, чийгшлийн нөлөөлөл аймаг бүрт 
өөр байгаа бөгөөд баруун урд бүсийн аймгуудад, 
ялангуяа ахмад настнуудын дунд хуурайшилтын 
улмаас өвчлөл нэмэгдэх хандлага ажиглагдсан. 
Иймд зорилтот арга хэмжээ, дэмжих тогтолцоог 
тусгайлан хэрэгжүүлэх шаардлагатай байна.

Уур амьсгалын өөрчлөлт нь хүнсний 
үйлдвэрлэл, хүртээмжид сөргөөр нөлөөлж, 
ургацын гарц, малын эрүүл мэндэд сөрөг үр 
дагавар үзүүлэхийн зэрэгцээ хүнсний аюулгүй 
байдал, хоол тэжээлийн баталгаагүй байдлыг 
улам даамжруулж байгааг судалгааны үр дүн 
харуулж байна. 

Монгол улс нь уур амьсгалын томоохон 
өөрчлөлтийн гэрч болсон бөгөөд 1940-2015 
оны хооронд дунджаар ≥ 2°C хэм дулаарах 
үзэгдэл ажиглагдсан байна. Энэхүү дулаарал нь 
ургацын гарц, малын эрүүл мэнд, хүнсний нийт 
үйлдвэрлэлд шууд нөлөөлсөн байна. Жишээлбэл, 
улаан буудайн ургацыг тодорхойлоход өдөр, 
шөнийн хэм хоёулаа чухал үүрэг гүйцэтгэдэг. 
Цаг уурын өөрчлөлтийн хэтийн төлөвт хүйтэн 
өдөр, шөнө буурч, халуун өдөр, шөнө нэмэгдэх 
талаар онцолсон. Хүйтэн шөнө нь түүхий эдийн 
жинтэй эерэг хамааралтай байсан тул агаарын 
хэмийн хэлбэлзэл ба хүнсний үйлдвэрлэлийн 
хамаарал анхаарал татахуйц байв.

IRIM
СУДАЛГААНЫ 
ХҮРЭЭЛЭН

“УЛААНБААТАР ХОТЫГ СЭРГЭЭГДЭХ 
ЭРЧИМ ХҮЧИНД ШИЛЖҮҮЛЭХ НЭГДМЭЛ 
АРГА ЗАМ” ТӨСЛИЙН СУУРЬ СУДАЛГАА
2024.02 - 2024.04

ТӨСЛИЙН ТАНИЛЦУУЛГА
Үндэслэл: URECA ХХК-ийн хэрэгжүүлж буй 
“Улаанбаатар хотыг сэргээгдэх эрчим хүчинд 
шилжүүлэх нэгдмэл арга зам” төсөл нь гэр 
хорооллын өрхүүдийг сэргээгдэх эрчим 
хүчний хэрэглээнд шилжүүлэх замаар агаарын 
бохирдлыг бууруулах, эрчим хүчний тогтвортой 
хэрэглээг нэмэгдүүлэх зорилготой. Төслийн 
хүрээнд Улаанбаатар хотод байршилтай 
тодорхой тооны өрхүүдэд цахилгаан халаагуур, 
нарны зайн хавтан суурилуулж, халаалтын 
шинэ шийдлийг туршихаас гадна өрхийн эрчим 
хүчний хэрэглээ, хүлэмжийн хийн ялгарлыг 
хянах ухаалаг систем нэвтрүүлэхээр төлөвлөсөн. 
Мөн хүлэмжийн хийн ялгарлыг бууруулсан 
өрхүүдийн карбон кредитийг баталгаажуулж, 
арилжаалах боломжийг бүрдүүлэхээр зорьж 
байна. Төслийг нийслэлийн зүгээс НҮБ-ын 
Хөгжлийн хөтөлбөр (UNDP), Азийн сан, “Гэр 
өргөө” ТББ зэрэг байгууллагууд дэмжин 
хэрэгжүүлж байгаа бөгөөд төслийн хэрэгжилтэд 
шаардлагатай суурь судалгааны ажлыг IRIM 
судалгааны хүрээлэн хариуцан гүйцэтгэж 
байна.  Судалгааны үр дүнд гэр хорооллын 
өрхийн түлшний хэрэглээ, халаалтын хэв 
маяг, хүлэмжийн хийн ялгарлыг бодит тоон 
мэдээлэлд тулгуурлан үнэлэх боломж бүрдсэн 
бөгөөд энэ нь төслийн хэрэгжилтийн үр нөлөөг 
тооцох, бодлогын оновчтой шийдэл гаргахад 
чухал суурь болж байна.

Зорилго: Энэхүү суурь судалгааны зорилго 
нь Улаанбаатар хотын гэр хорооллын 
өрхийн түлшний хэрэглээ, эрчим хүчний 
хэрэглээ, халаалтын нөхцөл байдлын талаарх 
нарийвчилсан өгөгдлийг цуглуулж, бодлогын 
шийдвэр гаргахад шаардлагатай мэдээллийг 
бүрдүүлэх явдал юм. Мөн судалгааны төслийн 
хүрээнд цугларсан өгөгдөл нь URECA LLC-
ийн хэрэгжүүлж буй “Coal-to-Solar” төсөлд 
шаардлагатай суурь мэдээлэл болж, “Gold 
Standard” олон улсын баталгаажуулалтад 
нийцсэн тооцооллыг гаргах зорилготой.

Арга зүй: Улаанбаатар хотын агаарын 
бохирдлын гол эх үүсвэр нь гэр хорооллын 
өрхүүд учир сэргээгдэх эрчим хүчний 
шилжилтийн боломжийг тодорхойлох 
зорилготой энэхүү суурь судалгааг “Gold 
Standard” олон улсын баталгаажуулалтын 
аргачлалын дагуу гүйцэтгэсэн. 

”Gold Standard” гэдэг нь олон улсын хэмжээнд 
нүүрстөрөгчийн ялгарлыг бууруулах, тогтвортой 
хөгжлийг дэмжих зорилготой, уур амьсгалын 
өөрчлөлттэй тэмцэх төсөл, санаачилгуудын 
чанарыг баталгаажуулдаг систем юм.

Энэхүү судалгаанд анх 120 өрхийг хамруулахаар 
төлөвлөсөн ч, судалгааны эрсдэлийг тооцон 
нийт 130 өрхөд хандалт хийж, эцэст нь 122 
өрхөөс бүрэн мэдээлэл цуглуулсан. Мэдээлэл 

цуглуулалтын явцад өрх тус бүрд 4 өдрийн 
турш өдөр бүр 1 зочлолт хийж, түлшний 
хэрэглээ, халаалтын хэв маягийг нарийвчлан 
хэмжсэн. Судалгааны гол зорилтот бүлэг нь 
ганц бие эмэгтэй өрхийн тэргүүнтэй, энгийн 
зуухаар халаалтаа шийдсэн айл өрхүүд байхаар 
төлөвлөсөн. 

Хамрах хүрээ: Улаанбаатар хотын төвийн 6 
дүүрэг (Баянзүрх, Чингэлтэй, Сонгинохайрхан, 
Сүхбаатар, Хан-Уул, Баянгол дүүрэг

ҮР ДҮН, ДҮГНЭЛТ

Гэр хорооллын өрхийн халаалтын хэв маяг, 
түлшний хэрэглээ нь ихэвчлэн уламжлалт 
зууханд суурилсан бөгөөд түлшний зардал 
өндөр, галлагааны давтамж их, эрчим хүчний 
хэмнэлт багатай хэвээр байна. Өрхийн 
түлшний хэрэглээ, зардал нь орлогын түвшин, 
гэрийн дулаалга, түлшний хүртээмжээс шууд 
хамааралтай байна.

• Түлшний хэрэглээ, зардал өндөр: 
Судалгаанд хамрагдсан өрхүүд жилд 
4.6 тонн шахмал түлш, 321.3 кг мод 
хэрэглэж, түлшний зардалд 893,700 төгрөг 
зарцуулдаг. Түлшний хэрэглээнд өрхүүдийн 
дулаалгын шийдэл болон түлш борлуулах 
цэгийн хүртээмж, зай зэрэг нь шууд нөлөө 
үзүүлж байна.

• Галлагааны давтамж их: Өрхүүд өдөрт 
дунджаар 3.2 удаа гал түлдэг бөгөөд гал 
ноцоох бүрд 12 минут зарцуулж байна. 
Өглөө 06:00 цагт гал түлж эхэлдэг бол 
оройн галлагаа 17:00-02:00 цагийн хооронд 
харилцан адилгүй байна.

• Цахилгаан халаалтын хүртээмж муу: 
Судалгаанд оролцогчдын 94.2% нь 
цахилгаан халаалтын өөр аргыг ашиглаж 
байгаагүй бөгөөд өмнө нь хэрэглэж байсан 
өрхүүдийн хувьд цахилгааны төлбөр өндөр, 
хүчдэл тогтворгүй, тасалдал ихтэй зэрэг 
шалтгаанаар ашиглахаа больсон байна.

• Өрх толгойлсон эмэгтэй өрхүүдийн 
түлшний хэрэглээ дунджаас 10-15 хувиар 
бага /4.1 тонн шахмал түлш, 147.7 кг мод/ 
байна.

IRIM
СУДАЛГААНЫ 
ХҮРЭЭЛЭН

МОНГОЛ УЛСЫН УСАН ХАНГАМЖ 
НИЙЛҮҮЛЭЛТИЙН ТЕХНИК 
ЭДИЙН ЗАСГИЙН ҮНДЭСЛЭЛ 
БОЛОВСРУУЛАХ ТӨСЛИЙН 
БҮРЭЛДЭХҮҮН:  НИЙГЭМ ЭДИЙН 
ЗАСГИЙН  НӨХЦӨЛ БАЙДЛЫГ 
ТОДОРХОЙЛОХ СУДАЛГАА 
2024.04 - 2024.07

ТӨСЛИЙН ТАНИЛЦУУЛГА
Үндэслэл: Монгол Улсын хөдөө аж ахуйн 
салбар нь уур амьсгалын өөрчлөлтөөс 
үүдэлтэй байгаль, цаг уурын эрсдэлд ихээхэн 
өртөмтгий бөгөөд энэ нь эргээд хүнсний 
аюулгүй байдал, газар тариалангийн салбарт 
эрсдэл үүсгэдэг. Уур амьсгалын өөрчлөлтөөс 
үүдэлтэй усны хомсдол нь газар тариалангийн 
салбарт ургацын гарц буурах, хөрсний үржил 
шим алдагдах зэрэг эрсдэл дагуулж байдаг. 
Усалгаатай газар тариаланг хөгжүүлэх санал 
санаачилгууд нь эдгээр эрсдэлийг бууруулж, 
хөдөө аж ахуйн бүтээмжийг нэмэгдүүлэх чухал 
шийдэлд тооцогддог. 

Иймд Хүнс, хөдөө аж ахуй, хөнгөн үйлдвэрийн 
яам (ХХААХҮЯ) төрийн өмчийн усалгааны ус 
дамжуулах дэд бүтцийг шинэчлэх, өргөжүүлэх 
зорилгоор Засгийн газрын баталгаатай зээлийн 
санхүүжилт авах боломжийг судалж өгөх 
хүсэлтийг Европын Сэргээн Босголт, Хөгжлийн 
Банк (ЕСБХБ)-д гаргасан. Хүсэлтийн дагуу 
ЕСБХБ-аас Монгол Улсад усны нөөцийг хэрхэн 
удирдан зохицуулж байгаа талаар болон 
усалгааны хангамжийг сайжруулах цаашдын 
боломжийг тодорхойлох зорилгоор техник 

эдийн засгийн үндэслэл (ТЭЗҮ) боловсруулах 
зөвлөх үйлчилгээний ажлыг  Аткинс интернэшнл 
компаниар хариуцуулан гүйцэтгүүлж байна. 
Уг ТЭЗҮ-ийн “Байгаль орчин, нийгмийн 
нөлөөллийн үнэлгээ”-ий хэсэгт хамаарах 
нийгэм, эдийн засгийн судалгааны бүрэлдэхүүн 
хэсгийг IRIM судалгааны хүрээлэн хариуцан 
гүйцэтгэлээ. 

Зорилго: Судалгааны зорилго нь зорилтот таван 
байршлын нөлөөллийн бүсэд хамрах өрхүүдийн 
нийгэм эдийн засгийн одоогийн нөхцөл байдал, 
усалгааны систем байгуулах, ус дамжуулах 
суваг бий болгох төслийн үр дүнгийн үзүүлэх 
нөлөө болон түүнийг бууруулах арга хэмжээг 
тодорхойлоход чиглэсэн.

Арга зүй: Энэхүү “Услалтын системийн байгаль 
орчин, нийгэм, эдийн засгийн үнэлгээ”-ний 
ТЭЗҮ боловсруулах ажлыг  ЕСБХБ-ны байгаль 
орчин, нийгмийн нөлөөллийн үнэлгээний 
(ESIAs) шаардлага, аргачлалын дагуу зохион 
байгуулсан.

Хоёрдогч мэдээлэл цуглуулалт:

• Баримт бичгийн судалгаа: Төсөл хэрэгжих 
байршлуудын нийгэм, эдийн засаг, 
жендерийн мэдээллийг судалж оролцогч 
талуудаа тодорхойлсон. 

Анхдагч мэдээлэл цуглуулалт: 

• Тоон судалгааны хүрээнд 5 байршил тус 
бүрийн нөлөөллийн бүсэд хамаарагдах 
өрхүүдээс нийгэм, эдийн засгийн суурь 
судалгааг авсан (n=125).

• Чанарын судалгааны хүрээнд 5 байршил 
тус бүрийн орон нутгийн удирдлага, 
мэргэжилтнүүд, малчид, тариаланчид, 
төслийн үр шим хүртэгчдээс ганцаарчилсан 
ярилцлага болон бүлгийн ярилцлага хийх 
замаар мэдээлэл цуглуулсан.

Хамрах хүрээ: Архангай (Хар хул хан), Дархан-
Уул (Хонгор, Шарын гол), Говь-Алтай (Шохойн 
булан), Хэнтий (Өлзийт)

ҮР ДҮН, ДҮГНЭЛТ 

Судалгааны эцсийн тайлан, бүтээгдэхүүнийг 
захиалагч тал болох ЕСБХБ-д хүлээлгэн өгсөн 
бөгөөд одоогоор үр дүн олон нийтэд нээлттэй 
байдлаар танилцуулагдаагүй болно.

IRIM
СУДАЛГААНЫ 
ХҮРЭЭЛЭН

“УУР АМЬСГАЛЫН ӨӨРЧЛӨЛТӨД ЭРҮҮЛ 
МЭНДИЙН БАЙГУУЛЛАГУУДЫН БЭЛЭН 
БАЙДАЛ, ХАРИУ АРГА ХЭМЖЭЭНИЙ 
ЧАДАВХЫГ ҮНЭЛЭХ СУДАЛГАА”  
2024.01 - 2024.12

ТӨСЛИЙН ТАНИЛЦУУЛГА
Үндэслэл: УАӨ-өөс шалтгаалсан эрүүл мэндийн 
асуудлуудад улс орнууд сүүлийн жилүүдэд 
өндөр анхаарал хандуулах болсон. Үүний нэг 
жишээ нь 2023 онд НҮБ-ын Уур амьсгалын 
өөрчлөлтийн суурь конвенцын Талуудын бага 
хурал буюу COP28-аас “Уур амьсгал ба эрүүл 
мэндийн тунхаглал”-ыг гаргасан билээ. Энэхүү 
тунхаглал нь УАӨ-ийн улмаас дэлхий дахинд 
хүн амын эрүүл мэндэд үзүүлж буй нөлөөг нэн 
даруй шийдвэрлэх шаардлагатайг онцолж, Уур 
амьсгалын өөрчлөлтийн тухай НҮБ-ын суурь 
конвенц болон Парисын хэлэлцээрийн хүрээнд 
уур амьсгал ба нийгмийн эрүүл мэндийн 
харилцан хамаарлыг онцлон тэмдэглэжээ.

2024 онд Даян Дэлхийн Ногоо Хөгжлийн 
Институтийн захиалгаар хийгдсэн “Монгол орон 
дахь уур амьсгалын өөрчлөлтийн хүний эрүүл 
мэнд, хүнсний аюулгүй байдал, хоол тэжээлд 
үзүүлэх нөлөөлөл” судалгаагаар цаг уурын хүчин 
зүйлс нь хүн амын дундах зүрх судас, амьсгалын 
замын, хоол боловсруулах эрхтэн тогтолцооны 
өвчний тархалт болон эдгээр өвчнөөс 
шалтгаалсан нас баралтад нөлөөлж буйг судлан 
тогтоосон. Түүнчлэн, хэт халалт, хуурайшилт 
нь хачгаар дамжих халдварын эрсдэлийг 
нэмэгдүүлдэг бол УАӨ-өөс шалтгаалсан зудын 
гамшиг нь малчин иргэдийн сэтгэцийн  эрүүл 
мэндэд сөргөөр нөлөөлдөг болох нь харагдсан. 

УАӨ-өөс шалтгаалсан энэхүү эрт хугацааны 
эрүүл мэндийн үр дагаврууд болон УАӨ-аас 
шалтгаалсан гамшгийн эрсдэлүүд нь эрүүл 
мэндийн байгууллагын ачаалал, УАӨ-ийн 
эрсдэл, эмзэг байдлыг нэмэгдүүлсээр байна. 

Зорилго: УАӨ-ийн эрүүл мэндийн салбарт 
үзүүлэх нөлөөнд Эрүүл мэндийн ажилтнууд 
болон эрүүл мэндийн байгууллагуудын 
бэлтгэгдсэн байдлыг нь үнэлэхэд оршино. Энэхүү 
зорилгыг гүйцэлдүүлэхийн тулд судалгааны баг 
дараах зорилтуудыг дэвшүүлэн ажиллалаа.

1. УАӨ-ийн талаарх эрүүл мэндийн 
ажилтнуудын мэдлэг, хандлага, дадлыг 
үнэлэх.

2. Уур амьсгалын өөрчлөлт дэх эрүүл мэндийн 
байгууллагуудын тусламж үйлчилгээ, дэд 
бүтцийн бэлэн байдал, хариу арга хэмжээ 
авах чадавхыг үнэлэх. 

Арга зүй: Энэхүү судалгаа нь нь нэг агшны 
судалгааны загвараар хийгдэх бөгөөд тоон 
ба чанарын аргуудыг хослуулан асуудлыг 
тодруулна. Энэхүү судалгаа нь  үндсэн хоёр 
бүрэлдэхүүн хэсэгтэй. Үүнд:

Мэдлэг, хандлага, дадлын судалгаа - Тоон 
асуумж ашиглан эмнэлгийн мэргэжилтнүүдийн 
уур амьсгалын өөрчлөлтийн талаар юу мэдэж 

байгаа, ямар хандлагатай байгаа, хэрхэн хариу 
арга хэмжээ авч байгаа талаарх мэдээлэл буюу 
мэдлэг, хандлага, дадлыг нь онцлон судалсан. 
Судалгааны мэдээлэл цуглуулалт биечилсэн 
болон утсан судалгааны хэлбэрээр хослон 
гүйцэтгэгдсэн. 

Эрүүл мэндийн байгууллагуудын уур амьсгалын 
өөрчлөлтөөс үүдэлтэй гамшиг нөхцөлд бэлэн 
байдлыг үнэлэх судалгаа 

Эрүүл мэндийн байгууллагуудын бэлэн байдлын 
үнэлэхдээ эрүүл мэндийн байгууламжуудын 
гамшгуудад бэлтгэгдсэн байдлыг ажиглалтын 
аргыг ашиглан үнэлсэн бөгөөд, тэрхүү 
мэдээллийг баталгаажуулан, учир шалтгаан, 
шийдэл тодруулах зорилгоор эрүүл 
мэндийн байгууллагуудын удирдах түвшний 
ажилтнуудтай ганцаарчилсан ярилцлага хийсэн.

Уг ажиглалтыг гүйцэтгэхдээ Дэлхийн Эрүүл 
Мэндийн Байгууллагаас 2021 онд боловсруулсан 
‘Уур амьсгалын өөрчлөлтийн нөхцөл байдал 
дах эрүүл мэндийн байгууламжуудын эмзэг 
байдлыг үнэлэх шалгах хуудас’-ыг ашигласан.

Хамрах хүрээ: Тоон судалгаанд 9 дүүрэг, 21 
аймагт байршилтай нийт 1200 эрүүл мэндийн 
салбарын мэргэжилтнүүдийг хамруулсан. 
Чанарын судалгаанд 8 аймаг (Говь-Алтай, Увс, 
Дорнод, Сүхбаатар, Дундговь, Өвөрхангай, 
Баянхонгор, Архангай), 9 дүүргийн нийт 78 
эмнэлгийг хамруулсан.

ҮР ДҮН ДҮГНЭЛТ

Мэдлэг, хандлага, дадлын судалгааны үр дүн

Уур амьсгалын өөрчлөлтийн талаарх ойлголт, 
мэдлэг: Уур амьсгалын өөрчлөлт тохиолдож 
байгааг судалгаанд оролцогчдын олонх хүлээн 
зөвшөөрч байгаа хэдий ч, түүний нөлөөлөл, 
хамрах хүрээний талаар цэгцтэй, системтэй 
ойлголт дутмаг байна. Эрүүл мэндийн 
байгууллагуудын ажилтнууд өнөөгийн эрүүл 
мэндийн тогтолцоо УАӨ-д эмзэг эсэхийг үнэлэх 
хэмжээний хангалттай суурь мэдлэг, мэдээллээр 
дутмаг байна. 

Уур амьсгалын өөрчлөлтийн талаарх хандлага: 
Эрүүл мэндийн ажилтнуудын тал орчим хувь 
нь өөрсдийн орон нутагт тохиолдсон үер, зуд 
гэх мэт УАӨ-өөс үүдэлтэй байгалийн гамшгийн 
талаар мэдээлэлтэй бөгөөд эрүүл мэндийн 
салбараа УАӨ-д бэлэн биш гэж үнэлжээ. 

Харин УАӨ-ийг сааруулах, дасан зохицох 
чиглэлд оруулах өөрсдийн хувь нэмрээ ихээхэн 
өндрөөр ухамсарлаж байна. Мөн УАӨ-ийн 
эрүүл мэндийн салбарт үзүүлэх нөлөөллийн 
талаарх санаа зовниж буй байдал эрүүл 
мэндийн байгууллагын шатлал, байршил болон 
ажилтнуудын наснаас хамааран ялгаатай байна. 

Уур амьсгалын өөрчлөлтийн талаарх дадал: 
Эрүүл мэндийн ажилтнуудын УАӨ-өөс үүдэлтэй 
ба бусад гамшиг, онцгой байдлын нөхцөлд 
ажиллаж байсан туршлага, хувь хүний болон 
байгууллагын түвшинд УАӨ-ийг сааруулах, 
даван туулахтай холбоотой хэвшүүлсэн 
дадлуудын талаарх тодруулахад эрүүл мэндийн 
ажилтнуудын дунд байгалийн гамшгаас үүдэлтэй 
эрүүл мэндийн асуудлыг шийдвэрлэхэд бусад 
салбарынхантай хамтран ажиллаж байсан 
туршлага хязгаарлагдмал байна. Мөн өдөр 
тутамдаа хийдэг байгальд ээлтэй дадлуудаас 
УАӨ-ийг сааруулах дадлууд нийтлэг байгаа ч, 
тэдгээрээс сэргээгдэх эрчим хүч ашиглаж буй 
байдал дутмаг байна. 

Эрүүл мэндийн байгууллагуудын уур амьсгалын 
өөрчлөлт дэх бэлэн байдлыг үнэлэх судалгаа 

Тусламж үйлчилгээний бэлэн байдал: Эрүүл 
мэндийн ажилтнууд салбарын бэлэн байдлыг 
хангалтгүй гэж үнэлж байгаа ч эрүүл мэндийн 
тусламж, үйлчилгээний хүртээмж, бэлэн байдал 
дундаас дээш түвшинд гэж үзэж байна. Эрүүл 
мэндийн тусламж үйлчилгээний хувьд эрүүл 
мэндийн байгууллагуудын шатлал хоорондын 
уялдаа холбоо сайн бөгөөд хүний нөөц болон 
санхүүжилттэй холбоотой асуудлууд тулгамдаж 
байна. Ялангуяа санхүүжилттэй холбоотой 
эм, эмнэлгийн хэрэгслийн болон бусад 
шаардлагатай нөөцүүдийг хангалттай хэмжээнд 
бэлдэж чаддаггүй нөөц бүрдүүлэхэд ихээхэн 
асуудалтай байгааг онцолж байна.

Байгууламжийн бэлэн байдал: Удирдлага, 
зохион байгуулалт, бичиг баримтын төлөвлөлт, 
хүний нөөц, ус ариун цэвэр, эрүүл ахуй (WASH), 
хог хаягдал, эрчим хүч, дэд бүтэц, харилцаа 
холбоо, технологи гэсэн шалгуур хүрээнд 
үнэлгээний ажиглалтыг гүйцэтгэсэн.

Судалгааны үр дүнгээс харахад эрүүл мэндийн 
байгууллагуудын бэлэн байдал дундаж түвшинд 
үнэлэгдсэн ч дэд бүтэц, эрчим хүч, ус ариун 
цэвэр, эрүүл ахуй зэрэг шалгуур үзүүлэлтүүд нь 
бэлэн байдал багатай болох нь ажиглагдсан.

ТЭГШ ХҮРТЭЭМЖТЭЙ ЭРЧИМ ХҮЧНИЙ 
ШИЛЖИЛТИЙН ТАЛААРХ ОЛОН 
НИЙТИЙН САНАЛ БОДЛЫН СУДАЛГАА 
2024.09 - 2024.12

ТӨСЛИЙН ТАНИЛЦУУЛГА
Үндэслэл: Монгол Улсын Засгийн газар эрчим 
хүчний салбарт шинэчлэлт хийхээ зарлаж, 
тодорхой алхмуудыг хийж эхэлсэн билээ. Үүнтэй 
холбоотойгоор НҮБ-ын Хөгжлийн хөтөлбөрөөс 
“Тэгш, хүртээмжтэй эрчим хүчний шилжилт” 
баримт бичгийг 2024 оны 11 дүгээр сард 
олон нийтэд танилцуулсан. Уг баримт бичигт 
эрчим хүчний гол эх үүсвэрт малтмал түлшийг 
ашиглахаас татгалзаж, сэргээгдэх эрчим хүчний 
эх үүсвэрт шилжих шаардлага зүй ёсоор 
тулгараад байгааг онцолсон. 

Энэхүү санаачилгын хүрээнд IRIM судалгааны 
хүрээлэн нь Дэлхийн банк групп болон 
НҮБ-ын Хөгжлийн хөтөлбөрийн захиалга, 
санхүүжилтээр “Эрчим хүчний шилжилтийн 
талаарх олон нийтийн санал бодлын судалгаа”-г 
2 үе шаттайгаар үндэсний хэмжээнд зохион 
байгуулсан юм.  

Зорилго: Шударга, тогтвортой, улс төрийн 
хувьд боломжтой эрчим хүчний шилжилтийн 
бодлогыг боловсруулж, хэрэгжүүлэх талаар 
олон нийт ямар байр суурьтай байгааг тодруулж, 
холбогдох талуудыг мэдээллээр хангахыг зорьж 
байна.  

Арга зүй: Тоон болон чанарын аргуудыг 
хослуулан хугацааны хувьд 2 үе шаттай мэдээлэл 
цуглуулсан. Үе шат 1-ийн хүрээнд зөвхөн 
тоон судалгааны аргачлал ашиглан, ерөнхий 
түүврийн арга зүйгээр мэдээлэл цуглуулсан 
бол үе шат 2-ын хүрээнд илүү гэр хорооллын 
өрхүүдээр түүврийг бүрдүүлж, нэмж чанарын 
судалгааны арга зүй ашигласан.  

Судалгааны үр дүнд тулгуурлаж дэлхийн 
тогтвортой хөгжлийн зорилтуудтай уялдуулан 
Монгол Улсад эрчим хүчний шударга 
шилжилтийг хангах нийгмийн шинжилгээ, 
бодлогын зөвлөмж боловсруулах юм. 

Хамрах хүрээ: Улаанбаатар хот болон 21 аймаг

ҮР ДҮН, ДҮГНЭЛТ 

Энэхүү зөвлөх үйлчилгээ нь зөвхөн мэдээлэл 
цуглуулалтын ажил байсан бөгөөд үр дүнг 
боловсруулж, тайлан мэдээлэл гаргаагүй.  

МОНГОЛ УЛСЫН ХИЙМЭЛ ОЮУНЫ БЭЛЭН 
БАЙДЛЫН ҮНЭЛГЭЭ
2024.12 - 2024.04

ТӨСЛИЙН ТАНИЛЦУУЛГА
Үндэслэл: Хиймэл оюун ухаан (ХОУ) нь дэлхий 
дахинд дижитал шилжилтийг хурдасгаж, эдийн 
засгийн өсөлтийг дэмжих, олон нийтийн 
үйлчилгээг сайжруулах, тогтвортой хөгжлийг 
хангах чухал хүчин зүйл болж байна. Монгол 
Улсын Засгийн газар нь НҮБ-ын Хөгжлийн 
хөтөлбөр (НҮБХХ) болон Дижитал хөгжлийн 
газар (CDO)-тай хамтран ХОУ-ыг хөгжлийн шинэ 
боломж болгон ашиглах чиглэлд бодлогын 
чухал эхлэлийг тавиад байна. Ингэснээр 
энэхүү шинэ технологийг үр дүнтэй хөгжүүлэх, 
бодлогын зохицуулалт, институцийн чадавх, 
мэдээллийн хүртээмж, нийгэм, эдийн засгийн 
нөлөөллийг үнэлэх шаардлага зайлгүй бий 
болоод буй юм. 

Иймд НҮБ-ын Хөгжлийн хөтөлбөрийн 
захиалгаар IRIM судалгааны хүрээлэн “Монгол 
Улсын хиймэл оюуны бэлэн байдлын үнэлгээ”-г 
гүйцэтгэж, улс орны ХОУ-ын хөгжлийг дэмжих 
чадавх, тулгарч буй сорилтууд, цаашдын 
хөгжлийн боломжийг тодорхойлох судалгааны 
ажлыг гүйцэтгээд байна. Энэхүү үнэлгээ нь 
Монгол Улсын ХОУ-ын хөгжлийн стратегийг 
боловсруулж, технологийн дэвшлийг бодлогын 
түвшинд үр дүнтэй нэвтрүүлэхэд чухал ач 
холбогдолтой суурь мэдээлэл болох юм.

Зорилго: Монгол Улс хиймэл оюун ухааны 
технологийг ёс зүйтэй, үр дүнтэй ашиглахад 
хэр зэрэг бэлэн байгааг тодорхойлох, цаашдын 
бодлого төлөвлөлтийг чиглүүлэхэд оршино.

Арга зүй: Үнэлгээ нь НҮБХХ-өөс бусад улс 
орнуудад хэрэгжүүлж буй “Хиймэл оюуны бэлэн 
байдлын үнэлгээ” (AILA)-ний аргачлалын дагуу 
гүйцэтгэгдсэн. AILA аргачлал нь дараах гурван 
үндсэн хэсгээс бүрддэг. Үүнд: 

1. Засгийн газар ХОУ-ыг хэрэглэгчийн хувьд 
үр дүнтэй ашиглах чадавх, 

2. ХОУ-ын экосистемийг хөгжүүлэхэд Засгийн 
газрын гүйцэтгэх үүрэг (дэмжигчийн үүрэг), 

3. Улс орны хэмжээнд ХОУ-ын ёс зүйн 
зарчмыг хөгжүүлэх боломж, нөхцөлүүдийг 
үнэлэх гэсэн бүтэцтэй. 

Үнэлгээний ажлын хүрээнд Монгол Улсын 
хиймэл оюуны өнөөгийн чадавхыг үнэлж, 
ирээдүйн стратеги, бодлогыг боловсруулахад 
шаардлагатай зөвлөмжийг боловсруулахад 
шаардлагатай өгөгдөл, ярилцлагуудыг цуглуулж, 
үр дүн гаргасан. 

Засгийн газар хэрэглэгчийн хувьд: Монгол 
Улсын Засгийн газар төрийн үйлчилгээндээ 
хиймэл оюун ухаан (ХОУ)-ыг идэвхтэй нэвтрүүлж 
эхэлсэн боловч үйл ажиллагаа нь нэгдсэн бус, 
салангид шинжтэй байна. Төрийн мэдээллийн 
сангууд хоорондоо уялдаа муутай, өгөгдлийн 
чанар хангалтгүй, мөн эрх зүйн тодорхой бус 
байдлаас болж ХОУ-ыг үр дүнтэй ашиглахад 
бэрхшээл тулгарч байна. Төрийн албан 
хаагчдын ХОУ-ын талаархи ур чадвар дутмаг 
тул техникийн мэдлэг, дижитал боловсролыг 
дээшлүүлэх шаардлагатай. Улс төрийн шийдвэр 
гаргах түвшинд ХОУ-ыг дэмжих хүсэл эрмэлзэл 
байгаа ч нэгдсэн стратегигүй учир бодлого, үйл 
ажиллагаа хоорондоо уялдахгүй байна.

Засгийн газар дэмжигч (чадавх бүрдүүлэгч)-
ийн хувьд: Монгол Улс ХОУ-ын хөгжлийг 
дэмжих дижитал дэд бүтцэд хөрөнгө оруулалт 
хийсэн ч өндөр хүчин чадалтай тооцооллын 
систем (GPU зэрэг) дутагдалтай, дэд бүтэц нь 
ХОУ-д бэлэн биш хэвээр байна. STEM (шинжлэх 
ухаан, технологи)-ийн боловсрол сул, нарийн 
мэргэшсэн боловсон хүчин дутагдалтай, 

чадварлаг мэргэжилтнүүд гадагш гарсаар байгаа 
нь тулгамдсан асуудал болж байна. Хэдийгээр 
өгөгдлийн засаглалын эрх зүйн орчин бүрдсэн 
ч өгөгдлийн чанар, хүртээмж муу байгаа тул 
төр, хувийн хэвшлийн түншлэлийг сайжруулах 
шаардлагатай. Инновацын орчин сул, үндэсний 
хэмжээний нэгдсэн ХОУ-ын стратеги дутагдаж 
байгаа нь инновацыг удаашруулж байна.

ХОУ-ын ёс зүйн хувьд: Монгол Улс ХОУ-ын ёс 
зүйн зохицуулалтыг боловсруулах эхний шатанд 
явж байгаа бөгөөд энэ чиглэлийн тодорхой 
бодлого, хууль эрх зүйн орчин бүрдээгүй 
байна. Төрийн байгууллагуудын ХОУ ашигласан 
шийдвэрийн тайлбар, хариуцлагын тогтолцоо 
хараахан бий болоогүй байгаа нь сорилт 
үүсгэж байна. Хэдийгээр зарим хэлэлцүүлэг 
зохион байгуулсан боловч олон талын оролцоо 
хангалтгүй, тэгш байдлыг дэмжсэн бодлого 
сул хэвээр байна. Мөн ХОУ-тай холбоотой 
эрсдэлийг үнэлэх, аюулгүй байдлыг хангах 
тусгай зохицуулалт дутагдаж, олон улсын 
санаачилгад хамрагдаагүй байна. Ил тод 
байдал, алгоритмын шийдвэрийг тайлбарлах 
эрх зүйн зохицуулалт хангалтгүй байгаа нь   
ХОУ-ын хэрэглээг хязгаарлаж байна.

ХАЛЗАН БҮРЭГТЭЙ ТӨСЛИЙН “БАЙГАЛЬ 
ОРЧИН, НИЙГМИЙН НӨЛӨӨЛЛИЙН 
ҮНЭЛГЭЭ”-НИЙ ЗӨВЛӨХ ҮЙЛЧИЛГЭЭ
2024.05 - 2026.02

ТӨСЛИЙН ТАНИЛЦУУЛГА
Үндэслэл: Монголын Үндэсний Газрын Ховор 
Элемэнт ХХК (MNREC) нь Халзан Бүрэгтэй болон 
Ар Хүрэн ордод газрын ховор элементийн 
олборлолтыг хөгжүүлэх зорилготой бөгөөд 
эдгээр бүсэд ашиглалтын тусгай зөвшөөрөл 
эзэмшдэг. Төслийг олон улсын стандартын дагуу 
хэрэгжүүлэхийн тулд Байгаль орчин, Нийгмийн 
Нөлөөллийн Үнэлгээ (ESIA) хийх шаардлагатай.

Үүнтэй холбоотойгоор төслийн нөлөөлөлд 
өртөх бүс нутгийн нийгэм-эдийн засгийн суурь 
судалгаа хийх нь чухал бөгөөд энэ нь төслийн 
боломжит үр нөлөөг урьдчилан тодорхойлох, 
эрсдэлийг бууруулах, орон нутгийн иргэдийн 
эрх ашгийг хамгаалах ач холбогдолтой.

Тус үнэлгээний хүрээнд IRIM судалгааны 
хүрээлэн “Sustainability East Asia” ХХК болон SLR 
Consulting байгууллагуудтай хамтран нийгэм-
эдийн засгийн судалгаа гүйцэтгэж байна. Энэхүү 
судалгааны үр дүнд төслийн нийгэм, эдийн 
засгийн нөлөөллийг тодорхойлох, орон нутгийн 
иргэдийн санал, хүсэлтийг тусгах, мөн төслийн 
сөрөг нөлөөллийг бууруулах арга хэмжээ 
боловсруулах зорилготой.

Арга зүй: Судалгааны аргачлал нь олон улсын 
байгууллагуудын стандарт, туршлагад суурилсан 
бөгөөд чанарын болон тоон судалгааны 
аргуудыг хослуулан хийгдэнэ. Үүнд:

• Нийгэм эдийн засгийн тоон судалгаа – Орон 
нутгийн хүн амын амьжиргааны нөхцөл 
байдал, орлогын эх үүсвэр, нийгмийн 
үйлчилгээний хүртээмжийг тодорхойлох.

• Ганцаарчилсан ярилцлага (KIIs) – Орон 
нутгийн удирдлагууд, төрийн байгууллагууд, 
олон улсын хөгжлийн байгууллагууд, 
бизнес эрхлэгчид, төрийн бус байгууллагууд 
зэрэг оролцогч талуудаас гүнзгийрүүлсэн 
ярилцлага судалгаа авч, төслийн нийгмийн 
нөлөөллийг үнэлэх.

• Кейс судалгаа - зорилтот орон нутгийн 
иргэдийн санал бодолд нийцсэн, эерэг 
өөрчлөлтүүдийг бий болгохуйц шийдвэр 
гаргах, нөөцийн хуваарилалт хийх, 
стратегийг хэрэгжүүлэхэд шаардлагатай 
найдвартай үнэн зөв мэдээллийг 
бүрдүүлэхэд

ХЭРЭГЖИЖ БУЙ ТӨСЛҮҮД



54

IRIM
СУДАЛГААНЫ 
ХҮРЭЭЛЭН

• Фокус бүлгийн хэлэлцүүлэг (FGDs) – Малчид, 
тариаланчид, эмэгтэйчүүд, залуучууд, орон 
нутгийн бизнес эрхлэгчдийн хэлэлцүүлэг 
өрнүүлж, тэдний үзэл бодлыг сонсох.

Хамрах хүрээ: Төслийн нөлөөллийн бүс болох 
Ховд аймгийн Мянгад сум. 

ҮР ДҮН, ДҮГНЭЛТ

Суурь судалгааны мэдээлэл цуглуулалтын 
ажил гүйцэтгэгдэж дууссан, тайлан, мэдээллийг 
нэгтгэх шатандаа ажиллаж байгаа бөгөөд 
үр дүнг одоогоор олон нийтэд ил тод 
нийтлэгдээгүй байна. Энэхүү судалгааны үр дүнд 
үндэслэн MNREC нь төслийн хөгжүүлэлтийг 
олон улсын стандартын дагуу, орон нутгийн 
иргэдийн оролцоог ханган, хариуцлагатайгаар 
хэрэгжүүлэхийг зорьж байна. 

Судалгааны дүнд:

1. Төслийн бүс нутгийн нийгэм, эдийн засгийн 
нөхцөл байдлын талаарх суурь мэдээлэл, 
үзүүлэлтүүд бий болно.

2. Орон нутгийн иргэд, төрийн байгууллагууд, 
бизнес эрхлэгчдийн санаа бодол, хэрэгцээг 
ойлгож, шийдэл боловсруулах боломж 
бүрдэнэ.

3. Төслийн хэрэгжилтийн явцад гарч 
болзошгүй эрсдэлийг тодорхойлж, 
урьдчилан сэргийлэх арга хэмжээ 
боловсруулах боломжтой болно.

МОНГОЛ УЛСЫН НҮҮРСТӨРӨГЧ 
БАГАТАЙ ХӨГЖИЛД ЧИГЛЭСЭН 
НИЙГМИЙН ТОГТВОРТОЙ ШИЛЖИЛТ 
2024.09 - 2025.04

ТӨСЛИЙН ТАНИЛЦУУЛГА
Үндэслэл: Монгол Улс уур амьсгалын өөрчлөлт 
(УАӨ), байгаль орчны доройтлын ноцтой 
сорилтуудтай нүүр тулж байна. 1940-2013 
оны хооронд дундаж температур 2.07°C-аар 
нэмэгдэж, нийт газар нутгийн 77% нь цөлжилтөд 
өртжээ. Сүүлийн жилүүдэд ган, зудын давтамж 
мэдэгдэхүйц ихэссэн нь мал аж ахуй, хөдөө аж 
ахуйн салбарт хүчтэй сөрөг нөлөөлөл үзүүлж 
байна.

Засгийн газар уур амьсгалын өөрчлөлтийн эсрэг 
“Парисын хэлэлцээр”-ийн хүрээнд 2030 он гэхэд 
хүлэмжийн хийн ялгарлыг 22.7%-аар бууруулах, 
“Алсын хараа 2050” бодлогын хүрээнд ногоон 
санхүүжилтийн тогтолцоо хөгжүүлэх, хөдөө аж 
ахуйн салбарыг тогтвортой, өндөр бүтээмжтэй 
болгох зорилго тус тус тавьж ажиллаж байна. 
Монгол Улс дэлхийн түвшинд томоохон 
хүлэмжийн хий ялгаруулагч биш боловч малын 
тоо толгой хэт өссөнөөс үүдэлтэй бэлчээрийн 
даац хэтрэлт нь дотоодод томоохон сөрөг нөлөө 
үзүүлж байна. Малын тоог зохистой хэмжээнд 
барих, бэлчээрийн менежментийг сайжруулах 
нь нийгэм, байгаль орчин, эдийн засгийн хувьд 
олон талын ач холбогдолтой.  

Энэхүү судалгаа нь орон нутгийн түвшинд 
уур амьсгалын өөрчлөлтөд дасан зохицох, 
хүлэмжийн хийн ялгарлыг бууруулах бодлого, 
санхүүжилтийн механизм, иргэдийн оролцоог 
нэмэгдүүлэхэд шаардлагатай суурь мэдээллийг 
бүрдүүлэх чухал ач холбогдолтой.

Зорилго: Монгол Улсын нүүрстөрөгч 
багатай хөгжлийн шилжилтийг хүртээмжтэй, 
бүтээмжтэй, хариуцлагатай байдлаар удирдах 
бодлого, үйл ажиллагааг баримт, нотолгоогоор 
хангахад оршино. Тус судалгаа нь уур амьсгалын 
өөрчлөлтийн нөлөө, тэр дундаа иргэд, орон 
нутгийн хүн ам, ялангуяа малчдын амьдралд 
үзүүлж буй үр дагаврыг онцгойлон судлахыг 
зорьж байна.

Арга зүй: Мэдээлэл цуглуулалтад тоон ба 
чанарын аргыг хослуулан ашигласан. 

Тоон судалгаанд хотын иргэд, хөдөө орон 
нутгийн иргэд, хөдөө аж ахуй эрхэлдэг малчид 
гэсэн гурван бүлгээс нийт 1,400 оролцогчийг 
санамсаргүй түүврийн аргаар сонгон 
хамруулсан. Судалгааны арга зүйг боловсруулж, 
баталгаажуулахаас өмнө урьдчилсан туршилтын 
судалгаа болон чанарын ярилцлагыг зохион 
байгуулж, үр дүнд нь үндэслэн судалгааны арга 
зүй, агуулгын хүрээг сайжруулж, эцэслэсэн. 
Үүний үр дүнд дараах үндсэн агуулгаар мэдээлэл 
цуглуулсан. 

• Олон нийтийн УАӨ-ийн талаарх мэдлэг, 
ойлголт. УАӨ-өөс үүдэлтэй байгаль, цаг 
уурт үүссэн нөлөөллийн ажиглалт, туршлага

• УАӨ-д дасан зохицох болон хүлэмжийн хий 
бууруулах арга хэмжээний талаарх хандлага

• УАӨ-д дасан зохицох болон урьдчилан 

сэргийлэх чиглэлийн дадал, зуршил

• Иргэдийн оролцоо, бодлогын хэрэгжилтийн 
талаарх ойлголт, төрөөс авч хэрэгжүүлэх 
шаардлагатай арга хэмжээний талаарх 
хүлээлт

• Бэлчээрийн тогтвортой менежмент, 
малчдын өмнө тулгарч буй сорилтууд ба 
шийдлүүд гэсэн агуулгыг хамарсан. 

Чанарын судалгааны хүрээнд ганцаарчилсан 
болон бүлгийн ярилцлагын аргаар мэдээлэл 
цуглуулсан. Ганцаарчилсан ярилцлагад орон 
нутгийн засаг захиргааны төлөөлөгчид болон 
салбарын гол оролцогч талуудыг хамруулсан 
бөгөөд нийт 24 ярилцлага зохион байгуулсан. 
Харин бүлгийн ярилцлагын аргаар олон нийт, 
малчдаас мэдээлэл цуглуулсан бөгөөд нийт 6 
удаагийн бүлгийн ярилцлага гүйцэтгэсэн. 

Судалгааны арга зүй нь жендэрийн мэдрэмжтэй, 
тэгш оролцоотой байдлыг хангах зорилготой 
боловсруулагдсан. Тоон судалгаанд эрэгтэй, 
эмэгтэй оролцогчдын төлөөллийг тэнцвэртэй 
хангаж, бүлгийн хэлэлцүүлэгт эрэгтэй, эмэгтэй 
бүлгүүдийг тэнцвэртэй хамруулж, тэдний санал 
бодлыг илүү чөлөөтэй илэрхийлэх боломжийг 
бүрдүүлсэн. Мөн судалгааны үр дүнд шинжилгээ 
хийхдээ хүйсийн ялгаатай байдлын харьцуулалт, 

статистик тестүүдийг тогтмол шалгаж, дүгнэлт, 
тайлбарыг оруулж өгсөн.  

Хамрах хүрээ: Улаанбаатар хот болон 8 аймаг 
(Ховд, Говь-Алтай, Хөвсгөл, Архангай, Сэлэнгэ, 
Өмнөговь, Дорнод, Сүхбаатар)-ын 16 сумд

ҮР ДҮН, ДҮГНЭЛТ 

Одоогоор судалгааны үр дүнг боловсруулж, 
тайлан, мэдээллийг нэгтгэх үе шат гүйцэтгэгдэж 
байна.

“УУР АМЬСГАЛЫН ӨӨРЧЛӨЛТИЙГ ДАВАН 
ТУУЛАХ БОЛОН ЖЕНДЭРИЙН МЭДРЭМЖТЭЙ 
БОДЛОГООР ДАМЖУУЛАН ХӨДӨӨГИЙН 
ЭМЭГТЭЙЧҮҮД, ОХИДЫН ЖЕНДЭРИЙН ТЭГШ 
БАЙДЛЫГ САЙЖРУУЛАХ НЬ” НЬ ТЕХНИКИЙН 
ТУСЛАЛЦААНЫ ТӨСӨЛ
2024.08 - 2026.12

ТӨСЛИЙН ТАНИЛЦУУЛГА
Үндэслэл: Уур амьсгалын өөрчлөлт нь хөдөө 
аж ахуй, мал аж ахуйн салбарт хүчтэй нөлөө 
үзүүлж, хөдөө орон нутгийн хүн ам, ялангуяа 
малчид, тариаланчдын амьжиргаанд олон 
сөрөг үр дагавар бий болгож байна. Энэ нөхцөл 
байдлаас үүдэлтэйгээр хөдөөгийн хүн ам, 
тэр дундаа эмэгтэйчүүдийн хөдөлмөр эрхлэх 
боломж хязгаарлагдаж, эдийн засгийн эмзэг 
байдалд орох эрсдэл нэмэгдэж байна.

Статистик мэдээллээс харахад, хөдөө орон 
нутагт эмэгтэй малчдын тоо 2000 оноос 
хойш тогтмол буурч, нийгмийн даатгалд 
хамрагдалт болон ажиллах хүчний оролцоо 
нь эрэгтэйчүүдтэй харьцуулахад доогуур 
түвшинд байна1. Мал аж ахуй болон хөдөө 
аж ахуйн салбарт эмэгтэйчүүдийн хөдөлмөр 
эрхлэлт хумигдах хэрээр тэдний амьжиргааны 
баталгаа алдагдаж, хот суурин газарт шилжин 
суурьших хандлага нэмэгдэж байгаа нь 
ядуурал, нийгмийн хамгааллын хүртээмжийн 
асуудлуудыг дагуулж байна. Хэдийгээр шийдвэр 

гаргах түвшинд эмэгтэйчүүдийн оролцоог 
нэмэгдүүлэх бодлогын ахиц гарч байгаа ч 
уламжлалт мал аж ахуйн салбарт жендэрийн 
асуудлыг онцгойлон авч үзсэн санаачилга, 
бодлогын хэрэгжилт хангалтгүй байна. Иймд 
хөдөө аж ахуйн салбар дахь жендэрийн тэгш 
байдлыг нэмэгдүүлэх, эмэгтэйчүүдийн оролцоог 
өргөжүүлэх, тогтвортой амьжиргааг дэмжих 
үйл ажиллагааг бодлогын түвшинд хэрэгжүүлэх 
шаардлагатай байна. IRIM судалгааны хүрээлэн 
Азийн Хөгжлийн Банк (АХБ)-ны санхүүжилтээр 
Жендэрийн Үндэсний Хороотой хамтран “Уур 
амьсгалын өөрчлөлтийг даван туулах болон 
жендэрийн мэдрэмжтэй бодлогоор дамжуулан 
хөдөөгийн эмэгтэйчүүд, охидын жендэрийн тэгш 
байдлыг сайжруулах нь” техникийн туслалцааны 
төсөл”-ийн жендэр, хяналт шинжилгээ 
үнэлгээний зөвлөх үйлчилгээ гүйцэтгэх ажлыг 
хэрэгжүүлж эхлээд байна. Төслийг хэрэгжүүлэх 
зорилтот нэгжээр уур амьсгалын өөрчлөлтөд 
эмзэг өртөмтгий салбар болох хүнс хөдөө аж 
ахуй, хөнгөн үйлдвэрлэлийн салбарыг сонгосон. 

Зорилго: Уур амьсгалын өөрчлөлтийг даван 
туулах болон жендэрийн эрх тэгш байдлыг 
хангах санаачилгыг үр дүнтэй хэрэгжүүлэх 
зорилгоор бодлогын зөвлөмж, бүс нутгийн 
семинар, олон улсын бага хурал, бичил бизнес 
эрхлэгчдийг чадавхжуулах, дагалдуулан сургах 
хөтөлбөрийг хэрэгжүүлж, хүнс хөдөө аж ахуй 
хөнгөн үйлдвэрийн салбарт сайн туршлагыг бий 
болгоход оршино. Тус зорилгын хүрээнд дараах 
үр дүнгүүдийг гаргахыг зорьж байна. Үүнд:

1. Хүлээгдэж буй үр дүн 1. Бодлогын дэмжлэг:  
Салбар, орон нутаг, институтийн жендэрийн 
эрх тэгш байдлыг хангах төлөвлөлтийн талаар 
баримтлах бодлогын зөвлөмж гаргах

• Салбарын жендэрийн бодлогын үр нөлөөг 
үнэлэх арга зүйг боловсруулах, танилцуулах;

• ХХААХҮС-ын бодлого орон нутгийн 
түвшинд хэрхэн хэрэгжиж байгаа болон 
орон нутагт үзүүлж байгаа үйлчилгээний 
жендэрийн мэдрэмжтэй байдалд үнэлгээ 
хийх

2. Хүлээгдэж буй үр дүн 2. Жендэрийн эрх тэгш 
байдлыг хангах, хөдөөгийн эмэгтэйчүүдийн аж 
байдлыг сайжруулах талаар мэдлэгийн арга 
хэмжээг зохион байгуулах 

• Бүсийн хэмжээний 2 удаагийн чуулганыг 
зохион байгуулахад (21 аймгийн 200 
оролцогч) оролцох

• Олон улсын бага хурлыг зохион байгуулахад 
(20 гаруй хамтрагч байгууллага, 150 
төлөөлөл) агуулгын дэмжлэг үзүүлэх

3. Хүлээгдэж буй үр дүн 3. Эмэгтэйчүүдийн 
эдийн засгийг чадавхжуулах болон манлайлах 
хөтөлбөр турших

• Сонгогдсон 2 аймаг, 4 сумын нийт 10 жижиг 
бизнес эрхлэгч эмэгтэйчүүдэд дэмжлэг 
үзүүлэх

• Орон нутгийн жижиг бизнесүүдийн 
сайн туршлагыг баримтжуулах, түгээн 
дэлгэрүүлэх

• Монгол Малчин Үндэсний хөтөлбөр 
болон МСҮТ-ийн Малчин хөтөлбөрийг 
жендэрийн агуулгаар сайжруулах зөвлөмж 
боловсруулах

Хамрах хүрээ: Төсөл нь Хүнс хөдөө аж ахуй, 
хөнгөн үйлдвэрийн салбар болон Төв аймгийн 
Жаргалант, Баянчандмань сум, Хэнтий аймгийн 
Өмнөдэлгэр, Цэнхэрмандал сум гэсэн нийт 2 
аймгийн 4 суманд хэрэгжинэ. 

ҮР ДҮН, ДҮГНЭЛТ

Одоогийн байдлаар төслийн хүрээнд 
төлөвлөгдсөн үйл ажиллагаануудын үзэл 
баримтлал, арга зүй, дизайныг боловсруулах үе 
шатандаа үргэлжилж байна. Үүнд: 

1. Үр дүн 1-ийн хүрээнд ХХААХҮС-ын 
жендэрийн бодлогын хэрэгжилтийг үнэлэх 
аргачлал, арга зүйг боловсруулсан. 

2. Үр дүн 2-ийн хүрээнд Олон улсын хурлын 
үзэл баримтлалын тэмдэглэл, хурлын 
хөтөлбөр, оролцогчдын жагсаалт, 
урилгыг боловсруулж, оролцогч талуудад 
танилцуулсан.

3. Бичил бизнес эрхлэгчдийг чадавхжуулах, 
дагалдуулан сургах ажлын хүрээнд 10 
бичил бизнесийг 3 үе шаттайгаар сонгон 
шалгаруулаад байна. Мөн “Монгол малчин” 
болон МСҮТ-ийн “Малчин хөтөлбөр”-ийг 
жендэрийн агуулгаар сайжруулах зөвлөмж 
бэлтгээд байна.

“МОНГОЛ УЛС ДАХЬ ЖЕНДЭРТ СУУРИЛСАН 
ХҮЧИРХИЙЛЛИЙН ӨНӨӨГИЙН НӨХЦӨЛ 
БАЙДАЛ” СУДАЛГАА
2024.12 - 2025.04

ТӨСЛИЙН ТАНИЛЦУУЛГА
Үндэслэл: Жендэрт суурилсан хүчирхийлэлтэй 
тэмцэх нь JICA ОУБ-ын “Жендэрийн тэгш байдал 
ба эмэгтэйчүүдийг хүчирхэгжүүлэх” олон улсын 
стратегийн тэргүүлэх чиглэлүүдийн нэг юм. 
Энэхүү стратегийн хүрээнд JICA нь жендэрт 
суурилсан хүчирхийллийн хохирогчдод үзүүлэх 
үйлчилгээ, хамгааллыг өргөжүүлэх, холбогдох 
байгууллагуудын чадавхыг бэхжүүлэх, 
нийгмийн хандлага, зан төлөвийг өөрчлөх 
замаар хүчирхийлэлгүй нийгмийг бүрдүүлэхэд 
хувь нэмрээ оруулахыг зорьж ажилладаг.

Монгол Улсын хувьд ЖСХ нь нийгмийн 
тулгамдсан асуудал хэвээр байсаар байна. 
Ялангуяа цар тахлын дараах жилүүдэд гэр 
бүлийн болон бэлгийн хүчирхийллийн 
тоо нэмэгдэж байгаа нь анхаарал татахуйц 
асуудал болж байна. Тухайлбал, Цагдаагийн 
байгууллагын 2020-2024 оны статистикаас 
үзвэл, Эрүүгийн хуулийн 11.7-р зүйл буюу “Гэр 
бүлийн хүчирхийлэл үйлдэх” гэмт хэрэг жилд 
дунджаар 115 удаа, зөрчлийн хэрэг 10,500 гаруй 
удаа бүртгэгджээ. Энэ нь өмнөх жилүүдтэй 
харьцуулахад өссөн үзүүлэлт юм. 

Зорилго: Энэхүү өсөлтийн шалтгаан, сүүлийн 
жилүүдэд хэрэгжүүлсэн арга хэмжээний үр 
нөлөө, төр болон олон улсын байгууллагуудын 
хамтын ажиллагааг тодруулж, үр дүнг үнэлэх 
үндсэн зорилготой 

Арга зүй: Судалгаа нь ЖСХ-тай тэмцэх 4Р хүрээ 
буюу (1) урьдчилан сэргийлэх, (2) хохирогчдыг 
хамгаалах, (3) нөхөн сэргээх, нийгэмд дахин 
нэгтгэх, (4) хэрэг хянан шийдвэрлэх асуудлуудад 
төвлөрнө. Түүнчлэн, Монгол Улсад ЖСХ-ийн 
тархалт, түгээмэл хэлбэрүүд, шалтгаан өдөөгч 
хүчин зүйлсийг судалж, дүгнэлт гаргах юм. 

Судалгааны мэдээлэл цуглуулалт 2025 оны 
2-р сард Улаанбаатар хот, Дархан-Уул, Хэнтий 
аймгуудад зохион байгуулагдаж байгаа бөгөөд 
үр дүнд үндэслэн энэ чиглэлээр ажиллаж 
буй талуудын оролцоотой хэлэлцүүлэг 
зохион байгуулж, JICA болон бусад талуудын 
оролцооны цаашдын боломжит чиглэлүүдийг 
тодорхойлохоор төлөвлөж байна.

IRIM
СУДАЛГААНЫ 
ХҮРЭЭЛЭН

ТОЙРОГ ЭДИЙН ЗАСАГ БА 
НОГООН БИЗНЕСИЙН ЧИГЛЭЛД 
БИЧИЛ, ЖИЖИГ, ДУНД БИЗНЕС 
ЭРХЛЭГЧДИЙГ  ЧАДАВХЖУУЛАХ 
ЗӨВЛӨХ ҮЙЛЧИЛГЭЭ
2022.11 - 2025.05

ТӨСЛИЙН ТАНИЛЦУУЛГА
Үндэслэл: Дэлхий нийтээр байгалийн баялгийг 
үр ашигтай, хаягдал багатайгаар эдийн засгийн 
эргэлтэд оруулахыг чухалчилж анхнаас нь 
“дахин хэрэглэгдэхүйц” бүтээгдэхүүнийг 
үйлдвэрлэх, улмаар хэмнэлттэй, үр дүнтэй, 
ашигтай байх нөхцөлийг бүрдүүлэх эдийн 
засгийн шинэ загвар руу зорьж байна. Байгаль 
орчны асуудал хурцаар тавигдах болсон энэ 
цаг үед бизнесүүд хариуцлагатай бизнесийг 
хөгжүүлэх хэрэгцээ, шаардлага тулгарч байна. 
Гэвч багагүй хугацаанд үргэлжилсэн COVID-19 
цар тахлын үр нөлөө нь хувь хүн, бизнес, улс 
орон гэх мэт бүхий түвшинд, бүхий л салбарт 
сөргөөр нөлөөлсөн. Азийн Хөгжлийн Банк 
нь COVID-19 цар тахлын дараах жендерийн 
оролцоотой ногоон бизнесийг дэмжих чиглэлд 
БНХАУ болон Монгол Улсад бүс нутгийн мэдлэг, 
техник туслалцааны төслийг санхүүжүүлж 
байна.

Монгол Улсад хэрэгжүүлэх зөвлөх үйлчилгээг 
IRIM судалгааны хүрээлэн нь Монголын 
Тогтвортой Санхүүгийн холбоо, Хөгжлийн 
Шийдэл ТББ болон Германы Аделпи 
байгууллагуудтай хамтран 2022 оны 11-р сар - 
2025 оны 05-р сар хүртэл 3.5 жилийн хугацаанд 
хэрэгжүүлж байна. 

Зорилго: Зөвлөх үйлчилгээ нь бичил, жижиг, 
дунд бизнес (БЖДБЭ)-ийн тойрог эдийн 
засаг, ногоон технологийн талаарх мэдлэг, 
чадавхыг бэхжүүлэх замаар жендерийн тэгш 
байдлыг дэмжих үндсэн зорилготой. Тус зөвлөх 
үйлчилгээ нь эмэгтэй эзэнтэй болон эмэгтэй 
удирдлагатай БЖДБЭ-ийг COVID-19-ийн дараах 
хямралаас бизнесээ сэргээж, тогтвортой ногоон 
сэргэлтийг хийхэд нь туслах юм.

Арга зүй: Төсөл нь 3 бүрэлдэхүүн хэсэгтэй 
хэрэгжсэн. Үүнд,

1. Тойрог эдийн засгийг дэмжсэн бодлогын 
орчин, хууль эрх зүйн актуудад дүн 
шинжилгээ хийх, тойрог эдийн засгийг 
нэвтрүүлэх боломж, хүндрэл бэрхшээлийн 
талаар цогц үнэлгээ хийж, тайлан 
боловсруулах ингэхдээ оролцогч талуудын 
шинжилгээг хийж мөн COVID-19-ын хямрал 
хүндээр нөлөөлсөн зорилтот салбарын 
эмэгтэй бизнес эрхлэгчдээс судалгаа 
(хэрэгцээ тодорхойлох судалгаа, суурь 
судалгаа) авсан, 

2. Судалгааны үр дүнд үндэслэн зорилтот 
салбарын БЖДБЭ-ийн тойрог эдийн 
засгийн талаарх ойлголт, мэдлэгийг 
дээшлүүлж, чадавхыг бэхжүүлэхэд чиглэсэн 
BOOTCAMPING хөтөлбөр боловсруулсан

3. Чадавх бэхжүүлэх хөтөлбөрийн үр дүнд 
суурилан үндэсний болон олон улсын 
түвшинд бий болсон үр дүнгийн талаарх 
мэдээлэл, туршлага солилцох арга хэмжээг 
зохион байгуулж, бодлогын түвшинд 
хэлэлцүүлэг өрнүүллээ.

Хамрах хүрээ: Улаанбаатар, Хөвсгөл, Архангай 
аймаг

ҮР ДҮН, ДҮГНЭЛТ

1. Цогц үнэлгээ: ТЭЗ-ийг дэмжсэн бодлогын 
орчин, хууль эрх зүйн баримт бичгүүдэд 
дүн шинжилгээ хийн зорилтот салбарын 
эмэгтэй бизнес эрхлэгчдээс судалгаа 
авч ТЭЗ-ийн туршлагыг нэвтрүүлэх 
хэрэгцээ, бэлэн байдал, боломж, хүндрэл 
бэрхшээл, талуудын оролцоо хамтын 
ажиллагааны талаар цогц үнэлгээ хийж, 
тайлан боловсруулав. БЖДБЭ-ийн ихэнх 
нь ТЭЗ-ийн талаар хязгаарлагдмал 
ойлголттой ба үүн дотроос хог хаягдлын 
менежментэд түлхүү анхаарал хандуулдаг 
аж. Бизнес эрхлэгчид ТЭЗ-ийг бизнесийн 
үйл ажиллагаандаа нэвтрүүлэх сонирхол 
өндөр байгаа ч ойлголт, мэдлэг дутмаг, 
санхүүгийн бэрхшээлтэй тулгардаг гэсэн 
түгээмэл ойлголт нь тодорхой алхам хийхэд 
саад болж байна.

2. Чадавх бэхжүүлэх хөтөлбөр: хэрэгцээ 
тодорхойлох судалгааны үр дүнд үндэслэн 
аялал жуулчлалын салбарт хоол хүнс, сав 
баглаа боодлын чиглэлд бизнес эрхэлж буй 
бизнес эрхлэгчдийн тойрог эдийн засгийн 
талаарх ойлголт, мэдлэгийг дээшлүүлж, 
чадавхыг бэхжүүлэхэд чиглэсэн хөтөлбөр 
боловсруулж хэрэгжүүлэв. Төслийн 
зорилтот байршлууд болох УБ болон 
Хөвсгөл, Архангай аймгуудад 7 удаагийн 

биечилсэн, 2 удаагийн онлайн сургалтууд 
зохион байгууллаа. Сургалтад давхардсан 
тоогоор 1300 бичил, жижиг, дунд бизнес 
эрхлэгч хамруулж 6 удаагийн менторын 
үйлчилгээ үзүүлэв. 

3. Грантын хөтөлбөр: Аялал жуулчлалын 
салбар дахь хоол хүнс, сав баглаа боодлын 
салбарт тэр дундаа эмэгтэй эзэнтэй БЖДБЭ-
ийг COVID 19-ийн дараах хямралаас бизнесээ 
сэргээж, тогтвортой ногоон сэргэлтийг 
хийхэд дэмжлэг үзүүлэх зорилгоор “Шилдэг 
ногоон бизнесийг шалгаруулах грант 
хөтөлбөр”-ийг зарлаж, нийт 60 төслийн 
санал ирснээс эхний 30 бизнес төслийг 
2 дугаар шатанд шалгаруулав. БОУАӨЯ, 
ЖҮХ, АХБ болон төслийг хэрэгжүүлэгч 
байгууллагуудын төлөөллөөс бүрдсэн 
сонгон шалгаруулалтын хороо хуралдаж 
эхний 16 бизнесийг шалгаруулж тус бүрд 
нь 9000$-ийн тоног төхөөрөмжийг, эргэн 
төлөгдөх нөхцөлгүйгээр олгов. 

4. Туршлага судлах аялал: Энэхүү аяллын 
гол зорилго нь  жендерийн мэдрэмжтэй 
ногоон санхүүжилт, тойрог эдийн засгийн 
чиглэлээр ОУ-д тэргүүлэгч байгууллагуудын 
төлөөл, бодлого боловсруулагчидтай 
уулзаж, туршлага судлах байв.  Мөн 
Хонгконгийн “Rethink” тогтвортой хөгжлийн 
арга хэмжээнд оролцож, бодит төслүүдийн 
хэрэгжилттэй газар дээр нь танилцаж, 
туршлага судлсан. Уг аялалд БОУАӨЯ, 
ЖҮХ, АХБ, Бичил, жижиг, дунд бизнес 
эрхлэгчдийн төлөөлөл 6 хүн оролцлоо. 

5. Бодлогын хэлэлцүүлэг: Төслийн хүрээнд 
бий болсон ТЭЗ ба жендэрийн мэдрэмжтэй 
бодлогын хэрэгжилтийн чиг хандлага, 
сайн туршлага, сургамжаа хуваалцах, 
тулгарч буй асуудлуудыг хэлэлцэх, ногоон, 
оролцоог хангасан аялал жуулчлалын 
салбарын хөгжлийг санхүүжүүлэхэд тулгарч 
буй түгээмэл бэрхшээлийг хэлэлцүүлэх 
үндэсний бодлогын хэлэлцүүлгийг зохион 
амжилттай зохион байгуулсан. 

6. КАРЕК-ийн орнуудтай цахим хэлэлцүүлэг 
зохион байгуулав: КАРЕК-ийн гишүүн 
орнуудаас болон монголоос нийтдээ 
163 хүн оролцов. Энэхүү хэлэлцүүлэг нь 
КАРЕК-ийн орнуудын ногоон шилжилт, 
тойрог эдийн засгийн туршлага хуваалцах, 
мэдээлэл солилцох чухал суваг болж өгөв. 
Мөн бүс нутгийн түвшинд эмэгтэйчүүдийн 
оролцоог нэмэгдүүлэх талаар дэлгэрэнгүй 
хэлэлцэв.

IRIM
СУДАЛГААНЫ 
ХҮРЭЭЛЭН

БИЗНЕС ХӨГЖЛИЙН ЗӨВЛӨХ 
ҮЙЛЧИЛГЭЭ 
2024.09 - 2026.12

ТӨСЛИЙН ТАНИЛЦУУЛГА
Үндэслэл: Монгол Улсын Өмнөговь аймаг нь 
уул уурхайн салбараас хэт хамааралтай, эдийн 
засгийн төрөлжилт сул, хүний нөөцийн чадавх 
дутагдалтай зэрэг олон сорилттой тулгарч 
байна. Сэргээгдэх эрчим хүч, хөдөө аж ахуй, 
аялал жуулчлал зэрэг хөгжлийн боломжит 
салбарууд мөн хангалттай ашиглагдахгүй 
байгаа нь эдийн засгийн тогтвортой хөгжлийг 
сааруулахад нөлөөлж байна. Оюу Толгой ХХК 
(ОТ) нь Монгол Улсын болон орон нутгийн 
хөгжлийг дэмжих чиглэлээр ихээхэн хөрөнгө 
оруулалт хийж, татвар, хураамж, ханган 
нийлүүлэлт, цалин хөлс зэрэг олон сувгаар эерэг 
хувь нэмэр оруулж буй ч эдгээр тулгамдсан 
асуудлууд бүрэн шийдэгдээгүй хэвээр байна. 

ОТ-ийн Шинэ Бизнесийн Стратеги нь дөрвөн 
тулгуур баганаас бүрдэх бөгөөд “Түншлэл” гэсэн 
чиглэлд хүрээнд Өмнөговь аймгийн нийгэм, 
эдийн засгийн хөгжилд дэмжлэг үзүүлэх зорилго 
тавьсан. Энэхүү орон нутгийн нийгэм, эдийн 
засгийн хөгжлийг дэмжих ажлын төлөвлөгөө, 
гүйцэтгэлийг хэрэгжүүлэх чиглэлээр ОТ-ийн 
“Нийгэм, олон нийтийн харилцааны хэлтэс” 
(CSP)-ийн дэргэд шинээр байгуулагдсан “Бүсийн 
Эдийн Засгийн Хөгжил” (RED)-ийн баг гол үүрэг 
гүйцэтгэхээр ажиллаж байна. 

Үүнтэй холбогдуулан “Оюу Толгой” ХХК нь 
“Орон нутгийн хөгжлийг дэмжих бизнес 
хөгжлийн зөвлөх үйлчилгээ”-ний төслийг 2024-
2026 оны хооронд хэрэгжүүлэхээр төлөвлөсөн 
бөгөөд IRIM, MIRIM байгууллагын хамтарсан 
баг гүйцэтгэгчээр сонгогдон ажиллаж байна. 

Зорилго: Зөвлөх үйлчилгээний орон нутгийн 
талуудыг чадавхжуулах замаар Өмнөговь 
аймгийн эдийн засгийг төрөлжүүлэн хөгжүүлэх 
хэтийн зорилготой. Энэхүү зорилгын 
хэрэгжилтийн хангахын тулд уул уурхайн бус 
дараах 4 салбарыг хөгжүүлж, өөрчлөлт, ахиц 
гаргахад чиглэх юм. Үүнд: 

• Жижиг, дунд бизнес, үйлдвэрлэлийг 
хөгжүүлэх  

• Малчдын тогтвортой амьжиргаа, орлогын 
эх үүсвэрийг дэмжих,  

• Аялал жуулчлалыг дэмжих,  
• ХАА, Мал аж ахуйг хөгжүүлэх 
Арга зүй: Зөвлөх багийн зүгээс 13 төсөлт 
ажлыг таван түвшинд эрэмбэлэн, орон нутгийн 
талуудыг ялгаатай хэлбэрээр татан оролцуулж, 
хамтран ажиллахаар төлөвлөж байна.  

Түвшин 1 – Стратеги, төлөвлөлт боловсруулах: 
Бүс нутгийн эдийн засгийн хөгжлийн стратеги, 
боловсруулахтай холбоотой суурь ажлууд 
хийгдэж байна. Системийн шинжилгээний 
аргачлалаар эдийн засгийн хөгжлийн асуудлыг 
авч үзэж, бүх түвшний оролцогч талуудын 
оролцоог хангасан хэлэлцүүлэг, судалгаанд 
тулгуурлан гүйцэтгэж байна. 

Хамаарах төслүүд:  

• Бүс Нутгийн ЭЗ-ийн хөгжлийн салбарын 
дэлгэрэнгүй замын зураглал гаргах төсөл 

• ЖДҮ, АЖ-ын салбарын ажлуудын 
төлөвлөлтийг гүйцэтгэх төсөл 

Түвшин 2 – Бодлогын баримт бичиг 
боловсруулах: Орон нутгийн тодорхой бүлэг, 
салбарт чиглэсэн бодлогын баримт бичиг 
боловсруулж, холбогдох оролцогч талуудтай 
мэдээлэл солилцох, хамтран ажиллах замаар 
хэрэгжүүлж байна. 

Хамаарах төслүүд:  

• Залуу малчин хөтөлбөр боловсруулах 
төсөл 

• УАӨ-д Говийн бүсийн МАА-н салбарын 
дасан зохицох стратеги боловсруулах төсөл 

Түвшин 3 – Чадавхжуулах, тогтвортой хөгжлийн 
механизм бүрдүүлэх: Орон нутгийн чадавхыг 
нэмэгдүүлэх, бие даан ажиллах нөхцөлийг 
бүрдүүлэх тогтвортой институцийн хөгжлийг 
дэмжих. Мэргэшсэн зөвлөхүүд орон нутагт 
суурин ажиллаж, ажлуудын уялдаа холбоог 
ханган ажиллаж байна. 

Хамаарах төслүүд:  

• Дундын хоршооны бизнес төлөвлөлт, үйл 
ажиллагааг идэвхжүүлэх төсөл 

• Махны үхэр бордох төсөл хөгжүүлэлт, 
хэрэгжилтийн бэлтгэл хангах төсөл 

• Амьжиргаа дэмжих шинэ төслүүдийг 
хэрэгжүүлэх (эко буудал, лаа сангийн 
үйлдвэрлэл, малын тэжээл хүнсний ногоо 
тариалах)  

Түвшин 4 – Шинэ санаачилгууд, хайгуул 
судалгаа: Шинэ бизнес санааг турших, зах 
зээлийн судалгаа, инновацын хөгжлийг дэмжих 
ажлуудыг гүйцэтгэж, орон нутгийн талуудын 
оролцоог нэмэгдүүлэн ажиллаж байна. 
Хамаарах төслүүд: 

• Тэмээ хонины ноосны нэмүү өртөг шингээх 
үйлдвэрлэлийн суурь судалгаа, төслийн 
хувилбар боловсруулах төсөл 

• Ингэний сүүний фермийн судалгааны ажил 

Түвшин 5 – ОТ-ийн процессын дэмжлэг: Техник 
шинжтэй, шууд гүйцэтгэлийн ажлууд орно. 
Компаниас гаргасан чиглэлд тулгуурлан зөвлөх 
баг гүйцэтгэл, тайлагналын ажлыг хариуцна. 
Хамаарах төслүүд: 

• Амьжиргаа дэмжих төслүүдийн хаалтын 
төлөвлөгөөг хэрэгжүүлэх  

• Махны үйлдвэрийн зураг төсөв, бизнес 
төлөвлөлт дээр технологийн зөвлөгөө 
үзүүлэх төсөл 

Одоогоор эдгээр 13 багц төсөл хэрэгжиж 
байгаа бөгөөд цаашид эдгээртэй уялдуулан 
чадавхжуулах хөтөлбөр, хэрэгжилтийн нэмэлт 
ажлуудыг төлөвлөн хэрэгжүүлнэ. 


